
‹መዓልቲ ዓወት› ... 9

ገፅ 5

‹‹መረፃ ሕቶታት.. 8

ፍራንኮ ቫሉታ ... 8

- መምህር መኮነን ዘለለው

ገፅ 6

- ኢንጂነር ጌዲዮን ኣስፋው 
ኣብ ጉዳይ ህዳሰ ግድብ ኣማኻርን ተደራዳሪን 

-  ቐዳማይ ሚኒስትር ዶክተር ኣብይ ኣሕመድ

ትርሓስ ፍቃዱ

ኣዲስ ኣበባ፡-ኣብ ክልል ትግራይ ዝነበረ ፀገም፤ብፍላይ እቶም መሰረተ ልምዓታት 
ብምጉድኦም ኽረምቲ ኣትዩ ሰብኣዊ ረድኤት ንኸይቋረፅ ንምግባር ዝተፈላለዩ ስራሕቲ 
እናተኸናወኑ ከምዘለዉ  ሓላፊ ኮማንድ ፖስት ትግራይ ሌተናል ጀነራል ዮውሃንስ 
ገብረመስቀል  ኣፍሊጦም።

ሌተናል ጀነራል ዮውሃንስ ምስ ትካል ፕረስ ኢትዮጵያ ኣብ ዝነበሮም ፃንሒት 
ከምዝተዛረብዎ፤ምስቲ ዝነበረ መጉዳእቲ እንትነፃፀር ንቲ ሕብረተሰብ ድጋፍ ንምግባር 
ብዙሕ ርሕቐት ከምዝተኸደ ምስገለፁ፤  ባንክታት ብፍላይ ባንኪ ንግዲ ኢትዮጵያ ኣብ 
መብዛሕትኦም ቦታታት ኸፊቱ ንኽሰርሕ ተገይሩ እዩ።ስልክን መብራህትን 'ውን ልዕሊ 
75 ሚኢታዊ ንምብፃሕ ተሰሪሑ እዩ።ይኹን ‘ምበር ምስ መገዲ ተተሓሒዙ ፈተናታት 
ገጢሞም እዮም።

ብፍላይ ኣብ ድልድይ ዝበፅሐ መጉዳእቲ ብቐሊሉ ዝፍታሕ  ስለዘይኮነ ብዙሓት 
ነገራት እናዓገተ ይርከብ ዝበሉ ሌተናል ጀነራል ዮውሃንስ ፣ካብ መንጎ እቶም ፀገማት 
ሓገዝ ሰብኣዊ ረድኤት ክንድቲ ዝድለይ ክበፅሖ ኣይከኣለን።በዚ ድማ እቲ ኽረምቲ 
ናብ ዝገደደ ፀገም ከየእትወና ስራሕቲ ብቐሊሉ ዝፍትሑሉ ኹነታት እናተመቻቸዉ 
እዮም ኢሎም።

እቲ ግዘ ኽረምቲ ዝኣትወሉ እዋን ብምዃኑ ከይቐደመና ምቕዳም ናይ ግድን እዩ 

ኣብ ትግራይ  ቐረብ ሰብኣዊ ሓገዝ  
ንኸይቋረፅ  ቕድሚ ኽረምቲ መሰረተ 

ልምዓታት እናተሳለጡ 
ከምዘለዉ ተገሊፁ

‹‹መረፃ ሕቶታት ህዝቢ ካብ  ጎዳና ናብፓርላማ 
ዝወስድ  እዩ››

መኣርግ ገ/ሄር

ኣዲስ ኣበባ፡- ለብዘበን 27 ሚያዝያ ዝኽበር በዓል 
‹መዓልቲ ዓወት› ትውልዲ ፅንዓትን ሓድነትን ቐዳሞት 
ወለዱ ንኽርዳእ ከምዝሕግዝ ፕሬዝዳንት ማሕበር  
ሓርበኛታት ጥንታዊት ኢትዮጵያ ልጅ ዳንኤል ጆቴ 
ገሊፆም።

ፕሬዝዳንት ልጅ ዳንኤል ብፍላይ ምስ ጋዜጣ 
ወጋሕታ ኣብ ዝገበርዎ ቓለ- ምልልስ ከምዝገለፅዎ፣ 
ለብዘበን ንመበል 80 ግዜ ዝኽበር ‹መዓልቲ ዓወት› 
እናተባህለ ዝፍለጥ ህዝባዊ በዓል ምክልኻል ለበዳ ኮቪድ-
19 ኣብ ግምት ውሽጢ ብዘእተወ መልክዑ ክኽበር እዩ። 
እቲ በዓል ከም ናይ ቅድሚ ሕዚ ኣብ ኣዲስ ኣበባ ጥራሕ 
እንተይኮነስ ኣብ ኩለን ክልላት ሃገርና ንክኽበር እቲ 
ማሕበር እናተንቀሳቀሰ ይርከብ።

እቲ በዓል  በቢኸባቢኡ እንትኽበር ጅግንነትን 
ታሪኽን ቐዳሞት ወለዲ ካብ ምዝካር ሓሊፉ ሓድነት 
ህዝቢታት ኣብ ምጥንኻር ናይ ባዕሉ ኣስተዋፅኦ ኣለዎ። 
ሕሉፍ ታሪኽ ምፍላጥን ብዝግባእ ምርዳእን ኣብ ትውልዲ 
ዝፈጠሮ ሃገራዊ ስምዒትን ሓድነትን ልዑል ከምዝኾነ 
ተዛሪቦም።

እዚ በዓል እዚ ኣብዝኽበረሉ ግዘ ብዋናነት ናይቲ 

መኣርግ ገ/ሄር

ኣዲስ ኣበባ፡-መንግስቲ ብዘይ ናይ ወፃኢ ሸርፊ ፍቓድ 
/ፍራንኮ ቫሉታ/  መሰረታዊ ሸቐጣት ክኣቱ ምውሳኑ 
ተኸቲሉ ናይቲ ከይዲ ተሳተፍቲ ሰብ ሃፍቲ መሰረታዊ 
ሸቐጣት ብዝሐሸ ዋጋ ዝርከብሉ ኩነታት ኣብ ዕዳጋ ዓለም 
ናይ ምእላሽ ስራሕ  እናተሰርሐ  ምዃኑ ሚኒስትር ዴኤታ 
ንግድን ኢንዱስትሪን  ኣይተ እሸቴ ኣስፋው ገሊፆም። 
ፍራንኮ ቫሉታ ካብ ዕዳጋ ምርግጋዕ ዝሓለፈ ጥቕሚ 
ኣለዎ ክብሉ ምሁር ስነ ቑጠባ(ኢኮኖሚክስ) ዶክተር 
ቆስጠንጢኖስ በርኸተስፋ ኣመልኪቶም።

ኣይተ እሸቴ ኣስፋው ንክፍሊ ምስንዳእ ኣዲስ ዘመን 
ኣብዝሃብዎ ርኢቶ፣ መንግስቲ እናሰፍሐ ዝመፀ ናይ 
ኣቕርቦትን ድሌትን ፍልልይ ንምፅባብ ከምኡ'ውን ዕዳጋ 
ንምርግጋዕ ብዝተፈለየ ኩነታት መሰረታዊ ድሌት ሸቐጣት 
ምግቢ ንምምላእ ናይ ሓፂርን ነዊሒን ግዜ መፍትሒታት 
ንምምፃእ እናሰርሐ እዩ። 

ናይ ሓፂር ግዜ መፍትሕታት መብዛሕትኡ ኣብ ወፃኢ 
ሃገር ዝነብሩ ኢትዮጵያውያን ዘሳትፍ 250ሺሕ ዶላር 
ኣሜሪካ ወይም ምስእዙይ ዝመጣጠን ገንዘብ ዘለዎም ሰብ 
ሃፍቲ ካብ ባንኪ ወፃኢ ብናይ ባዕሎም ገንዘብ ብዘይ ናይ 
ወፃኢ ሸርፊ ፍቓድ /ፍራንኮ ቫሉታ/ መሰረታዊ ሸቐጣት 
ናብ ውሽጢ ሃገር ከእትዉ ምውሳኑ እቲ ሓደ እዩ ኢሎም።

ፍራንኮ ቫሉታ ብምፍቃድ መሰረታዊ 
ሸቐጣት ብዝሐሸ ዋጋ ንምርካብ 

እናተሰርሐ  ምዃኑ ተሓቢሩ
• ፍራንኮ ቫሉታ ካብ ዕዳጋ ምርግጋዕ 

ዝሓለፈ ጥቕሚ ኣለዎ

‹መዓልቲ ዓወት› ትውልዲ ፅንዓትን 
ሓድነትን ቐዳሞት ወለዶ ንኽርዳእ 

ከምዝሕግዝ ተገሊፁ 

መሰረት ገ/ዮሃንስ
 
ኣዲስ ኣበባ፣ናይ ሎሚ ዘበን መረፃ ሕቶታት ህዝቢ ካብ ጎዳና ናብ ፓርላማ 

ከምዝወስድን ንዘበናት ዝተቋፀሩ ማሕለኻታት ዝፍትሑሉ መፍቱሕ(ቑልፊ)
ከምዝኾነ ቐዳማይ ሚኒስትር ዶክተር ኣብይ ኣሕመድ ገሊፆም።

ቐዳማይ ሚኒስትር ዶክተር  ኣብይ ኣሕመድ ዝቕፅል ሃገራዊ መረፃ 
ኣመልኪቶም  ኣብ ዘውፅእዎ መግለፂ፣ ኣብ ኢትዮጵያ ሕቶታት ህዝቢ ንብዙሓት 
ዓመታት ብግቡእ ናብ ዴሞክራሲ ባህሊ ዘእተወ ኣይነበረን፤ ናይዚ ዓመት መረፃ 
ንዘበናት ዝተቛፀሩ ማሕለኻታት ዝፍትሑሉን  ሕቶታት ህዝቢ ካብ ጎደና ናብ 
ፓርላማ ዝወስድን ኢዩ ኢሎም።

ፖለቲካዊ ሕቶታት ህዝቢ ንምምላስ ብዓመፅ ወይ እውን ብኲናት 
እናተኻየደ ከምዝነበረ ዝገለፁ ዶክተር ኣብይ፣ይኹን 'ምበር ክልቲኦም 
መገዲታት ድሑራትን ኣዕነውቲን ከምዝነበሩ ክሳብ ዘኣኽለና ርኢና ኢና 
ኢሎም።

‹‹ብዙሕ ወፃኢ ገይራ ዘምሃረቶም ሙሁራታ ብግፍዒ ተቐቲሎም፤ ንዘበናት 
ዝተሃነፁ መሰረተ ልምዓታት ኣብ ውሽጢ መዓልቲታት ናብ ሓመድ ተቐይሮ 
ም፤ ይኹን 'ምበር ናይ ዘበናት ሕቶ ህዝቢ ግቡእ ምላሽ ኣይረኸቡን” ክብሉ 
ገሊፆም።

ኣብ ትግራይ.. 8

‹‹ህወሓት ብህዝቢ ትግራይ 
ዝሽቕጥ ዝነበረ ውድብ’ምበር 
ንህዝቢ ዘገልግል ኣይነበረን››

‹‹ግድብና ኣብ ዓለም ካብ ዘለዉ 
ግድባት ዝያዳ  መፅናዕቲ 

ዝተገበረሉ ኾይኑ ረኺበዮ ››

ሌተናል ጀነራል ዮውሃንስ

ትርሓስ ፍቃዱ

ኣዲስ ኣበባ፡-መንግስቲ  ሃገራዊ ለውጢ ንኸይዕንቀፍ 
ከምኡ'ውን ምህዳር ዲሞክራሲ ንምስፋሕ ካብ ዘለዎ 
ፅኑዕ ድሌት ተበጊሱ እናርአዮ ንዘሎ ትዕግስቲ፤ ብሄራዊ 
ድሕንነት ዝፈታተን ብምዃኑ ዘየዳግም ስጉምቲ ክወስድ 
ከምዝጀመረን ቤት ምኽሪ ብሄራዊ  ደሕንነትን  ኣፍሊጡ።

ካብ ሚኒስቴር ምክልኻል ሃገር፤ግልጋሎት ብሄራዊ 
ደሕንነት፤ፖሊስ ፌደራልን ኮምሽን  ኤጀንሲ  ደሕንነት 
ኢንፎርሜሽን መረብ ዝተወፃፀአ ቤት ምኽሪ ብሄራዊ  
ደሕንነትን ኣብ ዘውፅኦ መግለፂ ፣ ሃገርና ኢትዮጵያ ኣብ 
ዝመፅእ ዘሎ ግንቦት መረፃ ንምክያድ ምዝገባ መረፅቲ 
እናገበረት ትርከብ፣እቶም ፓርትታት ድማ ጎስጓስ  ምረፁኒ 
እናገበሩ እዮም።መንግስቲ ልዕልነት ሕጊ ንምሕላው 
እናካየዶ ኣብ ዘሎ ከይዲ ምኽባር ሕጊ በቶም ፅንፈኛታት 
ጉጅለ  ህወሓትን ኦነግ ሸኔን ከምኡ‘ውን ኣብ ልዕሊ ካልኦት 
ዕጡቓት ሕጋዊ ስጉምቲ እናወሰደ ይርከብ ይብል።

እቲ መግለፂ፣ኻልኣይ ምልኢት ማይ  ዓብዪ ግድብ 
ህዳሰ ኢትዮጵያ ኣብ ዝተተለመሉ  እዋን ንኽካየድን 
ኣብ ናይ መጀመርታ ዙር ኽልቲአን ተርባይናት ሓይሊ 
ምፍልፋል ንኽጅመር መንግስቲ ብልዑል ትኹረት 
እናሰርሐ እዩ ክብል ይገልፅ።

ይኹን ‘ምበር እዞም ኣወንታዊ ተግባራት እናተሰርሑ 
ኣብ ዘለዉሉ እዋን፤መንግስቲ ሳይንሳውን ገለልተኛን 
ብዝኾነ መገዲ ብፅንዓትን ምርምርን ከምኡ ‘ውን 
ኣግባብነት ሕጊ ንኽፍትሑ ኣንፈታት ኣቐሚጡ እናሰርሖም 
ዘለዉ ምስ መንነት፣ወሰን ምምሕዳርን ዓርሰ ምሕደራን 
ተተሓሒዞም ዝልዓሉ ሕቶታት ኣቕሊልካ ብምርኣይ፤እታ 
ሃገር ናብ ጎንፅን ዕግርግርን ንምእታው  ህዝባዊ ናዕቢ 
ንኽፍጠር ናይ ውሽጥን ናይ ደገን ሓይልታት ተጣሚሮም 
ዝተፈላለዩ ምንቅስቓሳት እናገበሩ ብምዃኖም እኹል 
መረዳእታ ረኺቡ ከምዘረጋገፀ እቲ መግለፂ የመላኽት።

ሃገራዊ ዕግርግር ንምፍጣር ዝተዳለዉ ሰነዳትን 
ተዋሳእቲ ኣካላት ናይቲ  ጥፍኣትን፤  ዝገልፅ መረዳእታ 
ኣብ ኢድ መሓውር ፀጥታን ደሕንነት ከምዝኣተወ 

ብሄራዊ ደሕንነት ኣብ ዝፍትኑ ጉዳያት ዘየዳግም ስጉምቲ ምውሳድ 
ከምዝተጀመረ ተገሊፁ 

ዝጠቆመ እቲ መግለፂ፣መንግስቲ መፃኢ ሃገራዊ መረፃ 
ናፃ፣ሰላማዊ፣ዲሞክራሲያውን ፍትሓውን ኾይኑ 
ንኽዛዘም ካብ ዘለዎ ፅኑዕ ድሌትን ካብ ዝተውሃቦ ዓብዪ 
ሓላፍነት ዝነቐለ፤ተግባር ፅንፈኛ ሓይልታት ብትዕግስቲ 
እናተኸታተለን ኣብ ሓደሓዲኦም'ውን ናይ መአረምታ 
ስጉምቲ እናወሰደ ከምዝፀንሐን ይገልፅ።ይኹን'ምበር 
እዞም ፅንፈኛ ሓይልታት ብማሕበራዊ ሚዲያታት 
ዝርኣዩ ስርዓት ዘይብሎም ድርጊታት ንእኩይ ተንኮሎም 
ከም መሳርሒ ቕስቀሳ ብምጥቃምን ምስ  መዳርግቶም  
ብምውዳድ ኣብዚ ሰሙን ኣብ ዝተፈላለዩ ክፋላት ሃገርና 
ኣብ ልዕሊ ንፁሃት ዜጋታት ሞትን ምፍንቓልን ምፍፃሞም 
እቲ መግለፂ የረድእ።

በዚ ድማ መላእ ህዝብታት ሃገርና ኣሕዚኑን፣ኣቖጢዑን 
እዩ።ንመንግስቲ'ውን ኣዝዩ ዘሕዘነ እዩ።ኣብዚ ሰሙን እዚ 
ኣብ ክልል ኣምሓራ ሰሜን ሽዋን ኣብ ዞባታት ምምሕዳር 

ብሄረሰብ ኦሮሞ፤ካብ ውሽጥን ካብ ደገን ዝተወደቡ 
ሓይልታት ጥፍኣት ብዝፈፀምዎ መጥቃዕቲ ንፁሃት 
ዜጋታት ህይወቶም ከምዝሰኣኑ እቲ መግለፂ የመልክት።

ንብረት ወዲሙ እዩ፤ከምኡ'ውን ብርክት ዝበሉ 
ሰባት ካብ መረበቶም ተፈናቒሎም እዮም።ኣብዚ ክልል 
ኣብ ዞባ ማእኸላይ ጎንደር  ተዓጠቕቲ  ዕጡቓት ቅማንት 
ብዝፈፀምዎ መጥቃዕቲ ኣካላት ፀጥታ ሓዊሱ ህይወት 
ንፁሃት ዝጎድአ ጎንፂ ኣጋጢሙ  ምንባሩ ይሕብር።

ብተመሳሳሊ ተዋዲዶም ዝሰርሑ ናይ ውሽጥን ናይ 
ደገን ፀረ ሰላም ሓይልታት፤ኻልኣይ ዙር ምልኢት ማይ 
ግድብ ኣብ ዝተተለመሉ እዋን ንኸይካየድን  ንኸተኣጓጎል 
ንምግባር ተዓጠቕቲ ጉሙዝ ኣሰልጢኖምን ኣዕጢቖምን 
ኣፍቲ ኸባቢ ብምውፋር ንኢትዮጵያ ንምፍራስ እናሰርሑ 
እንተኾኑ'ውን ድርጊቶም ካብ ኣፍልጦ መንግስቲ ወፃኢ 
ብዘይምዃኑ ተንኮላቶም ንምስዓር ስጉምቲ እናተወሰደ 

ቤት ምኽሪ ብሄራዊ  ደሕንነትን ኣብ መግለፂኡ የመልክት።
ኣብ ክልል ኦሮሚያ ፀጥታ ንምኽባር እናተወሰደ 

ዘሎ ስጉምቲ ልዑል ክሳራ እናብፀሐ ዘሎ ጉጅለ ዕጡቕ 
ኦነግ ሸኔ ትኹረት መንግስቲ ንምብታን ብምትላም ኣብ 
ዝተፈላለዩ ከባብታት እናተዘዋወሩ ኣብ ልዕሊ ንፁሃት 
ዜጋታት ዝፍፅሞም መጥቃዕትታትን ቕትለታትን ሙሉእ 
ብሙሉእ ጠጠው ንምባል ኣፍቲ ጉጅለ እናተወሰደ ዘሎ 
ስጉምቲ'ውን ተጠናኺሩ እናቐፀለ ከምዝርከብ እቲ  ቤት 
ምኽሪ ብሄራዊ  ደሕንነት ይገልፅ።

ናይ ደገን ናይ ውሽጥን ሓይልታት፤ ኢትዮጵያ ናይ 
ምፍራስ ውዲቶም ንምስኻዕ ኣብ ውሽጢ ዓድን ወፃእን 
ዘለዉ ኣንቃሕቲ ማሕበራዊ ሚዲያ  ከምኡ'ውን በዚ 
እኩይ ተግባሮም  ዝተጠለፉ ኣብ ውሽጢ  መሓውር 
መንግስቲ ዝተሰግሰጉ ኣካላት ሓዊሱ ብምጥቃም፤ንፁሃት 
ብግፍዒ እናቐተሉን እናፈናቐሉን ህዝባዊ ናዕቢ ንኽልዓል 
ብምግባር ህልውና ሃገርን፣  ሰላምን ደሕንነትን ዜጋታት 
ኣብ ሓደጋ ንምውዳቕ እናተረባረቡ ከምዝኾኑ መላእ 
ህዝብና ክግንዘብ  ይግበኦ ይብል።

መንግስቲ ሃገራዊ ለውጢ ንኸይዕንቀፍ ከምኡ'ውን 
ምህዳር ዲሞክራሲ ንምስፋሕ ካብ ዘለዎ ፅኑዕ ድሌት  
እናርኣዮ ዘሎ ትዕግስቲ ብሄራዊ ደሕንነት ዝፈታተን 
ብምዃኑ ዘየዳግም ስጉምቲ ክወስድ ምጅማሩ መግለፂ  
ቤት ምኽሪ ብሄራዊ  ደሕንነትን የመልክት።

መንግስቲ ሓባራዊ ህልውና ኣብ ሓደጋ ንምውዳቕ 
ዝፍትኑ ናይ ውሽጥን ናይ ደገን ፀረ ሰላም ሓይልታት ዋላ 
ሓንቲ ከምዘይዕገስን ኣብ ዝኾነ ክፋል  እዛ ሃገር ዘለዉ 
ዕጡቓት  ፀረ ሰላም ምንቅስቓሶም ብመረዳእታ፤ብመሓውር 
ፀጥታን ደሕንነትን ብምክትታልን ብምቁፅፃርን፣ቕልጡፍ 
ስጉምቲ ኣብ ምውሳድ ከምዝርከብ ዝገለፀ እቲ  ሓይሊ 
ዕማም፤ሰላምን ፀጥታን ናይታ ሃገር ኣብ ዘተኣማምን 
ብርኪ ንምብፃሕ እናተወሰደ ንዘሎ ስጉምቲ ምኽባር 
ሕጊ ዝተሳኸዐ ንኽኸውን እቲ ሕብረተሰብ ሓይልታት 
ጥፍኣት ንምቁፅፃር ኣብ ዝግበር ምንቅስቓስ ሓበሬታ ኣብ 
ምሃብን ኣብ ምቅላዕን ንኽተሓባበር ቤት ምኽሪ ብሄራዊ  
ደሕንነትን ይሓትት።

መኣርግ ገ/ሄር
 
ኣዲስ ኣበባ፡- ትካል ፕረስ ኢትዮጵያ ነቲ ለውጢ 

ብምድጋፍን ናይ ኩሉ ኢትዮጵያዊ ክኸውን ብዘኽእል 
ኩነታት ሓበሬታታትን ፀብፃባትን ብምቕራብ ልዑል 
ኣበርክቶ ምግባሩ ኣብ ቤት ፅሕፈት ቐዳማይ ሚኒስቴር 
ብማዕርግ ሚኒስትር ኣታሓባባሪ ህንፀት ስርዓት 
ዲሞክራሲ  ዶክተር ቢቒላ ሁሬሳ ገሊፆም፡፡

ዶክተር ቢቂላ ሁሬሳ ትካል ፕረስ ኢትዮጵያ ዘዳለዎ 
ዳይሬክተሪ ሓበሬታ መንግስቲን   ብሓዱሽ መልክዕ 
ዝተዳለወን ናይቲ ትካል መርበብ ሓበሬታ(www.press.
et)ኣብ ዘመረቐሉ ግዜ ከምዘፍለጥዎ፤ ትካል ፕረስ 
ኢትዮጵያ ቕድሚ 80 ዓመታት ንህንፀት ሃገር ዝተፃወቶ 
ግደ ኣብ ዝሓለፉ 3ዓመታት ነቲ ለውጢ ብምድጋፍን 
ከምኡ'ውን ናይ ኩሎም ኢትዮጵያውያን ክኸውን 
ብዘኽእል ኩነታት ሓበሬታታትን ፀብፃባትን ብምቕራብ 
ልዑል ኣበርክቶ ገይሩ እዩ፡፡ ነዚ መንግስቲ ልዑል 
ኣድናቖትን ክብርን ኣለዎ፡፡ 

ብፍላይ ኣብዝሓለፉ 3ዓመታት ዝተገብሩ ናይ 
ለውጢ ምንቕስቓሳት ብምፅብፃብን ናብ ቕድሚት 
ብምምፃእ ልዑል ዝኾነ ተሳትፎ ህዝብን ዝምልከቶም 
ኣካላትን ክህሉ ገይሩ እዩ ዝበሉ ዶክተር ቢቂላ፣ 
እቲ ሕብረተሰብ ሓሳቡ ዝገልፀሉ፣ ስምዒት ህዝቢ 
ዝንፃባረቐሉ መድረኽ ኮይኑ በምግልጋል እቲ ለውጢ 
ኣብዙይ ክበፅሕን ኢትዮጵያውያን መፃኢ ዕድሎም 
ብሓባር ኮይኖም ዝምስርትዎ መድረኽ ብምፍጣር ናይ 
ባዕሉ ዓሻራ ዘዐረፈ ትካል ምዃኑ ኣመልኪቶም፡፡ 

ትካል ፕሬስ ኢትዮጵያ ዝማሃሩን ዝመፁ ሓደሽቲ 
ፍፃመታትን  ዝተረኽቡን ኣብ ግምት ዘእተዉ ለውጥታት 
እናምፀአ ዝኸድ ዘሎ ትካል ምኻኑ ዘመላኸቱ ዶክተር 
ቢቂላ፤ ናይ መንግስቲ  ሓበሬታ ዳይሬክተሪ ኣካል ናይቲ 
ለውጢ ኮይኑ ብሓንቲ መፅሓፍ ኣብታ ሃገር ዘለዉ ቑልፊ 
ሓበሬታታት ኣብ ሓደ ቦታ ክንረኽቦ ኣብ ንኽእለሉ 

ኩነታት ብምስንድኡ ምስጋነኦም ኣቕሪቦም፡፡ እቲ ሓዱሽ 
መርበብ ሓበሬታ ሓደሽቲ ሓበሬታታት ብቕልጡፍ 
ንምብፃሕ ብዘኽእል ኩነታት ዝተሰናደአ ከምዝኾነ 
ገሊፆም፡፡

ዋና  ስራሕ ፈፃሚ ትካል ፕረስ ኢትዮጵያ ኣይተ 
ጌትነት ታደሰ ብግዲኦም፤ እቲ ትካል 80ዓመቱ እናኽበረ 
ዘሎ ፍሉጥ ትካል ምኻኑ ብምምልካት፤ ብዙሕ ውፃእ 
ውረድ ሓሊፉ ኣብዚ ምብፅሑ ዓብዪ ዓወት ምዃኑ 
ኣፍሊጦም፡፡ ካብ ዝተዋሃቡ ተወሰኽቲ ተልእኾታት 
እቲ ሓደ ሓፈሻዊ ሃገራዊ ናይ ሓበሬታ ክፍተት ምምላእ 
ብምዃኑ ነዚ ድማ ናይ መንግስቲ ሓበሬታ ዳይሬክተሪ 
ንመጀመርያ ግዜ ኣዳሊና ንምርቓ ክበቕዕ ምግባርና ዓብዪ 

ዓወት እዩ ኢሎም፡፡ ብተወሳኺ ኣብ ዳይሬክተሪ ዘለዉ 
ሓበሬታታት ብቐሊሉ ምርካብ ዝከኣለሉ ብናይ ባዕልኻ 
ዓቕሚ ዝተሰርሐ ሓዱሽ መርበብ ሓበሬታ  ንምርቓት 
ክበቕዕ ምኽኣሉ ኣመልኪቶም፡፡ እዚ እቲ ትካል ኣብ 
ቐፃሊ ንዝሰርሖም ብርክት ዝበሉ ስራሕቲ መገዲ ዝኸፍት 
ከምዝኸውን ዘለዎም እምነት ገሊፆም፡፡

ብሕትመት ዘለዎ ተበፃሕነት ብተወሳኺ ብድጅታል 
ሚድያ ብስፍሓት ንምስራሕ እናተንቀሳቐሰ ምዃኑ 
ጠቒሶም፤ ንባዕልኻ  ምስቲ ዘመን ንምውህሃድ ዝገብሮ 
ዘሎ ምንቕስቃስ ብኣብነት ዝረአ ምዃኑ ኣፍሊጦም፡
፡ ንቐፃሊ እቲ ትካል ዝጀመሮ ናይ ለውጢ ምንቅስቓስ 
ኣጣናኺሩ ብምቕፃል ድምፂ ኩሉ ኢትዮጵያዊ ንምዃን 

ከምዝሰርሕ ኣፍሊጦም፡፡ ናይ መንግስትን ዝምልከቶም 
ኣካላትን ሓገዝን ምትሕብባርን ተጠናኺሩ ክቕፅል 
ፃውዒት ኣቕሪቦም፡፡  

ኣብቲ ፕሮግራም ዝተረኽቡ ባዓል ስልጣን መራኸቢ 
ሓፋሽ ኢትዮጵያ ምክትል ዋና ዳይሬክተር ኣይተ ዮናታን 
ተስፋዬ ብግዲኦም፤ ትካል ፕረስ ኢትዮጵያ ኣብምቕይያር 
መንግስቲታት ውሽጢ ፈተናን ፅዕንቶ ተፃዊሩ ዕላማ እቲ 
ትካል ሒዙ ኣብዚ ምብፅሑ ኣመልኪቶም፡፡ ብብዙሕ 
ታሪኽ ሓሊፉ ናይ ታሪኽ መዛግብቲ ኮይኑ ኣብዚ ምብፅሑ 
ዘሐጉስ እዩ ኢሎም፡፡

ድህሪ ሕዚ ግዚኡ ብዝፈቕዶን ብዘለዎ ምችው 
ኩነታት ተጠቒሙ  ትፅቢት ዝግበረሉ ግቡኡ ከበርክት 
እዩ ኢሎም ከምዝኣምኑ ብምግላፅ፣ ሚድያታት ኣብ 
መንጎ ህዝብን መንግስትን ዘሎ ምትእስሳር ልዑል 
ግደ ዘለዎ ብምዃኑ ፀብፃብ ካብ ምቕራብ ሓሊፉ እቲ  
ትካል ዘጠራቐሞም  ትካል ኣብ ከይዲ ምህናፅ ውሽጢ 
ዝሓለፎም ድኽመታትን ጥንካረታትን ወሲዱ ኣብቲ ሃገር 
ናይ ዲሞክራሲን ህንፀት ሰናይ ምምሕዳርን ናይ ባዕሉ ግደ 
ከምዝዋፃእ እምነቶም ምዃኑ ገሊፆም፡፡ 

ንሓንቲ ሃገር ኩለመዳያዊ ዕቤት መራኸቢቲ ሓፋሽ 
ልዑል ግደ ከምዘለዎ ዘመላኸቱ እቶም ምክትል ዋና 
ዳይሬክተር፣ባዓል ስልጣን መራኸቢ ሓፋሽ ኢትዮጵያ 
ጠንካራ ትካል መራኸብቲ ሓፋሻት ክፍጠሩ ንምግባር 
ምስቶም ትካላት ብቐረባ ከምዝሰርሕ ኣፍሊጦም፡፡

ትካል ፕሬስ ኢትዮጵያ ብኣርባዕተ ናይ ውሽጢ 
ሃገርን ብኽልተ ናይ ወፃኢ ሃገር  ቋንቋታት እናሐተመ 
ንህዝቢ ተበፃሒ እናገበረ ዝርከብ ፍሉጥ ናይ ሕትመት 
ሚድያ እንትኸውን፤ ኣብዚ ሕዚ ሰዓት ድማ  ተበፃሕነቱ 
ንምስፋሕ ኣብ ምስራሕ ይርከብ፡፡ ኣብ መፃኢ ግንቦት 30  
መበል 80 ዓመት ዝመልእ እንትኾን ካብዝሓለፈ ወርሒ 
መስከረም ጀሚሩ ብተፈላለዩ ምድላዋት መበል 80 ዓመቱ 
እናኽበረ ይርከብ፡፡  

‹‹ትካል ፕሬስ ኢትዮጵያ እቲ ለውጢ ናይ ኩሉ ኢትዮጵያዊ ክኸውን 
ልዑል ኣበርክቶ ገይሩ እዩ››

-	 ዶክተር ቢቂላ ሁሬሳ

ስልክ - 011-1-26-43-39

መከፋፈሊ
ስልክ ቁጥር - 011-157-02-70

ኣሰናዳእቲ
ማዕረግ ገ/ሄር  
መሰረት ገ/ዮሃንስ
ትርሓስ ፍቃዱ

ኣማንሚካኤል መስፍን

ነፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ ኢኮኖሚያዊን 
ማሕበራዊን ጉዳያት ዜጋታት ናፃ ሓሳቦም ዝህብሉ 

እዩ። ኣብዚ ዓምዲ ዝወፅኡ ፅሑፋት ናይ ክፍሊ 
ምስንዳእ ቅዋም አይኮኑን። 

ንዕውት መረፃ ሰላም ወሳኒ እዩ

ሰላማዊ መረፃ ንምክያድ ድሕንነት ህዝብን ሃገርን ክረጋገፅ ኣለዎ

ኣብ ኢትዮጵያ  ንብዙሓት ዓመታት ዝነበሩ 
መንግስታዊ ስርዓታት ሕቶታት ህዝቢ ብግቡእ 
ዝመለሱን፣ፀገማት ብባህሊ ዴሞክራሲ ዝፈትሑን 
ኣይነበሩን።ካብ ዘበነ ሃፄይ ሃይለስላሴ ጀሚሩ ኣብ 
ዝተፈላለየ እዋናት መረፃታት ዝተኻየዱ’ኳ እንተነበሩ 
ሕቶታት ህዝቢ ዝመለሱ ግና ኣይነበሩን።ንዚ መርኣያ 
ዝኸውን ስጋብ ሐዚ ብህዝቢ ቅቡልነት ዘለዎ ስርዓት 
መንግስቲ ምህናፅ ኣይተኻኣለን።የግዳስ ፀገማት ካብ ግዜ 
ናብ ግዜ እናወሰኹን እናተሓላለኹን ህዝብን ሃገር ኣብ 
ከቢድ ፀገም ይርከቡ።ስለዚ ሎሚ ዘበን ዕውት መረፃ 
ንምክያድ ውሑስ ሰላም ወሳኒ ብምዃኑ ንሰላም ጠመተ 
ክውሃብ ኣለዎ።

ሻድሻይ ሃገራዊ መረፃ ክካየድ ቀሪቡ እዩ።ኮይኑ 
ግና ኣብ ዝተፈላላዩ ክፋላት ሃገርና ሐዚ’ውን ስእነት 
ሰላምን ምርግጋዕን ይርአ ኣሎ።እዚ ህፁፅ መፍትሒ 
ይደሊ።ፌደራል መንግስቲ፣ክልላትን መላእ ህዝብን 
ሃገርና ሰላማ ዝተረጋገዐ ንክኸውን ክሰርሑ ይግባእ።

ቐዳማይ ሚኒስትር ፌዴሪኢ ዶክተር ኣብይ ኣሕመድ 
መረፃ ኣመልኪቶም ኣብዚ ሰሙን ኣብ ዘውፅእዎ መግለፂ፣ 
ናይዚ ዓመት መረፃ ንዘበናት ዝተቛፀሩ ማሕለኻታት 

ዝፍትሑሉን  ሕቶታት ህዝቢ ካብ ጎደና ናብ ፓርላማ 
ዝወስድን ኢዩ ኢሎም እዮም።ፖለቲካዊ ሕቶታት ህዝቢ 
ንምምላስ ብዓመፅ ወይ እውን ብኲናት እናተኻየደ 
ከምዝነበረ ኣዘኻኺሮም፣ይኹን’ምበር ክልቲኦም 
መገዲታት ድሑራትን ኣዕነውቲን ከምዝነበሩ ክሳብ 
ዘኣኽለና ርኢና ኢና ኢሎም።ስለዚ መረፃ ጠንካራ ስርዓተ 
መንግስቲ ንምህናፅ ወሳኒ በምዃኑን ሐዚ ንምክያድ 
እንዳለወሉ ዘለና መረፃ ድማ ዕውት ኮይኑ ረብሓ ህዝቢ 
ዘረጋግፅ ንክኾን ሰላም ወሳኒ ስለዝኾነ ኩላትና ንሰላም 
ክንሰርሕ ይግባእ።

መንግስቲ ፈዴሪኢ ኣብ መረፃ ፀጥታ 
ብዝምልከት  በቢክልሉ ብሰለስተ ዓይነት 
ማለት’ውን ቀይሕ፣ቢጫ፣ቆፃል ኢሉ ብምኽፋል 
ሃይልታት ፀጥታ ብምውፋር መረፃ ዕውት ንክኾን 
እናሰርሐ ይርከብ።በዚ’ውን ብሓይልታት ሰራዊት 
ምክልኻል፣ፖሊስ ፌደራልን ሓይልታት ፀጥታ ክልላትን 
ብምውፋር ሰላማዊ መረፃ ንኽካየድ እናሰርሐ እዩ።ስለዚ 
ተነሓናሕቲ ፖለቲካዊ ሓይልታትን፣ መረፅትን 
ተመረፅትን ከምኡ’ውን መላእ ህዝቢ ንዚ ኣብ ግምት 
ብምእታው ንመንግስቲ ሓጋዛይ ክኸውን ይግብኦ።

ንሃገርና ዲሞክራሲን ሰላምን ኣድላይ እዩ፣እዚኣቶም 
ተዘየማሊእና ምዕባለ ኣይመፅእን። ብሕብረት ዓቢና 
ናይ ሓባር ሃገር ክንፈጥር ኢና እንተኢልና ሰላምን 
ዲሞክራስን ምርግጋፅ ግድን እዩ። ርግፅ ዴሞክራሲ 
ብመንግስቲ ጥራሕ ዝረጋገፅ ኣይኮነን።እቲ ማሕበረሰብን 
ተናሓናሕቲ ፓርትታትን  ዴሞክራስያዊ ባህሊ ተዘይብሉ 
መንግስቲ ጥራሕ ከምፀኦ ኣይኽእልን ።ስለዚ ናይ ኹላትና 
ምትሕብባር ኣድላይ እዩ።

ህዝቢ ኢትዮጵያ ኮነ ተነሓናሕቲ ፓርቲታት 
ክፈልጡ ዘለዎም ምንጪ ስልጣን መረፃ ጥራሕ እዩ። 
ዝኾነ ሓይሊ ሓሳብ እንተሃልይዎ ህዝቢ ኣእሚኑ 
ንክምረፅን ብመረፃ ጠንካራ ስርዓተ መንግስቲ ንክፍጠር 
ክሰርሕ ኣለዎ።ካብዚ ወፃኢ ዘሎ መገዲ ዝጀመርናዮ 
ጉዕዞ  ዲሞክራሲ  ንድሕሪት ዝመልስ ሰላምና ዝዘርግ 
ስለዝኾነ ተመራፂ ኣይኮነን።

ህዝቢ ኢትዮጵያን ተናሓናሕቲ ፓርቲታትን 
ደጊሞም ምሕሳብ ዘለዎም ነገር ስልጣን ንምድሓዝ 
ዘሎ መገዲ ሓደ እዩ።ንሱ’ውን መረፃ እዩ። ካብዚ ወፃኢ 
ዘለዉ ሕልምታት ስለዘይሳኽዑ እዚ ብሕታዊ መገዲ 
ንከይበላሸው ብምትሕብባርን በምድግጋፍን መንፈስ 

ምስራሕ ፅቡቕ እዩ ዝኸውን ።ሻድሻይ ሃገራዊ መረፃ’ውን 
ምስራሕ ይግባእ።

ሓደ ግዘ ሰላማዊ፣ዴሞክራሲያዊን ኣብ ቅድሚ ህዝቢ 
ተኣማኒ ዝኾነን መረፃ እንድሕር ተኻይዱ ህዝቢታት ናብ 
ጎደና  ኣይወፅኡን። ህዝብታት ብተወከልቶም ኣቢሎም 
ድምፆም ስለዝስመዐሎም  ዜጋታቶም ሰፊሕ ግዜኦም ኣብ 
ካልኦት ኢኮኖሚያዊን ማሕበራዊን ጉዳያት ብምውዓል 
ንባዕሎምን ሃገሮምን ንምዕባይ ንኽጥቀሙሉ ይሕግዞም። 
ናይዚ ዓመት መረፃ ‘ውን ንኢትዮጵያ እዚ ወርቃዊ ዕድል 
ዝፈጥር ኢዩ።ንዚ ድማ ሰላም ወሳኒ እዩ።

መረፃ ሎሚ ዘበን ብዕዉት መልክዑ ክካየድ 
እንተኽኢሉ ድምፂ ህዝቢ ካብ ጎደና ናብ ፓርላማ፣ ካብ 
በረኻ ናብ ክቢ ጠረጴዛ ክምለስ ኢዩ ።እዚ እንተኾይኑ 
ድማ ሃገርና ዝተረጋገዐ ስርዓተ መንግስቲ ንክህልዋ 
ይገብር።ዴሞክራሲያዊ ስርዓት ይዕንብብ፣ኢኮኖሚያዊ 
ዕቤት ይመፅእ፣ናብራ ህዝቢ ይመሓየሽ፣ራህዋን 
ቅሳነትን ይርከብ።ስለዚ ዕውት መረፃ ንምክያድ ሰላም 
ወሳኒ ስለዝኾነ ኩላትና ኣብ ሰላም ሃገርና ክንሰርሕ 
ይግባእ።

ትርሓስ ፍቃዱ

እቲ ሕዚ ኣብ ሃገርና ዝስትውዓል ዘሎ ናይ ተንኮልን 
ምብልላዕን ፖለቲካ ብምክብባርን ብቕንዕናን ክነካይዶ 
ተዘይኽኢልና እቲ ሓደጋ ብዙሕ እዩ። ምችው ምህዳር 
መረፃ ንምፍጣር ኹሎም ፓርትታት ፖለቲካ ካብ 
ዝተፀናወቶም ባህሪያት ተንኮልን ምብልላዕን፤ ናብ ቅንዕና 
ዘለዎ ፖለቲካ ንኽትካእ ምፅዓር አድላይን ወሳንን እዩ።

ብኣንፃሩ ድማ ኣብ ውሽጢ  ምብልላዕ ፖለቲካ  
ተኣሊኽና፤ኻልኦት ንምብላፅ ምምናይ ሓደገኛ 
ኣካይዳ እዩ፤ደሕንነት ህዝቢ ኣብ ሓደጋ ዘውድቕ 
እዩ።ብተወሳኺ’ውን ህንፀት ስርዓት ዲሞክራሲ ዝፈታተን 
እዩ።ንህልውና ፓርትታት’ውን ዘስግእ ኹነታት ዝፈጥር  
ስለዝኾነ እቲ እንምነዮ ዘላቒ ሰላምን ብልፅግናን ንምርግጋፅ 
ኸቢድ እዩ።

ኣብዚ ሕዚ እዋን ኢትዮጵያ ሻድሻይ ሃገራዊ መረፃ 
ንምክያድ እናተሸባሸበት ትርከብ።ምዝገባ ተነሓናሕቲ 
ፓርትታ ፖለቲካ  ተወጊኑን ምዝገባ ናይቶም መረፅቲ’ውን 
ካብ ዝጅመር ቐንዩ እዩ፤ ይኹን’ምበር ሐዚ’ውን ድባብ 
ናይቲ መረፃ ዝርብሹን ፆሎሎ ዝለኽዩን ኣብ ዝተፈላለዩ 
ቦታታት ዘርኢ መሰረት ዝገበሩ መጥቃዕትታት እናተፈፀሙ 
እዮም።ብፍላይ ንመፃኢ መረፃ ፓርትታት ፖለቲካ  
ብተንኮል ፖለቲካን ኣካይዳ ዓይኒ ዑሙተይን ተጣቢቖም 
ንምፅናሕ እንተመሪፆም ከጋጥሙ ዝኽእሉ ሓደጋታት 
ምግማት ኣይኸብድን።

እቲ መረፃ ሰላማውን ፍትሓውን ከምኡ’ውን ብህዝቢ 
ተኣማኒ ኾይኑ ንኽዛዘም ብፍላይ ፓርትታት ፖለቲካ፤ ኣብ 
መረፃ ምስዓርን ዘይምስዓርን ከም ዘሎ ትፅቢት ክገብሩን 
ክኣምኑን ይግባእ። እቲ ዘኽበርዎ ቃል ተግባራዊ ክገብሩ 
ይግባእ።ካብዚ ዝሓለፈ ፖለቲካ ከም ቑማርን መድረኽ 
ምብልላዕን ገይርኻ ምሕሳብ ነቲ መረፃ ፅቡቕ ድባብ 
ኣይፈጥረሉን። እዚ ድማ  ደሕንነት  ህዝብን ሃገርን ኣብ 
ሓደጋ ዘውድቕ እዩ። ኣብ መወዳእታ  ድማ ወጠንቲ እቲ 
ተንኮል ኣወዳድቖኦም ሕማቕ እዩ።

እቲ መረፃ ዲሞክራሲያዊ ምግባር ይኹን ኢትዮጵያ 
ክትበፅሖ ኣብ ዝግበኣ ብርኪ ክትበፅሕ እትኽእል ናይ 
ሃገር ሰላም ብዘተኣማምን መገዲ ምርግጋፅ እንትከኣል 
እዩ።ምህናፅ ዲሞክራሲያዊ ስርዓት፣ ልምዓትን ብልፅግናን 
ምምፃእ ዝከኣል ሰላም እንትህሉ ጥራሕ እዩ።ዋጋ ሰላም 
ኹለመዳያዊ እዩ። ንደሕንነት ሃገርን ንህዝብን ዝጭነቑን 
ዝሓስቡን ፓርትታት፤ ኣብ ዝመፅእ ግንቦት ንዝካየድ መረፃ 
ሰላማዊ ኾይኑ ንኽዛዘም ናይ ምግባር ሓላፍነት ኣለዎም።

ሰላም እናረጋገፅናን እናስፈንናን፣ዲሞክራሲ 
እናሃነፅናን እንተተጓዒዝና ንባዕልና’ውን ሰላም ክንረክብ 
ኢና፤ናብራ ናይቲ ህዝቢ ክነመሓይሽ ኢና። ልምዓትን 
ብልፅግና ክነስፋሕፍሕ ኢና። ብሓፈሻ ኹለመዳያዊ 
ልምዓትን ሃገራዊ ሓድነት ክነረጋግፅ ኢና። ብመንፅር 

እዚ ምርግጋፅ ሃገራዊ ደሕንነትን ሰላምን ብዋጋ ዝግመት 
ኣይኮነን።ንሃገርናን ንወገናን ዝጠቅም ሓሳብ ምምሃዝን ኣብ 
ስራሕ ምውዓልን ዝከኣል ሰላምን ህድኣትን እንትህሉ እዩ።

ብኣንፃሩ እቲ ህዝቢ ኣብ ድኽነት እንትወድቕን ሃገር 
ሰላም እንተስኢናን ዝጥቀም ዜጋ  የለን።ነዚ እዩ ድማ 
ኣብ ዝኾነ እዋን ፓርትታት ፖለቲካ ንሰላምን ድሕንነትን 
ሃገር፤ ብቐዳምነት ብሰናይ ፍቓድ፣ተሓታትነትን ቖራፅነትን 
ከርእዩ ኣለዎም  ዝበሃል። ፀገማትን  ኣፈላላይን ሓሳብ  
እንተሃለዩ’ውን፤ብስለትን ኣፈላላይ ናይቶም ፓርትታት   
ዝግለፅ ካብ ተንኮልን ውዲትን ዝርሓቐን፤ ብቕንዕናን 
ፊት ንፊት ብምርኻብን ብምዝታይን ፍታሕ ምቕማጥ 
እንትኽእሉ እዩ።እዚ ስርዓት ዲሞክራሲ ንምምስራት ኾነ 
ዘላቒ ሰላም ሃገር ንምርግጋፅ ተመራፂ ፍታሕ እዩ።

ዝተፈላለዩ ዕላማታት ሒዞም ዝተወደቡ 
ፓርትታት ፖለቲካ ብቕንዕና እንተተቓሊሶም ንህዝቢ 
ኢትዮጵያ ዝምጥን ስርዓት ፖለቲካ ንምምራሕ ብቕዓት 
ይፈጥር።ንህዝብን ንሃገርን ዘገልግል፣ንሎሚ ይኹን 
ንቐፃሊ ወለዶ ዝጠቅም መሰረተ ስርዓት ብምፍጣር ታሪኽ 
ምስራሕ ይኽእሉ  እዮም። ሓድነት ሃገርን ናይ ህዝቢ ሰላም 
ኣብ ዘተኣማምን መሰረት ዝሃንፁ’ውን እዮም።

ብኣንፃሩ ምኽንያት እናደለዩ፣ ውዲታት እናጎንጎኑ፣ 
እናአነቡን እቲ ሓደ ነቲ ሓደ ንምውዳቕ ዝሰርሑ 
እንተኾይኖም ኣብ ርእሲኦም ይኹን ኣብ ልዕሊ ህዝቦም 
ፀገም ከምፅኡ እዮም።ናይ ውልቀ ወይ ድማ ናይ ጉጅለ 
ፅልኢትን ጎንፅን የጎሃህሩ፤ህዝቢ ምስ ህዝቢ እናጓነፁ 
ካብ ፖለቲካ ንምኽሳብ ዘዕገርግሩ’ውን ኣለዉ፤ እዚ ድማ 
ንሓድነት ሃገርን ንህዝቢ ሰላም ኸቢድ ሓደጋ ኣለዎ።

ብምዃኑ ድማ ዝተፈላለየ ሓሳብ ሒዞም ኣብ ጉዳይ 
ሃገር ዝዛተዩ ፓርትታት ብጉዳይ ሃገር ዝተሓባበሩ፤ይጠቅም 
እዩ ዝበልዎ ሓሳብ ኣብ ስራሕ ንምውዓልን ዝደልይዎ 
ስልጣን ንምርካብ ኣብ መረፃ ዝሳተፉ ተናሓናሕቲ’ምበር 
ፀላእቲ ክኾኑ የብሎምን። ዕላማ ተፎኻኸርቲ ዝሐሸ 
ኹነታት ንምምፃእ፤ ሓሳብ ንሓሳብ ከተሓናፍፁ’ምበር 
ንምጥፍፋእ ኣይኮነን። ዕላምኦምን ሓሳቦምን ናብ ህዝቢ 
ኣቕሪቦም ኣፍቲ መረፃ ብመሰረት ዝረኽብዎ ድምፂ ህዝቢ 
ብሰላም ክመርሑን ኹሎም በብግድኦም ስልጣን ምምቓል 
ተዘይኮይኑ ድማ፤ ‹‹ንዝሓለፈ ኽረምቲ ገዛ ኣይስራሕን›› 
ከምዝበሃል ንዝመፅእ መረፃ ምድላው ገይሮም ንምስዓር 
ምስራሕ’ምበር ምሕዛን ኣየድልን።

ምኽንያቱ ኣብ ስርዓት ዲሞክራሲ፤ ህልውና 
ፖለቲከኛታት ኣብ ድጋፍ ድምፂ  ዜጋታት ዝተመስረተ እዩ። 
ዜጋታት’ውን ብተረኦም ፖለቲከኛታት ብዘለዎም ፖሊሲ፣ 
ብዝህብዎ ተስፋን ውሳነን ዝስሓቡ እዮም።ፓርትታት 
ዘለዎም ጥንካረን ብቕዓትን ይምዘኑ፣ ጭዋነትን ብቕዓትን 
ሕፁያት ይግምግሙ፤ዝተልዓሉ ጉዳያት  ምስ  ድሌቶምን 
ኣርኣእይኦምን  ብምግንዛብ፤ኣብ መወዳእታ ምስ ውልቃዊ 

ጥቕሞም  ብምንፅፃር ሓድነት ሃገር ብኣእምርኦም 
ኣስተንቲኖም ብሓፈሻ ይሓይሽ ንዝበልዎ ድምፆም ክህቡ 
እዮም።መሰል መረፅቲ ዜጋታት ዝረጋገፅ ድማ ካርዲ መረፃ 
እንትወስዱ ጥራሕ እዩ።ስለዝኾነ ድማ ካርድና ኣብ ኢድና 
ንሓዝ።

ኣብ መንጎ ፓርትታት ዝግበር ንሕንሕ ነዚኦም መሰረት 
ዝገበሩ ክኾኑ ይግባእ።በዚ መሰረት ድማ ህዝቢ ዝመረፆ 
ፓርቲ ሃገር ይመርሕ። ውፅኢት ናይቲ መረፃ  ድሕሪ 
ምፍላጡ ድማ ንተደማፅነትን ንስልጣንን ዝግበር ንሕንሕ 
ብመረፅትን ብኹሎም ተወዳደርቲን ተቐባልነት ዘለዎ፤ 
ናፃን ፍትሓውን መረፃ ዝህቦ ረብሓ ምቕባል ከምዘሎ 
ኾይኑ ፓርትታት ብሕብረት ኾይኖም ናይቲ መራፂ ህዝቢ 
ሰላም ንምርግጋፅ ፍትሓውን ልምዓት ዝርከበሉን ቃልሲ 
ምግባር ኹሉ ግዘ ዕላምኦም እዩ።ምኽንያቱ ሰላማዊ ቃልሲ 
ፖለቲካን፤ ፖለቲካዊ ሓድነትን ንዘላቒ ልምዓት ወሰንቲ 
እታወታት እዮም።ብምዃኑ ድማ ፓርትታት ፖለቲካ 
ብሓንሳብ ተሓባቢሮም  ሰብኣዊ መሰላት፣ልዕልነት ሕግን 
ነቲ ስርዓት ዲሞክራሲ ግቡእ ሓለዋ ኽረክብ ምግባር 
ይግበኦም።

ጉዳይ ህዝቢ ይርደኣና እዩ ዝብሉ ሰባት እዚ 
ተግባራዊ ንምግባር ቕኑዕ መገዲ ከርእዩ ትፅቢት 
ይግበረሎም።ሓቂ ዝቕበልን ብሓቂ ዝምራሕ 
ኣእምሮ፣ዕርቂ፣ ፍቕርን ሰላምን ዝቕበል ልቢ፣ምዕሩይ 
መንፈስ ዝፍልፍል ሕልና ምህናፅ የድልየና። ብምኽንያት 
ዘርኣውነት፣ብሃይማኖትን፣ብኣፈላላይ ሓሳብ ፖለቲካን 
ህዝቢ ናብ ጎንፂ  እናለዓዐልና ፣ሓድነት ህዝቢ 
እንሽርሽር እንተኾይና ውፅኢቱ ተተሓሒዝና ምጥፋእ 
እዩ ዝኸውን።ምኽንያቱ ነቲ ኻልእ ቐቲልኻ ናይ 
ኻሊእ ህይወት ኣይልምልምን።ነቲ ኻልእ ብምድካይ 
ኽብረት ኣይርከብን። ምስምማዕ የግዲ ተዘይኾነ’ውን 
ምትእምማን፤ተዘይተሰማማዕና’ውን ክንዛተይ ንኽእል 
ኢና።ብሓድነት ሃገር  ንህነፅ።

ሕዚ ኣብዛ ሃገር ዘለዉ ማሕበራዊ፣ቑጠባውን 
ፖለቲካውን ፀገማት ካብ መሰረቶም ዝፍትሑ ብመረፃ 
ብምዃኑ እቲ ህዝቢ ናይ ኸባቢኡ ሰላም ኣብ ምሕላው 
ወሳኒ ግደ ኣለዎ። መንግስቲ ድማ ኣብ ዝተፈላለዩ ከባብታት 
ዝካየዱ ጎንፅታትን ዘርኢ መሰረት ዝገበሩ መጥቃዕትታትን 
ኣብ ሰላማውን ዝተሳኸዐ ኸይዲ መረፃን፤ልዑል ስራሕ 
ክስራሕ ኣለዎ።ብምዃኑ ድማ እቲ መረፃ ሰላማውን 
ዝተሳኸዐን ንምግባር ኹላትና እጃምና ክንዋፃእ ይግበአና።

ብምኽንያት ዘርኣውነት፣ብሃይማኖትን፣ብኣፈላላይ 
ሓሳብን ፖለቲካን ህዝቢ ናብ ጎንፂ  እነለዓዕል፣ሓድነት 
ህዝቢ እንሽርሽር እንተኾይና ውፅኢቱ ተተሓሒዝና 
ምጥፋእ እዩ ዝኸውን።ምኽንያቱ ነቲ ኻልእ ቐቲልኻ ናይ 
ኻሊእ ህይወት ኣይልምልምን።

              (ፍልፍል፤ጋዜጣ ኣዲስ ዘመን)

መኣርግ ገ/ሄር

ኣዲስ ኣበባ፡-ንመዓልትታት ኣብ ከባቢ ኣጣዬ 
ኣጋጢሙ ብዝነበረ ፀገም ፀጥታ ዕፅው ዝነበረ መንገዲ 
ኣዲስ ኣበባ-ደሴ-መቐለ ሙሉእ ብሙሉእ ንተሽከርከርቲ 
ኽፉቲ ከምተገበረ ኮማንድ ፖስት ኣፍሊጡ፡፡

ኣብ ክልል ኣምሓራ ዞባ ምምሕዳር ኦሮሞ ብሄረሰብን 
ዞባ ደቡብ ወሎን ዝተጣየሸ ኮማንድ ፖስት መተሓባባሪ 
ሌተናል ጀነራል ደስታ ኣብቼ ትማሊ ኣብ ዝሃብዎ 
መግለፂ፣ኣብ ዞባ ሰሜን ሸዋ  ብዝተፈጠረ ጎንፂ ልዑል 
ኢኮኖሚያዊ ምንቅስቓስ ዝግበረሉ መንገዲ ኣዲስ ኣበባ-
ደሴ-መቐለ ንመዓልትታት ዕፅው ኮይኑ ነይሩ፡፡እቲ 
ኮማንድ ፖስት ኣብቲ ከባቢ ስራሕ ምስጀመረ ሰራዊት 
ምክልኻል ሃገር ብዝሰርሖ ስራሕ እቲ መስመር ሰላማዊ 
ምንቅስቓስ ንክህልዎ ከምተገበረን ንኩሉ ተሸከርከርቲ 
ክፉት ኮይኑ ኣሎ፡፡

ከም ሌተናል ጀነራል ደስታ ገለፃ፣ኣብ ኣጣዬ ከተማን 
ኣብ ዞባ ብሄረሰብ ኦሮሞን ኣብ ተወሰኑ ዞባ ደቡብ ወሎ 
ብዝተፈጠረ ጎንፂ ግልጋሎት መንገድታት፣ናይ ዕዳጋ 
ቦታታት፣ምምሕዳር ጣቢያታት ተቋሪፁ ነይሩ፡፡ሰራዊት 
ምክልኻል ካብ ዝኣተወሉ ዕለት ጀሚሩ  ኣብቲ ኸባቢ 
ፀገም ዝፈጥሩ ዝነበሩ ሓይልታት ጥፍኣት ብምውጋድ እቲ 
ከባቢ ሰላማዊ ምንቅስቓስ ንክህልዎ ምግባር ተኻኢሉ 
እዩ፡፡ 

ኣብቲ ከባቢ ዘሎ ህፁፅ ግዜ ኣዋጅ ሰለስተ 
ትልምታት ኣውፂኡ እናተንቐሳቐሰ ምዃኑ ዝገለፁ 
ሌተናል ጄኔራል ደስታ፤ መጀመርያ ብዝተተለመ መሰረት 
በቲ ጎንፂ ምኽንያት ዝበፅሕ ዝነበረ ሞትን ምቕፃል 
ገዛውትን ደው ክብል ተገይሩ እዩ፡፡ ኻልኣይ ብትልሚ 

መንገዲ አጣዬ  ሙሉእ ብሙሉእ 
ንተሽከርከርቲ ክፍቲ ኮይኑ

እናተሰርሐ ዝርከብ ናይቲ ከባቢ ኢኮኖሚን ማሕበራዊ 
ምንቕስቓስን ክቕፅል ምግባር ምዃኑ ተዛሪቦም፡፡ በዚ 
ምኽንያት መንገዲታት ክፍቲ ክኸውንን መሰረተ ልምዓት 
ከምኡ’ውን ኣመሓደርቲ እቲ ከባቢ ግልጋሎት ክህቡ 
ከምተገብረ ኣፍሊጦም፡፡

መንገዲ ካብ ምኽፋት ሓሊፉ ኣብ ከተማ ኣጣዬ 
ተቋሪፆም ዝነበሩ ከም ስልኪን መብራህትን ግልጋሎት 
ስራሕ  ከምዝጀመሩ ሌተናል ጄኔራል ደስታ አብቼ 
ገሊፆም።ኣብቲ ከባቢ ፈሪሶም ዝነበሩ ናይ ቐበሌ 
ምምሕዳራት ካልኣይ ተጣይሾም ንህብረተሰብ መሰረታዊ 
ግልጋሎት ክህቡ ፃዕሪ እናተገብረ ምዃኑ ኣፍሊጦም፡፡ 

እቲ ሰራዊት ናይ ፀጥታ ስግኣት ዝሓደሮም 
ተመዛበልቲ ብምዝርራብ ናብ ከባቢኦም ንምምላስ ፃዕሪ 
እናገበረ ምኻኑ ኣረዲኦም፡፡

ሌተናል ጀነራል ደስታ  ከምዘፍለጥዎ፣እቲ ኮማንድ 
ፖስት ንቲ ከባቢ ሰላማዊ ምንቅስቓስ ዝሃወኩን ንዝበፅሐ 
ዕንወት ተሓተትቲ ዝኾኑን ኣካላት በምፍላይ ንቐፃሊ 
ዕላዊ ክገብር እዩ፡፡ኣብቲ ጎንፂ ኣብ ውግእ ዝተሳተፉ 
ሰባት ኣብ ቑፅፅር ምውዓሎምን ዝቖሰሉ ኣብ ሆስፒታላት 
እናተሓገሙ ዝርከቡ ውልቀሰባት’ውን ኣብ ትሕቲ ሰራዊት 
ምክልኻል ሃገር ይርከቡ፡፡

ድሕሪ እቶም ጥቕዓት ፈፀምቲ ኣብ ውሽጢ ሃገርን 
ወፃኢን ዘለዎ ብርክት ዝበሉ ሓይልታት ኢድ ከምዝተው 
ዝገለፁ ሌተናል ጀነራል ደስታ፣ኣብ መሓውር መንግስቲን 
ፓርቲ ፖለቲካ ኮይኖም ንቲ ጎንፂ መበገሲ ዝኾኑ ሰባት 
ካብ ሕጊ ኣየምልጡን ኢሎም፡፡እቲ ኮማንድ ፖስት ዓሚቕ 
ምርመራ ብምግባር መረዳእታት ብምጥማር ኣብ ድሕሪት 
ኮይኖም ዝመርሑ ዝነበሩ ኣካላት ናብ ሕጊ ከቕርቦም እዩ 
ኢሎም፡፡

መሰረት ገ/ዮሃንስ

ኣዲስ ኣበባ፡- ምምሕዳር ከተማ ድሬዳዋ ኣብ 
ምቅስቃስ ኢንቨስትመንት፣ምክልኻል ኮቪድ-19ን ሰላምን 
ፀጥታን ውፅኢትዊ ስራሕቲ ተሰሪሖም እዮም  ክብሉ 
ሓላፊ ዘፈር ፖለቲካን ውዳበን ብልፅግና ከተማ ድሬዳዋን  
ኣማኻሪ ከንቲባን  ኣይተ ሮቤል ጌታቸው ገሊፆም ፡፡
ከም ብልፅግና ፓርቲ መረፃ ነፃ፣ ፍትሓውን ተኣማንነትን 
ንምግባር እናተሰርሐ እዩ ኢሎም፡፡

ድሬዳዋ ምስ ኢንዱስትሪ ነባር ዝኾነ ምትእስሳር 
ዘለዋ ከተማ እያ፣ቅድሚ ኸዚ ብዙሓት ኢንዱስትሪታት 
ስለዝነበሩ  እቲ ሕብረተሰብ ባህልን ልምድን ዘለዎ 
እዩ ዝበሉ ኣይተ ሮቤል፣ኣብዚ ኸዚ እዋን ብዙሓት 
ኢንቨስትመንት ምስፍሕፍሖም  ብፍላይ ድማ 
ብኢንዱስትሪ ምስታፎም እዚ ተኸቲሉ ድማ ኣብቲ 
ከተማ ነበርቲ ዝኾኑ መናእሰይ ስራሕ ዕድል ብምፍጣር 
ኣብዚ ኸዚ እዋን እናተነቃቀሐ ዘሎ ዘፈር ከምዝኾነ 
ሓቢሮም፡፡

ኮቪድ-19 ፈተና ካብ ዝኾኑዋ እታ ሓንቲ ከተማ 
ድሬዳዋ ከምዝኾነትን እዚ ተኸቲሉ ብዙሓት ናይ 
ምምሃር፣ሕክምና ማእኸላት ፣መወሸቢ ማእኸል 
ብስፍሓት እናተሰርሑ ከምዝኾኑ ዝሓበሩ እቶም ኣማኻሪ 
ከንቲባ፣ ኮቪድ-19 ኣብ ድሬዳዋ  ኢንቨስትመንት 
፣ኢንዱስትሪ ፣ምስ ንግድን  ቱሪዝም  ተደሓሒዙ ዓብይ 
ፅዕንቶ ከምዝፈጠረን እዚ ስዒቡ ሰፊሕ ግንዛበ ዘጨብጡ 
ስራሕቲ ከምዝተሰርሑን ግቡኡ ጥንቓቐ ተገይሩ 
መፈረያይነት  ጠጠው ንከይብል እናተኸላኸልና ክነቐፅል 
ንኽእል ኢና ብዝበል ናብ ስራሕ ብምእታው ውፅኢት 
ክመፅእ ክኢሉ እዩ ኢሎም፡፡

ምምሕዳር ከተማ ድሬዳዋ ኣፅጋቢ ብዝባሃል መልክዑ 
ሰላምን ፀጥታን ዘረጋገዐ ስራሕቲ ከምዝሰርሐ ዘፍለጡ 
ኣይተ ሮቤል ፣ድሬዳዋ ብርክት ዝበሉ ብሄርን ብሄረሰባት 
መንበሪት ከተማ ስለዝኾነት ዝተፈላለዩ ቋንቋ ተዛረብቲ 

ዝሓቖፈት ፣ዝተፈለላዩ ሃይማኖት ተኸባቢሮም ብፍቕሪ 
ዝነብሩላ ከተማ ምዃና ናይ ነዊሕ እዋን መግለፂኣ እዩ 
፣እዚ መግለፂኣ ግና ኣብ ዝሓለፈ ዝነበረ  ፖለቲካ ኩነታት 
ብሃይማኖትን ብሄርን ዘኣመሰሉ ጎንፅታት ብምቕስቃስ  
ሰፊሕ ዝኾነ ምዝራግ ሰላም እናተስተውዓለ ከምዝፀንሐ  
ገሊፆም እዮም፡፡ምስዚ ተደሓሒዙ ፀጥታ ብዝምልከት  
ሰፊሕ መሓውር ዝሰርሐ እንትኸ'ውን ኣብዚ ከይዲ ፀገም 
ዝፈጥሩ ኣካላት ብምፍላይ ዝሓሸ መሓውር ብምህናፅ 
ምስ ማሕበረሰብ ሰፋሕቲ ዘተ በምግባር ዝሓሸ ስራሕቲ 

‹‹ከተማ ድሬዳዋ ብኹሉ መዳይ ኣብ 
ምንቕቓሕ ትርከብ››

- ኣይተ ሮቤል ጌታቸው
ሓላፊ ዘፈር ፖለቲካን ውዳበን ብልፅግና ከተማ 
ድሬዳዋን ኣማኻሪ ከንቲባን 

ከምዝተሰርሑ ወሲኾም 
ገሊፆም ፡፡

መረፃ ብዝምልከት ኣብ 
ዝሓለፈ እዋን ብዙሓት  
መረፃታት ተገይሮም 
እዮም ኾይኑ ግና ነፃ፣ 
ፍትሓውነትን ብቡዙሓት 
ተኣማንነትን ዘይምህላው 
ፀገም ከምዝነበረ ዝገለፁ 
ኣይተ ሮቤል ፣ከም ፓርቲ 
ብልፅግና ኣብ እዋን  ለውጢ 
መሰረታዊ ዝኾነ ዲሞክራሲ 
ንምትካል ናይ መፈለምታ 
ትልሙ እዩ ፣ኣብ ድሬዳዋ 
ብልፅግና ሓዊሱ ትሽዓተ 
ተነሓናሕቲ ፓርትታት 
ከምዘለዉን መራፂ ህዝቢ 
ዲሞክራሲያውን ነፃን 
ብዝኾነ መገዲ መረፃ 
ካርድ ብስፍሓት እናወሰደ 
ከምዝርከብን ካብ ዝሓለፉ 
ግዝያት ዝሓሸ ምቅስቃስ 
ከምዘሎ እቶም ሓላፊ 
ኣብሪሆም ፡፡

ድሕሪ ለውጢ ድሬዳዋ  እትማሓደረሉ ቻርተር 
ለውጢ ንምግባር ምስ ህዝቢ  ዘተ ተገይርሉ ዕብየት 
ድሬዳዋ ብዘፋጥን መልክዑ ስራሕቲ ምምሕያሽ  
እናተሰርሐ ከምዝኾነን ቅድሚ ለውጢ ድሬዳዋ ብኽልተ 
ፓርቲ እትምራሕ ዝነበረት ከተማ እንትትኸውን ድሕሪ 
ለውጢ ግና ሓደ ውህድ ፓርቲ ስለዝተፈጠረ ኣብ ከተማና 
ጉዳይ ብሓደነት እንውሰነሉ እዋን እዩ ዝበሉ ኣይተ ሮቤል፣ 
ድሕሪ እቲ ለውጢ ኣብ ከተማ ምንቅቃሕ ተፈጢሩ እዩ 
ኢሎም እዮም፡፡

መገዲ ኣየር ኢትዮጵያ 
ቅልጡፍ መመርመሪ 

ማእኸል 
ኮቪድ-19 ከፊቱ

• ካልኣይ ዙር ክታበት ኮቪድ 19 

ንምጅማር ዘኽእል ምድላው ይግበር ኣሎ

ኣዲስ ኣበባ(ኤፍ ቢ ሲ)፡-መገዲ ኣየር ኢትዮጵያ 
ብቕልጡፍ መመርመሪ መሳርሒታት ዝተወደበ 
ማእኸል ኮቪድ-19 ኣብ ዓለም ለኸ መዕርፎ ነፈርቲ 
ቦሌ ከፊቱ።ልኣይ ዙር ክታበት ኮቪድ 19 ንምጅማር 
ዘኽእል ምድላው ይግበር ከምዘሎ ተገሊፁ፡፡

እቲ ማእኸል ዓማዊል እቲ መገዲ ኣየር በረረኦም 
ቅድሚ ምጅማሮም ንኽምርመሩን ውፅኢቶም 
ንኽፈልጡን ከምዘኽእል ተገሊፁ፡፡

እቲ መገዲ ኣየር ምስ ኩባኒያ ቻይና ባዮቴክ፣ 
ጨንፈር ኩባንያ መፅናዕቲ ዘረመል ቢጂኣይን ቢጂኣይ 
ሄልዝ ኢትዮጵያን ብምትሕብባር ኢዩ ማእኸል 
መመርመሪ ኮቪድ ከፊቱ ዘሎ፡፡

እቲ ማእኸል ስምምዕነት መጀመሪ ስራሕ 
ብዝምልከት ኣብ ናይጄሪያ ስነስርዓት ምንባር ክታም 
ከምዝተሳለጠ ኦል ኣፍሪካ ብምፅራሕ ግዜኢ ፀብፂቡ፡፡

ካልኣይ ዙር ክታበት ኮቪድ 19 ንምጅማር ዘኽእል 
ምድላው ይግበር ከምዘሎ ሚኒስትር ዴኤታ ሚኒስቴር 
ጥዕና ወይዘሮ ሰሃረላ ኣብዱላሂ ኣፍሊጠን።

ክታበት ኣስትራዜኒካን ሲኖ ፋርምን ካብ 
መፈለምታ ወርሒ መጋቢት ጀሚሩ ቐዳማይ ዙር 
ምሃብ ምጅማሩ ይዝከር።

እተን ሚኒስትር ዴኤታ ከምዝበልኡ  5 ነጥቢ 
5 ሚሊየን መጠን ዘለዎ ክታበት ካብ ለገስቲ ሃገራት 
ክኣቲ ኢዩ ዝብል ትፅቢት ኣሎ።ብመሰረት እዚ ክሳብ 
ወርሒ ሕዳር 2014 ዓ.ም 20 ሚሊየን ክታበት ናብ 
ኢትዮጵያ ንምእታው ትልሚ ብምሓዝ ይስራሕ ኣሎ 
ኢለን።

ኣብ ቐዳማይ ዙር 470 ሺሕ ዜጋታት ክታበት 
ምውሳዶም ሚኒስቴር ጥዕና ዘውፅኦ ሓበሬታ የረድእ።

ኣብ ኢትዮጵያ ክሳብ ሐዚ እቲ ክታበት ካብ 
ዝወሰዱ ሰባት ዘጋጠመ ፀገም ጥዕና ከምዘየለ'ውን 
ተዛሪበን።

መኣርግ ገ/ሄር

ኣዲስ ኣበባ፡- ቤት ምኽሪ  ፀጥታ ውድብ ሕቡራት 
መንግስትታት ኣብዚ  ሰሙን  እዚ ክልል ትግራይ 
ኣመልኪቱ ኣብ ዘውፀኦ መግለፂ ዓለም ናይ ኢትዮጵያ 
ሓቒ እናተገንዘበ ምምፅኡ ዘመላኽት ከምዝኾነ ውሃቢ 
ቓል  ሚኒስቴር ጉዳይ ወፃኢ ኣምባሳደር ዲና ሙፍቲ 
ኣፍሊጦም፡፡ 

ኣምባሳዶር ዲና ሙፍቲ ቕድሚ ክልተ መዓልቲ 
ኣብ ዝሃብዎ ሰሙናዊ መግለፂ፣  ሰሜን ክፋል ሃገርና 
ብዝምልከት  ቤት ምኽሪ  ፀጥታ ውድብ ሕቡራት 
መንግስትታት ኣብዚ ሰሙን እዚ ቕድሚ ሕዚ ካብ ዘውፀኦ 
ዝነበረ ፍልይ ዝበለ መግለፂ ኣውፂኡ ኣሎ፡፡ 

እቲ መግለፂ ቕድሚ ሕዚ ካብ ምዕራባውያን ዝንፃባረቑ 
ዝነበሩ ኣሉታዊ ርኢቶታት ትኽክል ከምዘይነበረ  ዘርኢ 
እዩ፡፡ ዓለም ናይ ኢትዮጵያ ሓቒ እናተገንዘበ ምምፅኡ 
ዘርኢ  ከምዝኾነ ኣፍሊጦም፡፡

እቲ ቤት ምኽሪ  ኣብ መግለፂኡ  መንግስቲ ኢትዮጵያ 
ኣብ ትግራይ እናቐረበ ዘሎ ሰብኣዊ  ሓገዝ ኣፍልጦ ዝሃበ 
እዩ ዝበሉ ኣምባሳደር ዲና፣ እቲ መግለፂ መንግስቲ 
ኢትዮጵያ ኣብ ሰሜን ክፋል ሃገርና ዘሎ  ጉዳይ ዋላ ሓንቲ 
እናሰርሐ ኣይኮነን ዝብል ናይ ምዕራባውያን ርኢቶ ውድቒ 
ዝገበረ ከምዝኾነ ጠቚሞም፡፡

እቲ መግለፂ ሉኣላውነት ኢትዮጵያ ብዘኽበረ 

መልክዑ ናይ ሓባር መፍትሒ የድሊ እዩ ዝብል ሓሳብ 
ኣንፃባሪቑ እዩ፡፡ ናፃነት ኢትዮጵያ ዘኽበረን ኣብ መሬት 
ዘሎ ሓቒ ዘገናዘበን ብምዃኑ ሚዛናዊ ምዃኑ መንግስቲ 
ኢትዮጵያ ተረዲእዎ ኣሎ ኢሎም፡፡

መግለፂ እቲ  ቤት ምኽሪ  ሓገዝቲ ትካላት ሰብኣዊ 
መሰል ብዝሓለወ መልክዑ  ዝውሃቡ ሓገዛት ክውስኹ 
መልእኽቲ ዝተመሓለፈሉ ብምዃኑ  ናይ መንግስቲ 
ኢትዮጵያ ሓሳብ ዝደገፈ ኣካይዳ ከምዘለዎ ኣፍሊጦም፡፡

ብፍላይ ኣብ ጀርመን፣ዩጋንዳን ካልኦት ኣውሮፓ 
ሃገራት  ዝርከቡ ኤምባሲታት ሰበ ስልጣናት፣ ምሁራንን 
ፍሉጣት ሰባትን  ብዘማዕኸለ  ኩነታት ብምዝርራብ ኣብ 
ኢትዮጵያ ዘሎ ሓቒ ንምርዳእ ፃዕሪ ተገይሩ እዩ፡፡ 

ብኻሊእ ወገን ኣብ ኢትዮጵያ  ኣብ ግድብ ህዳሰ 
ይኹን ዶብ ከምኡ'ውን ምስ ናይ ትግራይ እዋናዊ ኩነታት 
ተተሓሒዙ ዘሎ ዓለም ለኻዊ ፅዕንቶታት ንምቕናስ ዝግበር 
ፃዕሪ ተጠናኺሩ ምቕፃሉ ኣፍሊጦም፡፡

ቤት ምኽሪ  ፀጥታ ውድብ ሕቡራት መንግስትታት 
ኣብ ዘውፅኦ መግለፂ ኣብ ትግራይ ዝግበር ዘሎ ሰብኣዊ 
ሓገዝ ምምሕያሽ ከምዘሎ፣ጉዳይ ግህሰት ሰብኣዊ መሰል 
ንምፅራይ ምስ ኮምሽን ሰብኣዊ መሰል ኢትዮጵያ ብሓባር 
ንምስራሕ ስምምዕ ምብፃሑ ብምንኣድ፣ሉላዊነት 
ኢትዮጵያ ፣ፖለቲካዊ ነፃነትን ዶባዊ  ሓድነትን ኢትዮጵያ 
ዘኽብር ምዃኑን፣ ንፃዕሪ ሕብረት ኣፍሪካን ኢጋድን ንኢዱ 
ገሊፁ ምንባሩ ይዝከር፡፡

‹‹ቤት ምኽሪ ፀጥታ ዘውፀኦ መግለፂ ዓለም 
ናይ ኢትዮጵያ ሓቒ እናተገንዘበ ምምፅኡ     

ዘመላኽት እዩ››
-ኣምባሳደር ዲና ሙፍቲ
ውሃቢ ቓል  ሚኒስቴር ጉዳይ ወፃኢ 

ዕዱም ጋሻ

መኣርግ ገ/ሄር

መምህር መኮነን ዘለለው ነባር ተጋዳላይ ህወሓትን 
መስራቲ ትግራይ ዴሞክራስያዊ ፓርቲን (ትዴፓ) 
እዮም። ኣብ ክልል ትግራይ ዞባ ምዕራብ ወረዳ ወልቃይት 
ዝተወለዱ እንትኾኑ ዝዓበዩን ዝተማሃሩን ግና ኣብ ከተማ 
ሽረ እንዳስላሰ እዩ። ካልኣይ ብርኪ ምስ ወድኡ ኣብ 
ኣዲስ ኣበባ መሰልጠኒ ምምህራን ኮለጅ ኮተቤ ተመሪቖም 
ተመሊሶም ኣብ ከተማ ሽረ እንዳስላሰ ብመምህርነት 
እናምሀሩ እናሃለዉ ኣብቲ እዋን ንዝነበረ ዓፋኒ ስርዓት 
ንምቅላስ  ናብ ገድሊ ህወሓት ብምፅምባር ዝተወሰነ 
ዕድመኦም ኣብ ብረታዊ ቓልሲ ኣሕሊፎሞ እዮም። 
ይኹን’ምበር ኣብ ከይዲ ናይ ዕላማ ፍልልይ ስለዘጋጠሞም 
ካብቲ ውድብ ብምውፃእ ኣብ ኣሜሪካ ከይዶም ምስ 
ከምኦም ዝበሉ ብፆቶም ብምዃን ‹‹ትግራይ ዲሞክራስያዊ 
ምትሕብባር›› ዝብል ውድብ ብምምስራት ሰላማዊ ቓልሲ 
ከካይዱ ፀኒሖም  ኣብ ኢትዮጵያ ለውጢ ምስመፀ ናብ 
ሃገሮም ብምምላስ ምስ ከምኦም ዝበሉ መቓልስቶም 
‹‹ትግራይ ዲሞክራሲያዊ ፓርቲ›› ዝብል ውድብ 
ብምምስራት  ኣብ ሰላማዊ ቓልሲ እናነጠፉ ይርከቡ። 
እምባኣርከስ መምህር/ተጋዳላይ መኮነን ፖለቲካዊ 
ልምዶም ከካፍሉና ኣብ ናይ ሎምዓንቲ ሕታምና ዕዱም 
ጋሻ ገይርናዮም ኣለና። ሰናይ ንባብ። 

ወጋሕታ፡- ናብ ቓልሲ ህዝባዊ ወያነ ሓርነት 
ትግራይ ብኸመይን መዓዘን ተፀምቢሮም?

መምህር መኮነን፡- ኣነ ናብ ህወሓት ኣብ 
ዝተፀምበርኩሉ እዋን  ኣብ ስልጣን ዝነበረ ደርጊ እዩ። 
ከምዝፍለጥ ስርዓት ደርጊ ንህዝቢ ብጣዕሚ ወፃዒን 
ዓፋንን ስለ ዝነበረ ምእንተ ፍትሕን ሰላምን ህዝቢ ትግራይ 
ከምኡ’ውን ህዝቢ ኢትዮጵያ ክቓለስ ኣለኒ ብምባል ናብ 
ቃልሲ ወፂአ። ህወሓት ዝተመስረተትሉ ኣብ 11 ለካቲት 
1967ዓ.ም እንትኸውን ውድብ ህወሓት ተመስሪቱ ድሕሪ 
9ወርሒ ወይ 1968ዓ.ም  እየ ናብቲ ውድብ ተፀምቢረ። 
ኣብቲ ግዘ ንሱ ህዝቢ ትግራይ ዝተፈላለዩ ወፅዓታት 
ይበፅሕዎ ነይሮም፤ በዚ ኩነታት እዚ  ተደፋፊአ እየ ናብቲ 
ቃልሲ ኣትየ። 

ህዝቢ ትግራይ ካብ ቐደም ጀሚሩ ፀላኢ እናተኻላኸለ 
መፂኡ እዩ። ንኢትዮጵያ ብዙሕ መስዋእቲ ዝኸፈለ ህዝቢ 
እዩ። ኮይኑ ግና ዝተፈላለየ ወፅዓ ይበፅሖ ስለዝነበረ 
ዕላማና ኣብ ትግራይ ኢሉ’ውን ኢትዮጵያ ዲሞክራሲ፣ 
ሰላም፣ ፍትሒ፣ ሓድነትን ኢኮኖሚያዊ ምዕባለን ንምምፃእ 
ኢና ንቓለስ ነይርና። መጀመርያ ናይ ህወሓት ዕላማ’ውን 
ከምዚ እዩ ነይሩ። ህዝቢ ብምልዕዓል፣ ድልዱል ሰራዊት 
ብምምስራት ንካልኦት ፓርቲታት ስዒርና ኢና። ኮይኑ ግና 
መራሕቲ ህወሓት ናብ ናይ ባዕሎም ስልጣንን ጥቕምን 
ምጉያይ ስለ ዝኣተዉ ህዝቢ ትግራይ ተመሊሱ ናብ 
ዝኸፍአ ኩነታት እዩ ኣትዩ። 

ወጋሕታ፡- ካብቲ ውድብ ብኸመይን መዓዝን 
ተሰናቢቶም?

መምህር መኮነን፡-ህወሓት መጀመርያ ናይ ህዝቢ 
ሕቶን ድሌትን ሒዙ እዩ ናብ በረኻ ወፂኡ ነይሩ። ኣነ’ውን 
እቲ ዕላማ ኣሚነሉ ምስተፀምበርኩ ኣብ ከይዲ እቲ 
ናይ መጀመርያ ዕላማ ካብ መስመሩ እናለቐቐን ንህዝቢ 
ዘይጠቅም ፕሮግራም እናኾነ ምስ መፀ በዚ ምኽንያት ናይ 
ዕላማ ኣፋላላይ ብምፍጣሩ ኣብ ከባቢ 1978 ዓ/ም  ካብቲ 
ውድብ ጠቕሊለ  ብምውፃእ  ናብ ኣሜሪካ ከይደ። 

ህወሓት ኣብቲ ግዘ ንሱ ዕላማን ድሌትን ህዝቢ 
ንፀጋም ብምግዳፍ ናብ ናይ ባዕሉ ስልጣንን ጥቕምን 
ብምእታዉ ከምኡ’ውን እቲ ድሓረ ዝተኸተሎ ኣካይዳ 
ይትረፍ ዶ ንህዝቢ ትግራይ ንህዝቢ ኢትዮጵያ’ውን ጠንቂ 
እዩ ነይሩ። ኣነ እዚ ውድብ እዚ ጠጠው ክብል ኣለዎ 
ዝብል እምነት ስለ ዝነበረኒ ናብ ወፃኢ ከይደ ነቲ ቓልሲ 
ብምቕፃል ብ1987 ዓ.ም ምስ ከም እኒ ዶክተር ኣረጋዊ 
ብምዃን ‹‹ትግራይ ዲሞክራሲዊ ምትሕብባር(ትዲም) 
ዝብል ውድብ መስሪትና ብሰላማዊ መገዲ ክንቃለስ 
ፀኒሕና ኢና። ሕዚ ‘ውን ድሓረ እቲ ለውጢ ምስተፈጠረ  
ናብ ሃገርና ንኽንኣቱ  ዕድል ምስተፈጥረ ናብ ዓድና ኣቲና 
ናይ ህዝቢ ፓርቲ ክንኸውን ስለ ዘለና ምስኒ  ዶክተር 
ኣረጋዊን ካልኦትን ብምዃን ትግራይ ዲሞክራሲ ፓርቲ 
ናብ ዝብል ስም ብምቕያር ንንቀሳቐስ ኣለና።ሕዚ እውን 

ኣባልን ከም ኣማኻሪን ኮይነ እናሰራሕኹ እየ ዝርከብ። 
ኣብዚ ሕዚ እዋን ኣብ ትግራይ ብምንቅስቓስ ደገፍቲ 
ኣፍሪና ኢና። 

ወጋሕታ፡-  ምግንፃል ዝብል ዕላማን ድሌትን 
ህዝቢ ትግራይ ‘ውን ድዩ ነይሩስ ወይስ ናይ ህወሓት 
ጥራይ እዩ ነይሩ? 

መምህር መኮነን፡- ህዝቢ ትግራይ ኢትዮጵያውነት 
ስምዒቱ ልዑል እዩ። ብኢትዮጵያውነቱ ዘይወላወል 
ህዝቢ እዩ። ነዚ ሓሲብና ኣብ ንቃለሰሉ ህዝቢ ትግራይ 
ኩሉ ዝከኣሎ ኣበርኪቱ እዩ። ኣብ ካልኦት ክልላት 
ዝንቀሳቐሱ ዝነበሩ ውድባት ከም ናይ ውድብ ህወሓት 
ዝበለ ሰራዊት ኣይመስረቱን ነይሮም። ህወሓት ግና ህዝቢ 
ትግራይ ኣላዓዒሉ ብርቱዕ ሰራዊት መስሪቱ እዩ። ህዝቢ 
ትግራይ ነቲ ዝነበረ ስርዓት ንምንቓል ተረባሪቡ እዩ። 
ንሕና ንሃገር ሓሲቢና እናተቓለስና እናሃለና ንምግንፃል 
ሃሲቦም ዝቓለሱ ነይሮም እዮም። 

ህወሓት ክጥዕሞ እንተሎ ኢትዮጵያ ይብል። 
ተዘይጢዕምዎም ደሞ ነፃነት ትግራይ ብምባል ናይ 
ምግንፃል ሓሳብ የልዕሉ ነይሮም። ኣብዚ ኩነታት እዚ 
ኣነ ኢትዮጵያውነት ዝብል መርገፂ እዩ ነይሩኒ። ህወሓት 
ግና ናይ ምግንፃል ማኒፈስቶ ክሳብ ምውፃእ በፂሖም 
እዮም። ግን ብዙሕ ሰብ ተቓዊምዎ  እዩ። ህወሓት 
ኣብዛ ሃገር ስልጣን ምስተቖፃፀሩ በብ ክልሉ ንዐዖም 
ዝመስሉ ውድባት ብምፍጣር  ስልጣኖም ንምንዋሕ 
እዮም ዝሓስቡ ነይሮም። ኣብ መንጎና ፀበብቲ ነይሮምና። 
እዚኣቶም ስልጣን ንምሐዝ ጥራሕ እዮም ይጓየዩ ነይሮም።

መጀመርያ ህወሓት እንትምስረት ናይ ምግንፃል 
ሕቶ ኣይነበሮን። እቲ ናይ ምግንፃል ሕቶ ኣብ ከይዲ እዩ 
መፂኡ። እኒ ስብሓት፣ ኣባይ፣ መለስ ከምኡ’ውን ስዩም 
ማኒፈስቶ ነዲፍኩም ኣምፅኡ ምስተባህለ ኣብቲ ፅሑፍ 
ናይ ምግንፃል ኣካቲቶም መፂኦም።መጀመሪያ ኣብ ሞንጎና 
ምትእምማን ስለ ዝነበረ  እቲ ማኒፈስቶ ከይራኣናዮ 
ተሓቲሙ ናብ ወፃእ ከይዱ እዩ። ድሓረ ምስተሓተመ ኣብ 

‹‹ህወሓት ብህዝቢ ትግራይ ዝሽቕጥ ዝነበረ ውድብ ’ምበር 

ንህዝቢ ዘገልግል ኣይነበረን››
- መምህር መኮነን ዘለለው

ጉባኤ ማለሊት ተራእዩ እኒ ኢህኣፓ እቲ ምግንፃል ዝብል 
ከምተኻተተ ሪአሞ ከምኡ’ውን  ናይና ሰራዊት ክቕበሎ 
ኣይከኣለን ነይሩ። ካብኡ ብዕምቖት ስለዘይተሓሰበሉ እዩ 
ፀገም የብሉን ድሓና ክነትርፎ ኢና ኢሎም። ንሕና’ውን 
ናይ ምግንፃል ማኒፈስቶ ኣውፂእኹም ዝነበርኩም 
ሃገር ከዲዒኹም ነይርኩም ኢኹም ይቕርታ ሕተቱ 
ኢልናዮም። ካብኡ እኒ መለስ እዚ ናይ ምግንፃል ዝብል 
ሓሳብ ብስምዒት ብዕምቖት ብዘይ ምፍታሽ ዝተፃሕፈ 
እዩ እምበር ንሕና እውን ኣይነኣምነሉን ኢሎምና። ንሕና 
ድሌት ህዝቢ ንርስዕ ኣለና፤ ንፍትሒ፣ ሰላምን ዲሞክራሲን 
ኢና ንቓለስ ዘለና ንምንታይ ንውልቕና ጥቕምን ስልጣንን 
ንሓስብ እንተበልና ኮይኑ ግና ናይ ኣራኣእያን ኣመላኽታን 
ፀገም ኣለዎም እዩ እናበሉ ክንለቅቕ ገይሮምና።  ካብኡ 
ኣነ’ውን ንኽወፅእ ወሲነ። ኣብቲ ግዜ ንሱ ካብኦም ወፂኻ 
ናብ ደርጊ ከይትኣቱ ዝገደደ እዩ ነይሩ። ናይቶም ካልኦት 
ከም እኒ ሻዕብያ ዝበሉ ውድባት ከይንኣቱ ‘ውን ዕላማና 
ኣይራኸበን ነይሩ።

ወጋሕታ፡- ህወሓት ኣብ ውሽጢ 27 ዓመታት 
ዝሰርሖ ስራሕ ከመይ ይገልፅዎ?

መምህር መኮነን፡-ህወሓት ኣብ ውሽጢ 27 
ዓመታት ስለ ሓድነት ህዝቢ ተይኮነስ ኣብ ኣፋላላይ እዩ 
ይሰርሕ ነይሩ። ዓንቐፅ 39 ኣብ ሕገ መንግስቲ እንትካተት 
ህወሓት እንተመችይዎ ክቕፅል እንተዘይመችይዎ ድማ 
ንምግንፃል ዝሓስብ ዝነበረ ፓርቲ እዩ። በቢ ክልሉ ንዕኡ 
ተኣዘዝቲ ዝኾኑ ውድባት ኣቐሚጡ ዕድመ ስልጣኑ 
ንምንዋሕ እዩ ዝሓስብ ነይሩ። ተቃውሞ ህዝቢ እናደንፈዐ 
ክመፅእ እንተሎ ንምግንፃል  እዩ ይሓስብ ነይሩ። 

ህወሓት ሓድነት ህዝቢታት ኢትዮጵያ ክልሕልሕ 
ገይሩ እዩ። እቲ በቢ ከባቢኡ ዝላዓል ዘሎ ጎንፂ ህወሓት 
ዝፈጠሮ ፀገም እዩ።ነዛ ሃገር እዚኣ ብቋንቋ መቓቒሉ 
ክትባታተን እዩ ገይሩ። ቐደም ብኽፍለ ሃገር እንተላ 
ከምዚ ዓይነት ምክፍፋል ኣይነበረን። ካብ ዝገርም ድማ 
ብኣፉ ንህዝቢ ትግራይ ዝሓልይ ይመስል። ኮይኑ ግና 

ንህዝቢ ትግራይ ዝጠቕም ስራሕ ኣይሰርሐን።  ህዝቢ 
ትግራይ ከይረሳዕኻ ህዝቢ ኢትዮጵያ ሓደ ምግባር 
ምተኻእለ ነይሩ። ግን ክገብሮ ኣይከኣለን። ንውልቐ 
ጥቕሙን ስልጣኑን እዩ ይሓስብ ነይሩ። ንሕና ሓድነትና 
ኣጠናኺርና ሃገር ንቕድሚት ክነቕፅል እዩ ነይሩ ዕላማና። 
በዚ’ውን እዩ ከይተሳማዕማዕና ቐሪና ከንወፅእ ዝኸኣልና። 

ህወሓት ቕድሚ ሕዚ ዘይነበራ ክልላት ብምፍጣር 
ህዝቢ ክካፋፈል ገይሩ እዩ። ህዝቢ ኢትዮጵያውነቱ 
ክስእንን ገይርዎ እዩ። እንትጥዕሞ ህዝቢታት ኢትዮጵያ 
ኣሕዋት ኢኹም ይብል እንትኸፍኦ ድማ ፀላኢ መፀካ 
እናበለ ብፍላይ ንህዝቢ ትግራይ ምስኩሉ ብሄር ክፃላእ 
ገይርዎ እዩ። ህዝቢ ትግራይ ከይመሃር፣ ከይምዕብል፣ 
መነባርኡ ከየማሓይሽ ገይርዎ እዩ። ህዝቢ ትግራይ ኩሉ 
ግዘ ብዛዕባ  ፀላኢ’ምበር ስለ ዕቤት መነባብርኡ ከይሓስብ  
ገይርዎ እዩ። 

ህዝቢ ትግራይ ካብ ጭቖና ንምንጋፍ መሪር ቓልሲ 
ብምክያድ ደቑ ስልጣን ክሕዙ ዋላ እንተገብረ ኮይኑ ግና 
ክሳብ ሕዚ ኣይሓለፈሉን። ሕዚ እውን ኣብ ድኽነትን 
ጉስቑልናን እዩ ዝኒሀ። ስለዚ እዚ ዘሪአካ ህወሓት ብሽም 
ህዝቢ ትግራይ ዝሽቕጥ ዝነበረ ውድብ እምበር ንህዝቢ 
ዘገልግል ከምዘይነበረ እዩ። 

ህወሓት ንህዝቢ ትግራይ ኣብ ሓደጋ ኣእትይዎ እዩ 
ከይዱ። ብህዝቢ ኢትዮጵያ ክፅላእ ዓብዪ ግደ ተፃዊቱ 
እዩ። ህዝቢ ትግራይ ኣብ ልዕሊ ፀገሙን ድኽነቱን ካሊእ 
ተወሳኺ ፀገም እዩ ፈጢርሉ። ካብ ተግባር ተጋሩ ክትፅበዮ 
ዘይትኽእል ኣብ ርእሲ መከላኸሊ ሃገር ግፍዒ ፈፂሙ እዩ። 
ህዝቢ ኢትዮጵያ ግና ለባምን ትዕግስተኛን እዩ። ኣሰር 
ህወሓት ኣይተኸተለን። ካብ መፈለምታ ኣትሒዙ ህወሓት 
ፀገም ብሰላም ፈቲሑ ኣይፈልጥን። ስለዚ ሕዚ ዝግበር 
ዘሎ ነንባዕልኻ ውግእ ብጣዕሚ ዘሐዝን እዩ። ንናይ ደገ 
ፀላኢ በሪ ዝኸፍት እዩ። እዚ ፈፂሙ ክኸውን ዘይግበኦ 
ዝነበረ ኢትዮጵያ ብሰንኪ ህወሓት ናብ ዘይተደለየ 
ኵናት ኣትያ እያ። ከምዝፍለጥ ውግእ ድማ ሂወት ሰብ፣ 
እንስሳን ንብረትን ዘጥፍእ እዩ። ኣብ ህወሓት እናሃለና 
ህዝቢ ትግራይ እናደገፈና ደርጊ ጥራሕ ተይኮናስ ከም እኒ 
ኢዲዩን ኢህኣፓን ዝመሳሰሉ ፓርቲታት እናሳዓርና ኢና 
መፂና ነይርና። ኮይኑ ግና ህወሓት ነቲ ንፁርን ቕንዑን 
ዝነበረ ዕላማ ኣብ ከይዲ ጠምዚዙ ንውልቐ ረብሕኡ እዩ 
ኣውዒልዎ። ሕዚ ህወሓት እቲ ዋና ሓይሉ ተደምሲሱ 
እዩ፤ስለተደምሰሰ ብመልክዕ ሽፍትነት እዩ ዝንቐሳቀስ 
ዘሎ። 

ብልፅግና ንህወሓት ብምውጋዱ ብጣዕሚ ፅቡቕ 
እዩ። ኮይኑ ግና ህወሓት ዝፍፅሞም ዝነበረ ጌጋታት 
ከይድገሙ ጥንቓቐ የድሊ እዩ። ካብ እቲ ዝነበረ ስርዓት 
ተናሕናሕቲ ፓርቲታት ኣብ ምስትእንጋድ ዝሓሸ ኮይኑ 
ክርከብ ክኽእል ኣለዎ። ኣብዚ ዝተወሰነ ሽግራት ንርኢ 
ኣለና ኢና፤ እዚኦም ብቕልጡፍ ክስተኻኸሉ ኣለዎም ኢለ 
ይኣምን። ሓደ ሓደ ኣባላትና ምኽንያቱ ብዘይተፈልጠ 
ካብ መንግስታዊ ሓላፍነቶም ክለዓሉ ንርኢ ኣለና 
ኢና። መንግስቲ ምኽርን ነቐፌታ ክቐርበሉ ከሎ ብፀጋ 
ክቕበል ኣለዎ። እቲ ሓደ ናይ ህወሓት ዓብዪ ፀገም 
ዝነበረ ኣይትንቐፉና፣ ፀገምና ኣይትንገሩና ስኺልኩም 
ተስማዕምዒኹም ናባና እተዉ ዝብል ኣተሓሳስባ እዩ 
ነይርዎ። ኣብ ብልፅግና ከምዚ ዓይነት ኣተሓሳስባ ከይህሉ 
ጥንቓቐ ክግበር ኣለዎ ኢለ ከተሓሳስብ እደሊ።

ወጋሕታ፡- ትዴፓ ሕዚ ኣብ ምንታይ ኩነታት 
ይርከብ? ዕላምኡ ኸ እንታይ ይመስል?

መምህር መኮነን፡- ትዴፓ ዕላምኡን ፕሮግራሙን 
ኣቐሚጡ እዩ ዝንቐሳቐስ ዘሎ። ህዝቢ ትግራይ ቕድሚ 
ሕዚ ንፍትሒ፣ ንማዕርነት፣ ንዲሞክራሲን ኢኮኖሚያዊ 
ዕቤትን ኢሉ ብምቕላስ ብዙሕ መስዋእቲ ከፊሉ እዩ። 
ይኹን’ምበር ነዚ ኩሉ መስዋእቲ ከፊሉ  ዝረኸቦ ረብሓ 
የለን። ህዝቢ ትግራይ ፖለቲካዊ ስልጣኑ ተሓዲጉ እዩ፤ 
ህዝቢ ዝቖፃፀሮ ስርዓት ኣይነበረን። ውሱናት ከምድሌቶም 
ዝገብርዎ እዩ ነይሩ። ህዝቢ ኢትዮጵያ’ውን ስልጣን 
ኣይረኸበን ነይሩ። ስለዚ ንሕና ህዝቢ ትግራይ ካብ 
ተደጋጋሚ ኵናት ወፂኡ  ምስ ኩሎም ብሄር ብሄረሰባት 
ኢትዮጵያ ብሰላምን ብፍቕርን ክነብር፣ ዝሓሸ መነባብሮ 
ክምስርት ኢና ንቓለስ ዘለና። ስልጣን ናይ ህዝቢ ክኸውን 
ኣለዎ ኢልና ንኣምን። ህዝቢ  ብነፃነት ደስ ዝበሎ ክመርፅ

‹‹ህወሓት...9

ዕዱም ጋሻዕዱም ጋሻ

‹‹ግድብና ኣብ...9

ትርሓስ ፍቃዱ

ኻልኣይ ዙር ምልኢት ማይ ግድብ ህዳሰ ኣብ 
ዲፕሎማሲ ዘምፅኦ ፅዕንቶ ይህሉዶ ይኸውን?እስካዕ 
መኣዝ እያኸ ግብፂ ንኢትዮጵያ ብፅዕንቶ ሕጊ 
ጠፍኒጋ ንምእሳር እትናፍቕ?ዝብሉን ካልኦት 
ሕቶታትን፤ብኣማኻሪ ሚኒስቴር ማይን መስኖን ኢነርጂን 
ኣብ ዙሪያ ግድብ ህዳሰ ተደራዳርን፤ኣካቢ  ኤክስፐርታት 
ኢትዮጵያ፣ከምኡ'ውን ኣፍቲ ዘፈር ብርክት ንዝበሉ 
ዓመታት ምስ ዘገልገሉ ኢንጂነር ጌድዮን ኣስፋው  ምስ 
ጋዜጣ ኣዲስ ዘመን ዝገበርዎ ፃንሒት ከምዝስዕብ 
ኣቕሪብናዮ ኣለና።ሰናይ ንባብ።     

ሕቶ፡-ዓብዪ ግድብ ህዳሰ ካብ መፈለምታ 
ጀሚሩ ብርክት ዝበሉ ፀገማት እናበፅሖ ከምዝነበረ 
ዝፍለጥ እዩ፤ይኹን‘ምበር ድሕሪ እዚ ኹሉ 
ማሕለኻታት ኽልቲኦም መተንፈሲ ተርባይናት 
ስራሕ ጀሚሮም እዮም፤ካብ መፈለምታ እስካብ 
ሐዚ ዘሎ ዲፕሎማስን ናይ ወፃኢ ፅዕንቶን ከመይ 
ይገልፅዎ?

ኢንጂነር ጌድዮን፡-ዓብዪ ግድብ ህዳሰ እምነ 
ኹርናዕ ካብ ዝቕመጠሉ እዋን  ኣትሒዙ፤ኣብ ልዕሊ እቲ 
ግድብ ካብ ዝተፈላለዩ ኣካላት ዝተፈላለዩ ርኢቶታትን፤ 
ቕዋማትን እናተንፀባረቑ ነይሮም።እቲ ናይ መፈለምታ 
ብወገን መንግስቲ ኢትዮጵያ ንኽልቲአን ሃገራት እንግዶት 
ተገይሩ ዘብፅሖ ፅዕንቶ ብዝምልከት ንምርድዳእ 
ዓለምለኻዊ ፓናል ኤክስፐርት ተጣይሹ ካብ ሰለስቲአን  
ሃገራት ኽልተ ኽልተ ኣባላት ዘለዉዎን ኣርባዕተ ድማ 
ካብ ጀርመን፣ካብ ደቡብ ኣፍሪካ፣እንግሊዝን ፈረንሳይን 
ብሓፈሻ ዓሰርተ ኤክስፐርታት ንሓደ ዓመት ዝኣክል 
ብዛዕባ እቲ ግድብን እቲ ግድብ ዘስዕቦ ፅዕንቶን ሰሪሖም 
ሪፖርቶም ንሰለስቲኦም መንግስታት ኣቕሪቦም እዮም።

ካብዚ እዋን ጀሚሩ ዘሎ ኹነታት እንትሕሰብ፤ኣፍቲ 
ሪፖርት'ውን ዝተፈላለየ ርኢቶ እናተውሃበ 
ነይሩ።ሰለስቲኦም መንግስታት ኣፍቲ ሪፖርት ዝተፈላለየ 
ቅዋም ነይርዎም።ከምኡ ኾይኑ'ውን ኣብ ኣህጉርና ኣፍሪካ 
ይኹን ኣብ ካሊእ  ዓለም ንዓብዪ ግድብ ህዳሰ ዝመስሉ 
ብዙሓት ኣሻሓት ግድባት ኣለዉ እዮም። ኾይኑ ግና 
ብሱዳን ብግብፅን መለዓዓላይነት እቲ ግድብ ዓለምለኻዊ 
ትሕዝቶ ንኽህልዎን ፅዕንቶ ንምሕዳርን ኣዝዩ ብዙሕ 
ስራሕ ስለዝተሰርሐ ግድብና ኣብ ዓለም ካብ ዘለዉ 
ኻልኦት ግድባት ዝያዳ ዘተ ዝተገበረሉን፤ብርክት ዝበሉ 
ፅሑፋት ዝተዳለወሉ ኣግባብ ብዘይኮነ መገዲ ፅዕንቶ 
ንምብፃሕ ፈተነ ዝተገበረሉ ግድብ ኾይኑ እየ ረኺበዮ።

ብብርኪ ዓለም ካብ ግድብ ህዳሰ ዝበልፁን ዝንእሱን 
ግድባት ኣለዉ።ብምዃኑ ድማ ዓብዪ ግድብ ህዳሰ 
ኣብ ኣፍሪካ ይኹን ኣብ ዓለም  ናይ መጀመሪያ ግድብ 
ኣይኮነን።ይኹን ‘ምበር ግብፂ ነቲ ግድብን ኹነታቱን 
ምስ ጥቕማ ብምዝማድ ኣዝዩ ዝኸረረ ኾይኑ ንኽርኣይ 
ብምግባራ ካብ ዝጅመር ኣትሒዙ ንዝሓለፉ ዓሰርተ 
ዓመታት ኽብድ ዝበለ ወፍሪ ሚድያን ዲፕሎማስን 
እናተኻየደ ፀኒሑ እዩ።እዚ ኣካይዳ ድማ ኣግባብ ብዘይኮነ 
መገዲ ዝተኻየደ እዩ።እዚ ንምርዳእ ብወገን ኢትዮጵያ 
ብዙሕ ፃዕሪ ተገይሩ እዩ።

ንኣብነት ግድብ ኣስዋን ምስ ግድብ ህዳሰ እንትነፃፀር 
ልዕሊ ዕፅፊ ትሕዝቶ ማይ ዘለዎ ዓብዪ ግድብ እዩ። 
ኣብ ውሽጢ ሱዳን ንባዕሉ ልዕሊ ሓሙሽተን ሽዱሽተን 
ግድባት ከምዝተሰርሐ ግልፂ እዩ።ኣብ ካልኦት ሃገራት 
‘ውን ተሰሪሖም እዮም ፤ኢትዮጵያ ንመጀመሪያ እዋን፤ 
ገንዘብ ባዕላ ብምሽፋን ንምስራሕ ኣብ ዝገበረቶ ፃዕሪ 
ብዙሕ ናይ ዲፕሎማስን ወፍሪ ሚድያን እናተኻየደላ 
ነይሩ።እዚ ድማ ብዘይ ኣግባብ እዩ እናተኻየደ ዝነበረ።

 ዋና ነቲ ግድብ ዝቃወሙ ኣብ ምኽንያታዊ ኣሰራርሓ  
እቲ ግድብ ወፍሪ ዝገብሩ ሃገራት፤እቲ ግድብ ታሕተወት 
ሃገራት ይጎድእ እዩ ብዝብል ዘይኮነስ ብዝያዳ  ኢትዮጵያ 
ብናይ ባዕላ ዓቕሚ ማለት 'ውን ልቓሕ ይኹን ረድኤት 
ከይደለየት ብምስርሓ እንትኸውን፤እዚ ዝዓይነቱ ኣካይዳ 
ንባዕሉ ንሃገራት ኣፍሪካ ፅቡቕ ኣብነት ኣይኸውንን 
ካብ ዝብል እዩ።ኻልኦት ሃገራት'ውን ዓርሰን ኽኢለን 
እዚ ኣብነት ሒዘን ክሰርሓ ይኽእላ እየን ዝብል ስግኣት 
ዝሓደሮም ታሕተወት ሃገራት፤ ሕብረተሰብ ዓለም  
ብዘይኸውን መገዲ ጥቕሚ ማይና ክጎድኣና እዩ ብዝብል 

ሓሳብ ብዙሕ ወፍሪ ኣካይዶም እዮም።
እቲ መፈለምታ ኢትዮጵያ ዘይተቐበለቶ ኣብ 

መንጎ ኽልተ ሃገራት ዝተገበረ   ስምምዕነት 1959 
እዩ። ኢትዮጵያ ካብ 1959 ጀሚራ ንዝሓለፉ ሰለስተ 
መንግስታት  ብደብዳበ ንማሕበረሰብ ዓለም ፤ብውድብ 
ሕቡራት መንግስታት ገይራ ከምኡ'ውን ብሕብረት 
ኣፍሪካ ተቓውሞኣ ገሊፃ ኣቕሪባ እያ።እቲ ስምምዕነት 
ከምዘይትቕበልን ታሕተወት ሃገራት ኣብዚ ስምምዕነት 
ተደሪኾም ዝገበርዎ ስምምዕነት ንሕና ንቐፃሊ ኣብ 
እንገብሮ ልምዓት ብዝኾነ  ዓይነት ተቐባልነት ከምዘይብሉ 
ብማሕበረሰብ ዓለም'ውን ዝፍለጥ እዩ።

ብምዃኑ  ድማ ዘይተቐበልናዮ ክፍፍል ማይ መሰረት 
ዝገበረ ተቓውሞ ማይ እዩ እናተኻየደ ዘሎ። እቲ ግድብ 
ኣብ ልዕሌና ፅዕንቶ የብፅሕ እዩ ካብ ዝብል ዝለዓል 
ናይ ዲፕሎማሲ ወይ ድማ ናይ ሚዲያ ወፍርታት'ውን 
ኣለዉ።እቲ ሓደ ብዓቕምና ስለ ዝሰራሕናዮ 
እንትኸውን፣እቲ ኻልኣይ ድማ ብታሕተወት ሃገራት 
ዝተገበሩ ስምምዓት ስለዘይትቕበልን እቲ ሳልሳይ ድማ 
ብናይል ናይ ምጥቃም መሰልና ኣሕሊፍና ስለዘይንህብ 
እዩ።

ሕቶ፡-ኣብ ቐረባ እዋን ሚኒስትር ጉዳያት ወፃኢ 
ግብፂ ኣብ ፓርላማ ቐሪቦም ኻልኣይ ዙር ምልኢት 
ማይ ከምዘይጎድኦም፤ናይ ባዕሎም ምድላው 
ከምዝገበሩ ተዛሪቦም፤እዚ ብመንፅር ዲፕሎማሲ 
ከመይ ይርኣይ?

ኢንጂነር ጌድዮን፡- ቕድሚ ሓደ ሰሙን 
ዝሃብዎ ርኢቶ ናፍቲ ሓቂ እናመፁ ከምዘለዉ  ዘርእይ 
እዩ።ብፍላይ ግብፂ ብብዙሕ ኣሻሓት ኪሎ ሜትር ራሕቒ 
ዝርከብን ንዓኣቶም ትርጉም ዘለዎ ዓመታዊ ፍሰቱ እስካብ 
ኣስዋን ዘብፅሖ ዘይምቕያሩ እዩ።ይኹን'ምበር ኣብ ቐረባ 
ዘሎ ግድብ ሮዛሪስ ሱዳን ድማ ዓመታዊ ፍሰቱ ዘይኮነስ 
መዓልታውን ወርሓውን ፍሰቱ ናይ ምልውዋጥ ኹነታት 
እዩ፤ ንእሽተይ ግድብ ስለዝኾነ እቲ ዋና ናይ ሱዳን ሓሳብ 
እሱ እዩ ማለት እዩ።

ብምኽንያት ግድብ ህዳሰ  ዝበፅሕ ፅዕንቶ ኣብ 
መንጎ ኽልቲአን ሃገራት ዝተፈላለየ እዩ።ሐዚ እቲ 
ርኢቶ ድሕሪ ምሃቦም ድማ ዝተቐየረ ርኢቶ ከምዘሎ 
ብዝመስል መልክዑ ናብ  ዝተፈላለያ ሃገራት ኣፍሪካ 
እናኸዱ ይርከቡ።ኣብዚ ግብፂ ከም እትጉዳእ ኻሊእ 
ዓይነት ርኢቶታት እናሃቡን ስምምዕነት እንተዘይሃልዩ 
እቲ ግድብ ክምላእ የብሉን ዝብል ቕዋም እናካየዱ 
እዮም።ስለዚ መሰረታዊ ዝኾኑ ጥቕምታት ዝምስረቱ ኣብ 
ጥቕሚ ህዝብን እታ ሃገር ብዘለዋ ፖሊሲን እዩ።ኣብዞም 

ዝተፈላለዩ እዋናት ብኽልቲአን ሃገራት ዝዝረቡ ኣብ መንጎ 
ሰበስልጣን  ኽልቲአን ሃገራትን ሰብሞያን ከምኡ‘ውን  
ኻልኦት ኣካላት ብዝዛረብዎ መሰረት ተገይሩ ናይ ቅዋምን 
ፖሊሲን ለውጢ ኣይግበርን።ስለዝኾነ ድማ እቲ ዝተትሓዘ 
መንፈስ ዘተ መምርሒ ስዒቡ ዝኸይድ እዩ ዝኸውን። 

ሕቶ፡-ኢትዮጵያ ሐዚ'ውን ቕዋማ ኣጠናኺራ 
ምቕፃላ ጋህዲ ኾይኑ እንከሎ፤ብወገን ግብፂ ግና 
ኣብዚ ሐዚ እዋን ናይ ቕዋም ምዝናፍ ኣይርኣይንዶ?

ኢንጂነር ጌዲዮን፡- ቕድም ኢለ ከምዝበልክዎ 
እዩ፤ምዝናፍ ቕዋም ይርኣይ እዩ።ኣብ ሕድሕድ 
እዋን ዝግበሩ ምዝናፋት ድማ ኣብ ድሕሪቱ እንታይ 
ኣሎ፤ውሽጣዊ ፖለቲካ ምቕናይ ኣድላዪ እዩ።ሓደሓደ 
እዋን ብስራሕ ሓለፍቲን ብታሕተወት ሃገራትን ዝግበሩ 
ናይ ሚዲያ መግለፅታት መሰረቶም እንታይ ከምዝኾነ 
ምፅናዕ ኣድላዪ እዩ።

ሚኒስቴር ጉዳይ ወፃኢ ግብፂ ኣብ ሃገሮም 
ፓርላማ ዝገበርዎ ገለፃ ‹‹ኣብ ቴክኒክ ተመስሪተ እየ እዚ 
ዝገብረልኩም እቲ ምልኢት ማይ ዋላ ሓንቲ ጉድኣት 
ኣየብፅሕን፤ንዝበፅሕ ጉድኣት'ውን ተዳሊውና ኢና›› እዮም 
ዝበሉ።ብወገነይ እዚ ፅቡቕ ቕዋም እዩ።ምድላዎም ‘ውን 
ፅቡቕ እዩ።ምልኢት እቲ ግድብ ጉድኣት ከምዘየብፅሕ 
ንማሕበረሰብ ዓለም ምግላፆም ፅቡቕ እዩ።እዚ ድማ 
ንድሕሪት ተመሊሱ ዝካየድ ነገር ስለዘይኮነ ኣብ ዝቕፅሉ 
ዘተታት ክልዓሉ ዝኽእሉ ሓሳባት እዮም።

ከምዚኦም ዝበሉ ላዕለወት ሰበስልጣን መንግስቲ 
ዝገብርዎም መግለፅታት ከም ቐሊል ዝርኣዩ 
ኣይኮኑን።ብብርኪ ኤክስፐርት ካብ እንገብሮ ንላዕሊ 
ኣብ ልዑል ሓላፍነት ዘለዉ ኣካላት ዝዛረብዎም ነገራት 
ኢሉ'ውን ትርጉምን መሰረትን ዘለዎም ብምዃኖም እዞም 
ጉዳያት ኣብ ዘተ ዝልዓሉ ጉዳያት እዮም።

እቲ ዋና ነገር መግለፂ ዝተውሃበ በየናይ ብርኪ እዩ? 
ዝብል  እዩ።እዞም ናይ ግብፂ ሚኒስትር ኣፍታ ሃገር 
ንላዕለወት ሰበስልጣን ዝመርሑ ሰብ እዮም።ስለዝኾነ 
እዙይ ብዝተዛረበ ኣንደበቶም ተመሊሶም ኻልእ ነገር 
ንምዝራብ ኣፀጋሚ እዩ ዝኾኖም።ብፍላይ ብብርኪ 
ኣመራርሓ ኣብ ዘለዉ ኣካላት ዝዝረቡ ነገራት፤ብልምዲ 
ዓለምለኸ ከም ቅዋም ፖሊሲ ተገይሮም እዮም 
ዝውሰዱ።መራሕቲ ሃገር፤ ላዕለወት ሰበስልጣናት ኣብ 
ዝኾነ ጉዳይ ዝዛረብዎ ዘረባ ከም ቕዋምን ፖሊሲን ሃገርን 
እዩ ዝቑፀር።

ሕቶ፡-ኣብ ቐፃሊ ኢትዮጵያ ምልኢት ማይ 
ንምክያድ ዝእግዳ ነገር ከምዘየለ እናገለፀት 
ነይራ፤ንምዃኑ ኻልኣይ ዙር ምልኢት ማይ ብወገን 

ዲፕሎማሲ እንታይ ፅልዋ ይህልዎ?
ኢንጂነር ጌዲዮን፡- ኣሰራርሓ ግድብ ብፍላይ 

ከም ህዳሴ ዝበለ ዓብዪ ፕሮጀክት ትልሚ ኣመራርሓ  
ኣለዎ።ስለዝኾነ ባዓልቤት እቲ ግድብ ሓይሊ ኤሌክትሪክ 
ኢትዮጵያ እዩ።ዓብዪ ኣመራርሓ ዝህብ ቦርድ 
ኣለዎ።ሚኒስቴር ድማ ብቐረባ ይከታተሎ እዩ።ብምዃኑ 
ድማ ናይቲ ኸይዲ ስራሕ ከም ድሌትካ ዝቀያየር 
ኣይኮነን፤ኹነታት እንተዘየገዲዶም እቲ ትልሚ ዝቀያየር 
ኣይኮነን።እዚ ፕሮጀክት ዝምራሕ ብመሰረት ዝተፈረሞ 
ኮንትራት እዩ።

ስለዝኾነ እቲ ናይ መጀመሪያ ምልኢት ከምቲ 
ዝፍለጥ እዋኑ ሓልዩ ኣፍቲ ዝተተለመሉ እዋን እዩ 
ዝተኻየደ።ድሕሪኡ ድማ እቲ ስራሕ ቐፂሉ ኣብ 
ኻልኣይ ምልኢት ድማ ብመሰረት ዝተትሓዘሉ 
ትልሚ  እዩ ዝካየድ።እቲ ግድብ ብዙሓት ክፍልታት 
እዮም ዘለውዎ፤ስራሕቲ ሲቪልን፣ስራሕቲ ኤሌክትሮ 
መካኒካል፣ስራሕቲ ብረታብረት፣ ስራሕቲ መንገዲ፣ናይ 
ሰራሕተኛታት ካምፕ፣ስራሕቲ ምፅራይ ደኒ ከምኡ'ውን 
ካፍቲ ከባቢ ንዝተልዓሉ ሰባት ክሰፍሩ ምግባር 
የጠቓልል።ብፍላይ ስራሕቲ ኤሌክትሮሜካኒካልን 
ስራሕቲ ኤሌክትሮስቲል ኣዝዮም ኸበድትን ብሓደሽቲ 
ኮንትራክተራት ዝተትሓዙ ብምዃኖም ነንሕድሕዲኡ 
ትልሙ ሓልዩ እንተዘይተሰሪሑ እዞም ዝተፈላለዩ ስራሕቲ 
ዝሰርሑ ኮንትራክተራት ተዋዲዶም እንተዘይሰሪሖም እቲ 
ስራሕ ዝተኣጓጎል ብምዃኑ ብቐሊሉ እቲ ሓደ ተግባር 
ንቐፃሊ ግበሮ ኢልካ ብቐሊሉ ፅዕንቶ ዝግበረሉ ስለዘይኮነ 
ምቅይያር  ኣይከኣልን።ምኽንያቱ ብቕደም ሰዓብ  ክስራሕ 
ስለዘለዎ እዩ።

እቲ ኻልኣይ  ምልኢት ዝግበር ኣብ ውሽጢ 
እቲ ስምምዕ ዘሎ ጉዳይ እዩ።ኣብ 2018 ኣ.ፈ እዞም 
ሰለስተ ሚኒስትራት ዘለውዎ ኮሚቴ ሚኒስትር ጉዳያት 
ወፃእን ሚኒስትራት ደሕንነትን ኣብ ዘለዉዎ ሰለስተ 
ሃገራት ብዝወሰኖ መሰረት 15 ሰባት ፈላጣት ማይ ካብ 
ኢትዮጵያ፣ካብ ግብፅን ሱዳንን ሓሙሽተ ሓሙሽተ 
ዘለውዎ እዩ።እቲ ኸይዲ ኣመላልኣ ድማ ብስምምዕነት 
ሰለስቲአን ሃገራት ዝተገበረ እዩ።

ኣብ ናይ መጀመርታ ዙር 4 ነጥቢ 9  ቢሊዮን ሜትር 
ኪዩቢክ ማይ ከምዝምላእ፣ቐፂሉ ድማ 13.5 ቢሊዮን 
ሜትር ኪዩቢክ  ፣ቐፂሉ ድማ 10.5 ቢሊዮን ሜትር 
ኪዩቢክ ፣ቐፂሉ 10.4 ቢሊዮን ሜትር ኪዩቢክ  እናበለ 
ኣብ ኣርባዕተ ብርኪ ዘቐመጦም ጉዳያት ኣብ  ስምምዕነት 
ዝተበፅሐ እዩ።እዚ ረቒቕ ስምምዕነት፤  ኣብ ሰነድ 
ስምምዕነት ኢትዮጵያ፣ ሱዳንን ግብፅን ኣሎ።

ሐዚ ኽልቲአን ሃገራት፤ ስምምዕነት ምልኢት ማይ  
ኻልኣይ ዙር ተዘይተገበረ ዝብላሉ ምኽንያት መሰረት 
ዘይብሉ እዩ።ምኽንያቱ ቕድም ክብል ኣብዚኦም ስምምዕ 
ዝተገበረ እንትኸውን፤ኢትዮጵያ ድማ ነዙይ ስዒባ እያ 
እናሰርሐት ዘላ።ኣብዚ ሐዚ እዋን ብወገን ሱዳን 20 
ሚሊየን ህዝቢ ክጉድኣኒ እዩ ዝብል  ኣውያት ኣሎ።ከምኡ 
እንተኾይኑ እቲ ናይ መጀመርታ ዙር 13.5 ቢሊዮን 
ሜትር ኪዩቢክ ማይ ዝብል ስምምዕነት ተቐቢልናዮ 
እንዲና።ምኽንያቱ እዚ ስምምዕነት ብሚኒስትራት 
ተቐባልነት ዝረኸበን ኣብ ረቒቕ ስምምዕነት ዝኣተወ 
እዩ።እቲ ቑፅሪ ምልኢት ሰለስቲአን ሃገራት ዝተስማምዓሉ 
እዩ።መዓዝ ከምዝምላእ 'ውን ሰለስቲአን ሃገራት 
ዝተስማምዓሉ ጉዳይ እዩ።

ስለዚ ግብፅን ሱዳንን እቲ ግድብ ጉድኣት ከብፀሐልና 
እዩ ዝብልኦ ነገር ቴክኒካዊ መሰረት ዘይብሉ እዩ።ከምቲ 
ዝፍለጥ እቲ ግድብ ሰላም ማሕበረሰብ ዓለም ዘናግዕ 
ኣይኮነን።ምኽንያቱ ናብ ሕቡራት መንግስታት ዝውሰዱ 
ጉዳያት ፀጥታ ዘናግዑ ነገራት እንትኾኑ እዮም።ስለዝኾነ 
ኣንሕና ኢትዮጵያውያን ዝጀመርናዮ መድረኽ ጉዳይ 
ኣፍሪካ ብኣፍሪካ እነቕርቦ ጉዳይ፤ ውፅኢት ኣየምፅእን 
ማለት ግቡእ ኣይኮነን።

ኣብዚ ቐረባ እዋን ኣብ ከባቢ መወዳእታ ነሓሰ፤ከምቲ 
ዝተብሃለ ወይ ድማ ድሕሪ እቲ ህንፀት ኽልቲኦም 
ተርባይናት ክጅመር እዩ።ስለዚ ኣብ ዝኾነ እዋን ወይ ድማ 
ቕድም ኢሎም ዝረኽብዎ ማይ ወይ ድማ ካብኡ ልዕል 
ዝበለ ማይ እቶም ታሕተወት ሃገራት ይረኽቡ ማለት 
እዩ።ስለዝኾነ ፅዕንቶ ከብፅሐልና እዩ ዝብል ኣባህላ

‹‹ግድብና ኣብ ዓለም ካብ ዘለዉ ግድባት ዝያዳ መፅናዕቲ 
ዝተገበረሉ ኾይኑ ረኺበዮ ››

- ኢንጂነር ጌዲዮን ኣስፋው 
ኣብ ጉዳይ ህዳሰ ግድብ ኣማኻርን ተደራዳሪን 

ሻድሻይ ሃገራዊ መረፃ ንምክያድ ውሑዳት ሰሙናት 
ከምዘተረፍዎ ዝፍለጥ እዩ። ጣብያ መረፃታት ብምኽንያት 
ኩነታት  ፀጥታ ሙሉእ ብሙሉእ ክኽፈት ኣይካኣለን 
፣ምዝገባ መረፅቲ ‘ውን ብዝተደለየ መገዲ ብዘይምኻዱ 
ኣብ ዝሓለፈ  ቦርድ መረፃ ምስ ተናሓናሕቲ ፓርቲ ኣብ 
ዘካየዶ ዘተ ከምዘፍለጠ ዝዝከር እዩ።በዚ’ውን 15 ሚያዝያ 
2013 ክዛዘም ዝነበሮ ምዝገባ መረፅቲ ተናዊሑ ኣሎ።እዚን 
ሓፈሻዊ ኩነታት ፀጥታን  ብዝምልከት  ቐዳማይ ሚኒስትር 
ዶክተር ኣብይ  ኣሕመድ ምስ መራሕቲ ክልል፣ ምምሕዳር 
ከተማታትን ቦርዲ መረፃን 14 ሚያዝያ 2013 ዓ.ም  ዘተ 
ኣካይዶም እዮም።ኣብቲ ዘተ እቶም ቐዳማይ ሚኒስትር 
ከም ፀገምን ፍታሕን ኢሎም ዘቕመጥዎ ዋና ዋና ሓሳባት 
ከምዝስዕብ ኣቕሪብናዮ ኣለና።ሰናይ ንባብ!

ኣብ ዝሓለፉ እዋናት ኣብ ዝገበርናዮ ገምጋማ ክስርሑ 
ይግበኦም ዝበልናዮም ዓብይ ምምሕያሽ ዝተረአዮምን 
ኣዕጋቢ ውፅኢት ዘምፀአን ከምዝኾነ የመልክት።ኾይኑ ግና 
መረፃ ንምክያድ ዘለና ግዘ   ናትና ተሳትፎ ተሓዊሱ ኣብ 
ዝሓለፈ ሰሙን ካብ ዝሰራሕናዮ ስራሕ ንላዕሊ ተወሳኺ 
ፃዕሪ እንተገይርና ኸዚ’ውን እኹል ንከይኸውን ይኽእል 
እዩ።ሕድ ሕድ ክልል ፣ ዞባ ፣ ወረዳ ኣብዚ ሰሙን ዝገበሮ 
ፃዕሪ ምስ ቦርዲ መረፃ ዝገበሮ ውህደት ኣብ ቐፃሊ ሰሙን 
ኣስፊሑ ምድጋም እንተኺኢሉ ብዝተሳኸዐ መገዲ እቲ 
መረፃ ምግባር ይካኣል እዩ።እዚ ምግባር ካብ ሕድ ሕድ 
ክልል ትፅቢት ዝግበር ይኸውን።

ናይ ሎሚ መረፃ ንኢትዮጵያ ወሳኒ እዩ።ኢትዮጵያ 
ነዊሕ ዕድመ ዘለዋ ሃገር ምዃና ዝፍለጥ እንተኾነ’ውን 
ዘመሓድርዋ መራሕቲ መሪፃ፣ ብህዝቢ ተመሪፆም 
ከመሓድረዋ ናይ ምግባር ልምዲ ብጣዕሚ ዉሑድ እዩ 
ወይ ከዓ ኣይነበረን።ካብዚ መንፅር እዩ ካብ መረፃ ብዝዘለለ 
ካልኦት ኣማራፅታት ዝድለዩ፤ ናይዚ ልምዲ የብልናን።

ሓሳብ ኣኪቡ ተተወዲቡ ብከይዲ መረፃ ክኸፍሎ 
ዝግበኦ ዋጋ ኸፊሉ፤ህዝቢ ኣእሚኑ ብህዝቢ ተመሪፁ 
ስልጣን ናይ ምድሓዝ ልምዲ ስለዘይነበረ ብመንግስትን 
ብዝነሓንሑ ኣካላት ፈተንኡ ብዙሕ እዩ።ንሕና ኣብ 
መንግስቲ ዘለና ሓይልታት ኽልተ ሓላፍነት ኣለና፤ኢትዮጵያ 
ሰዓሪት ገይርና ንምውፃእ እቲ ሓደ ከይዲ መረፃ ብዝተኽኣለ 
መጠን ብህዝቢ ተኣማኒ ዝኾነ፣ዲሞክራሲ ንምምፃእ 
ዘኽእል፣ ኣብ እንገብሮ ዴሞክራሲ ልምምድ መሰረት 
ክኸውን ዝኽእል ንክኾን ዓብይ ሓላፍነት ኣለና።

ተነሓናሕቲ ፓርቲ ዘቕረብዎም ክስታትን ሓሓሊፉ 
ዝስምዑ  ቦርዲ መረፃ ‘ውን ዘልዐሎ ሓሳብ ንሕና ኢና 
ክንርኢ ዘለና፤ ኣናእሽተይ ዝባሃል ጌጋታት ክንእርም 
ኣለና።ንእሽተይ ዝባሃል ጥፍኣት እናጥፋእና ተናሓናሕቲ 
ፓርቲ ተስፋ ንክቖርፁ፣ ቦርድ መረፃ ሓገዝ ኣይረኸብኩን 
ኢሉ ንክሓስብ ክንገብር የብልናን።ጌጋ ክንእርም ኣለና 
።በቢዕለቱ ኣብ እትገብርዎ ዘተ ካብ ዝተሰርሑ ሰናይ 
ስራሕቲ ንላዕሊ ዝተሰርሑ ጌጋታት ብምግምጋም ክንእርም 
ክንኽእል ኣለና።

ምድግጋፍ ሓቢርካ ናይ ምስራሕ ባህሊ እንተዓብዩ 
ከቢድ ኣይኸውንን፣ካብ ዝሓለፍናዮም ፈተናታት ኣንፃር እዚ 
ንምስኻዕ ከቢድ ኣይኸውንን።ስለዚ ሕድ ሕድ ናይ ክልል 
መንግስቲ  ሓላፊነት ኣባና ከምዝወደቐ ተገንዚብኹም ፣ምስ 
ተነሓናሕቲ ፓርቲታት’ውን በምትሕብባር ብዝተኽኣለ 
መጠን ሕቶኦም ብምድማፅ ብፍላይ ድማ ቦርድ መረፃ 
ዘልዕሎም ሓገዛትን ካባኹም ዝፅበ ነገር ተወሳኺ ሓገዝ 
ናይ ምግባር ሓላፍነት ኣለኩም።ጉዳዩ ንቦርዲ መረፃ ጥራሕ 
ብምሃብ ክንሓድጎ የብልና፣ቦርድ መረፃ ናይ መንግስቲ 
ኣካል እዩ፣መንግስቲ ብምዃና ካባና ዝፅበዩና ስራሕቲ ድማ 
ምትሕብባር ብጣዕሚ ኣድላይ እዩ።

ኣብዚ ዘሎ እቲ ሓደ ፈተና ካብ ወፃኢ እንልቀሖም 
ሓሳባት እዮም፤ኸዚ ኢትዮጵያ እናሓመሰ ዘሎ  ሓሳብ 
ቅድሚ ሓምሳን ስልሳን ዓመት ምስ ሸቐጥ ካብ ወፃኢ 
ዝኣተወ እዩ።ዝኣተወ ሓሳብ ኣብ ዝኾነ ቦታ ዲዛይን 
ተገይሩ ተሓሲብሉ ብትምህርቲ ስርዓት ብዝተፈላለየ 
መገዲ ናብ  ትካላት መንግስቲ ንክኣቱ ተገይሩ፣ኣብዚ 
ዘሎ ሰብ ብትኽክል እንከይሓሰበ ፣እንተየሳላሰለ ዝመፀ 
ሓሳብ  ብምውሳድ ፍልጠት ገይሩ በምቕባሉ ኣብ መንጎ 
ህዝብታትና ዓብይ ጎንፂን ደም ምፍሳስን ኣኸቲሉ እዩ።

ኸዚ ኣብ ኢትዮጵያ ዝዓንበበ ፖለቲካ ሓሳብ ቅድሚ 
ሓምሳን ስልሳን ዓመታት ዝመፀ’ምበር ኣብ ውሽጢ 
ኢትዮጵያ ዝተወለደ ኣይኮነን።ተወሊዱ ዲዛይን ተገይሩ 
ተላኢኹልና ንሕና ድማ ከም ባዓል ዋና ነኒባዕልና 
ዝተጓነፅናሉ ሓሳብ እዩ።ዝሓሸ ንምምፃእ ፣ንፈልጥ ኢና 

ተማሂርና ኢና እንብል ሰባት ደጋጊምና በምኽንያት 
ምጥያቕ እናኻኣልና እዚ ብዘይ ምግባር ብጉጅለ ተኸፊልና 
ንምብላዕን ከም ሃገር ድማ ንድሕሪት ክንጉተት ገይሩና 
እዩ።ኸዚ’ውን  ፀገም ኣሎ። 

ኢትዮጵያ ዝጀመረቶ ሓፈሻዊ ብልፅግና ጉዕዞን ዘለዉዋ 
ዓበይቲ ራእይ ዝቀናቕኑ ሓይሊ ብዝተኽኣለ መጠን እቲ 
መረፃ ንክይሳኻዕ ገይርና ፣ኢትዮጵያውያን ነኒባዕሎም 
ኣባሊዕና ከም ሓደ ሓደ ጎረቤት ሃገራት ድኹም መንግስቲ 
ጥራሕ እንተይኾነስ፣እንእዝዞ፣እንብሎ ኹሉ ዝፍፅም 
መንግስቲ ንገብሮ ኢና ኢሎም ዶክመንት ኣዳልዮም 
ምዝርጋሕ ካብ ዝጅምሩ ውዒሎም ሓዲሮም እዮም።

መረፃ ብምብልሻው ዝተሰብሰበ ናይ ድኹማት 
ሓይሊ ባዕሎም ንባዕሎም ዘይደማመፁ፣ዘይከባበሩ፣ 
ብሓባር ሓይሊ ክሃንፅ ዘይኽእል  ጥራሕ እንተይኾነስ ኣብ 
ባዕሉ ውሽጢ’ውን ብጉጅለ፣ ብኣበልን ብመኪና ክራይን 
ዝጨቓጨቕ መንግስቲ ንክምስረት እዮም ዝደልዩ።እዚ 
ሓሳብ ናይ ኢትዮጵያ ሓሳብ ኣይኮነን ካብ ወፃኢ ዝኣተወ 
እዩ። ዝላኣኽዎም ሓይልታት ድልየቶም ድኹማት ኾይንና 
ሕልምታትና ንከይነሳኽዕ እዩ።ናትና ሕልምን  ውፂኢታዊ 
ምዃን ንኣፍሪካ ዝፈጥሮ ነገር ስለዘሎ እዩ።

በዚ ኣጋጣሚ ንመላእ ህዝቢ ኢትዮጵያ ክገልፆ 
ዝደሊ ካብ መረፃ ወፃኢ ዝሸጋገር ዝደራደር መንግስቲ 
ኣይህሉን።ማንም ሰብ ስልጣን ክሕዝ ዝኽእል ብመረፃ 
ጥራሕ እዩ።እዚ ፈሊጡ ክደራደር ዝኽእል ሓይሊ ሓሳብ 
እንተሃልይዎ ህዝቢ ኣእሚኑ ንክምረፅ ንሕና ድማ እቲ መረፃ 
ዴሞክራሲያዊ ንክኸውን እንደሊ ሓይልታት ብዝተኽኣለ 
መጠን እቲ ዓውዲ ዝምችው ምዃኑ ፈሊጥና ኣብ ኢትዮጵያ 
ብመረፃ ጠንካራ መንግስቲ ናይ ምፍጣር ሓላፍነት ኣለና 
።ካብዚ ወፃኢ ዘለዉ ሕልምታት ሓቂ ኣይኾኑን።ዝጀመርናዮ 
ጉዕዞ  ዲሞክራሲ  ንድሕሪት ንከይምለስ ዝፎኻኸሩን 
ህዝብን መንግስትን ብልዑል ሓላፍነት ስምዒት ምስራሕ 
ክህልወና እዩ።

መንግስቲ ካብ ዘይለመዶ መገዲ ኣውፅኢኻ ናብ 
ዝለመዶን ዝዓበየሉን ነገር ምውሳድ ቐሊል እዪ።ንሕና 
ግና ንኢትዮጵያውያን በምትሕብባር ብምድግጋፍ መንፈስ 
ብዝተኽኣለ መጠን ንጉዕዞ ዲሞክራሲ መሰረት ዝኾን መረፃ 
ክንገብር ኣለና።ኩላትና ከምንፈልጦ ኢትዮጵያ ኣብ ካርታ 
እያ ዘላ፤ውሽጣ ፈሪሱ እዩ። ብቐሊሉ ክነባልዓ ንኽእል 
ኢና ዝብሉ ኣለው።ኣብ ቅድሜና ዘሎ ክረምቲ ብመረፃ 
ጥራሕ እንተይኾነስ ናይ ኢትዮጵያ መፃኢ ዕድል ወሳኒ 
እዋን እዩ።ናይ ፀላእትና ሕልሚ ብዘየሳኽዕ መገዲ ተወሳኺ 
ሓላፍነት ወሲድና ሰሪሕና መረፃ እንተኣሳኺዕናዮ ኢትዮጵያ 
ትስዕር እያ።

ኢትዮጵያ እንተሲዒራ ኢትዮጵያውያን ተጎዳእቲ 
ክኾኑ ኣይኽእሉን።መረፃ ብልፅግና ንክስዕር ወይ ካልእ 
ፓርቲ ንክስዕር ጥራሕ እንተይኾነስ ኢትዮጵያ ንክትስዕር 
ክኾን ኣለዎ።እዚ ንምስራሕ ድርብ ሓላፍነት ስለዘለና መረፃ 
ዲሞክራሲያዊ ንክኸውን፣ሰላማውን ብህዝቢ ተኣማንነት 
ዘለዎ ንክኾን፣ንቐፃሊ ዘመን መረፃ ትምህርቲ ወሲድናን 
ተዳሊና ዝሓሸ ነገር ንምምፃእ ክንሰርሕ ኣለና።

መረፃ ከምዝትፈልጥዎ ኣብ ዝሓለፈ ናይ ኣሜሪካ መረፃ 
ብጣዕሚ ዝሰልጠነ እዩ ኣብ ዝባሃል ሃገር ብዙሕ ፀገማት 
ነይሮም እዮም።በቢመዓልቱ ሰብ ይቕተል ፣ኸዚ’ውን 
እናሞተ እዩ ዘሎ።መረፃ ተጭበርቢሩ  ዝባሃል እቲ መረፃ 
ከይተጀመረ ፣ኣብ ከይዲ እናሃለወን ምስተወደ’ውን 
እዩ።ዝተወደቡ ሓይልታት ብዘይተለመደ መገዲ ሽብር 
ንምፍጣር ሞኪሮም እዮም።ብብዙሕ ሃገራት ዝረአ ሕማም 
ስለዝኾነ ኣብዚ ኸዚ ድማ ኣብ ናይ ሶሻል ሚድያ ዘመን 
ምንም ዓይነት ፀገም ኣይገጥመናይ ኢልካ ምሕሳብ ስራሕ 
ዘይምፍላጥ ተዘይኾይኑ ፀገም የጋጥም እዩ።እዚ ፀገም 
ቐዲምና ፈሊጥና ትልሚ ኣውፅኢና ነዚ ትልሚ ተገዚእና 
እንተሰሪሕና ግና ዝሓሸ ነገር ክመፅእ ግድን እዩ።

ህዝቢ ኢትዮጵያን ተናሓናሕቲ ፓርትታትን ደጊሞም 
ምሕሳብ ዘለዎም ነገር ስልጣን ንምድሓዝ ዘሎ መገዲ 
ሓደ እዩ።ንሱ’ውን መረፃ እዩ። ካብዚ ወፃኢ ዘለዉ 
ሕልምታት ስለዘይሳኽዑ እዚ ብሕታዊ መገዲ ንከይበላሸው 
ብምትሕብባርን በምድግጋፍን መንፈስ ምስራሕ ፅቡቕ እዩ 
ዝኸውን ።

ኣብ ኢትዮጵያ ውሽጢ ስልጣን ንምሓዝ ኸዚ ዘሎ 
ሁከት ንፈልጦ ኢና።ዝሰርሕ ብልሓት ዴሞክራሲያውን 
ሰላማውን መረፃ ጥራሕ እዩ።ብመረፃ እንተኾይኑ 
ብተደጋሚሚ ከምዝበልናዮ ስልጣን ብምልቃቕ ኢትዮጵያ 
ሰዓሪት ክንገብር ኢና።

ንሃገርና ዲሞክራሲን ሰላምን ኣድላይ እዩ፣እዚኣቶም 
ተዘየማሊእና ብልፅግና ኣይመፅእን። ብልፅግና ተዘይመፂኡ፣ 

ድኻ ሃገር  ብዛዕባ  መሰል ክዛረብ ኣይኽእልን ። ካብ ልመና 
ወፂና ብምትሕብባር ንምኻድ ድማ እቲ ሓደ ሕውነታዊ 
ስሚዒት እዩ።ብሕብረት ዓቢና ናይ ሓባር ሃገር ክንፈጥር 
ኢና እንተይልና ሰላምን ዲሞክራስን ምርግጋፅ ይካኣል 
እዩ።ነዚ’ውን ከም መራሕን ከም ዜጋን ሕድሕድ ኣብ 
ስልጣን ዘሎ ሓይሊ ልዕሊ ቴስዓን ሓሙሽተን ሚኢታዊ  
ኣስተዋፅኦ ክገብር ኣለዎ።ብርግፅ ዴሞክራሲ በመንግስቲ 
ጥራሕ ዝረጋገፅ ኣይኮነን።እቲ ማሕበረሰብን ተናሓናሕቲ 
ፓርትታትን  ዴሞክራስያዊ ባህሊ ተዘይብሉ መንግስቲ 
ጥራሕ ከምፀኦ ኣይኽእልን ።ስለዚ ናይ ኹላትና ምትሕብባር 
ኣድላይ እዩ።

ምስ እዚ ተደሓሒዙ ኩነታት ፀጥታ ብዝምልከት 
ኹላትና ከምንፈልጦ ሚኒስቴር ምክልኻል ሃገር ፣ ፖሊስ 
ፌደራል፣ በቢክልሉ ዝርከቡ ሓይሊ ፀጥታ በቢመዓልቱ ናይ 
ዜጋታቶም ሂወት ንምድሓንን ቐፃልነት ኢትዮጵያ ንምርግጋፅ 
መስዋእትነት እናኸፈሉ እዮም።በቢመዓልቱ ፖሊስን 
ወታደርን ህዝቢ ንምድሓን ይመውት እዩ።ኸዚ ዘለና ፀገም 
ኢትዮጵያ ከም ሃገር ንከይትቕፅል ዝደልዩ ሽፍታታት 
ሾሊኾም ብምእታው፣ሰራዊት መከላኸሊ ሓሊፎም ንፁሃን 
ዜጋታት ብዘይግባእ መገዲ ዝዕፍኑ፣ዝቐትሉን ዘፈናቕሉን 
ዘጎሳቑሉን እዮም።እዚኦም ሓይልታት ንምክልኻልን ጠጠው 
ንምባልን መላእ ዓዲ ፈታዊ ዜጋ ምስ መከላኸሊ ሃገር ፣ምስ 
ፖሊስ ምስ መንግስቲ ብሓባር ጠጠው ክብል ኣለዎ።

ብተደጋጋሚ ተወሳኺ ሓይሊ ሰብ ንደሊ ኢና መፂኹም 
መከላከያን  ፖሊስን ኣጠናኽሩ እናበልና ዘይሰምዐ 
ብፌስቡክ እንተጠርዐ ኢትዮጵያ ኣየድሕናን።ኢትዮጵያ 
ንምድሓን ዝደሊ ኣካል እዚኦም ትካላት ከጠናኽር 
ኣለዎ።ንህዝቢ ኢትዮጵያ  ንምህዋኽ ዝትሃንጠየ ሓይሊ 
ከምዘሎ ግልፂ እዩ።ኣብ ውሽጥና ዘለዉና ፀገም ብዝተኽኣለ 
መጠን በምትሕብባር ናይ ሰብ ሞት ፣ሓደጋ ምምዝባል 
ቀኒሱ ቀንዲ ቀንዲ ጉዳያት ተነተኩር ይሕሸና።

ሕልሞም ብደቡብን ብሰሜን ጫፍ በቲኖምና 
ብዝተስተኻኸለ ቁመና ሃገርና ጠጠው ምባል ከይንኽእል 
ኣናእሽተይ ጎንፂ እናፈጠሩ ሓይሊ እናበተኑልና እዮም።ኣብ 
ዝተፈላላዩ ከባቢታት ዝርከቡ  ምልሻን ማሕበረሰብን 
ፍርቁ ብኢንፎርሜሽን ፣ፍርቁ ምስ መከላከያ ሓቢሩ 
በምስላፍ እናተሳተፈ ይርከብ።ብቁልጡፍ እዚ ጠጠው 
ክነብሎ ተዘይኽኢልና ናይ ጎንፂ ቐፃልነት መሰልቸዊ እዩ 
ዝኸውን።እዚ ከይዱ ከይዱ ደቅናን ሃገርናን ከስእነና 
ስለዝኽእል ብሓላፊነት ትካላት ፀጥታ  ብምጥንኻር 
ሓቢርካ ጠጠው ምባል የድሊ።እዚ ንምግባር ተዘይኪኢልና 
ከም ሃገር’ውን የፀገም እዩ።

ሃገራዊ ሕልሚ ተተጨንጊፉ ተጠቃሚ ዝኸውን 
ኢትዮጵያዊ የለን ፣እቲ ዘጨናግፍ ኣካል ንባዕሉ  ሓዊሱ 
ተጎዳኢ እዩ ዝኸውን።ኸዚ ዉሑዳት ኣሸበርቲ  ዘይኾኑ 
ፈተና ዝኾኑ ሃገር ፈተውቲ ኢና ዝብሉ ሓይልታት 
ብዘይምድግጋፎም እዩ ፈተና ኾይኑ ዘሎ።ንዑ መከላከያ 
እተው መልሲ የለን ፣ናብ ፖሊስ እተው መልስ የለን ፣ኣብ 
ገዛ ኮፍ ኢሎም ግና ሰላም ይብሉ ፤በዚ መልክዑ ሰላም 
ምርግጋፅ ኣይካኣልን።

መላእ ህዝቢ ኢትዮጵያ ኣብ ዝቐረዩ እዋናት ሕገ 
መንግስታዊ ዝኾነ መሰሉ ንሱ ዝደልዮ መንግስቲ 
ንምጥያሽ ምችው ኩነታት’ኳ እንተዘይሃለየ ካርድ ክወስድ 
ኣለዎ፤ካርዲ ወሲዱ ዝደልዮ ክመርሐኒ እዩ ዝብሎ ሓይሊ 

ክመርፅ ኣለዎ።ክመርሐኒ እዩ ኢሉ ህዝቢ ዝመረፆ ድማ 
ንሕና ክነኽብር ኣለና።እዚ ዓብይ መሰረት ዝገድፍ እዩ።

ብልፅግና ሓሳብ እንተሃልይዎ ፣ብልፅግና ሃገር ዘሳግር 
ራዕይ እንተሃልይዎ፣እዚ ሓሳብን ራእይን ብትኽክል ንህዝቢ 
ዝሸጥ እንተኾይኑ በቢእዋኑ ንዘጋጥሙ ፀገማት ኣካል ክኾን 
የብሉን።ፀገም ዝፈጥሩ ሓሳብ ዘይብሎም እዮም።ሓሳብ 
ኣለና እንተይልና ሓገዝቲ፣ፀገም ዘይንፈጥር ክንኾን ኢና 
ዘለና ፣እንተሰሪሕና ምቕያር ከምንኽእልን ውፅኢት ዘርእይን 
እዩ ፣ተዘይሰሪሕና ግና ንመን ክንኸስስ እዩ፡

ኣብ መረፃ ፀጥታ ብዝምልከት ዘቐመጥናዮ በቢክልሉ 
ብሰለስተ ዓይነት ፣ቀይሕ፣ቢጫ፣ቆፃል ኢልካ ምኽፋል እዩ 
።ቀይሕ ኢልና እንኸፍሎም መረፃ ጣብያ እንተሃልዩ በሃገር 
መከላኸሊ ፣ብፌደራል ፖሊስ ብክልል ፖሊስ ብምውዳብ 
ኣብ መረፅትን ተመረፅትን ምንም ዓይነት ፀገም ንከይፍጠር 
ክሰርሕ ኣለና።ቢጫ እንብሎም ድማ ብብርኪ ክልል ዝሓሹ 
እንብሎም ፀገም ንከይፍጠር ግና ብናይ ባዕሎም ፖሊስ 
ምቁፅፃር ዝኽእሉ ፣ ጣብያ መረፃ ንምሕላው ዝፅገሞ ክልል 
የለን ፣ ንሕና ዘፀግመና እናተሓብአ እናኣተወ ሰብ ዝቐትል 
ሽፍታ እዩ ።

ናይ ሎሚ ገምጋማ እቲ ዓብይ ትኹረት ዘይተኸፈቱ 
መረፃ ጣቢያ ብስፍሓት ምዝገባ ንምክያድ፣በዚ መሰረት  ኣብ 
ቐፃሊ ብዛዕባ ጣብያ መረፃ ዘይምኽፋት ዘተ ኣይህሉን ።ጊዜ 
የብልናን።ኣብ ኹሉ ዘሎ ሪፖርት ዝበረታታዕ እዩ፤ኮይኑ 
ግና ከይንዘናጋዕ፣ መረፃ ጣብያ ብዝምልከት ዳስ ብምግባር 
ንዝዕዘቡ ሰባት ብዝምችው መልክዕ ምግባር ዘፀግም ስራሕ 
ኣይኮነን ፣ዘይተማለአ ናውቲ ነማልእ፣ንመረፅቲ ብዝምችው 
ገይርካ ምስራሕ ይካኣል እዩ።

ፀጥታ ብዝምልከት  ኮሚቴ ፀጥታ ገምጋም እናካየደ 
ፀኒሑ እዩ፣በቢክልል ቀይሕ ኢልና ዝፈለናዮም ቦታታት 
ፌደራልን ክልል ፀጥታ ሓይልታት ጥምረት ዝሽፍንዎ እዩ 
ዝኸውን።ስግኣት ዝኾኑ ቦታታት ፌደራል ፖሊስ ምስ 
ክልል ፖሊስ ብምትሕብባር ዝሽፍን ይኸውን።ንመረፅቲ 
፣ንተዓዘብቲ ንሚድያ ዘየምቹ ቦታ እንተኾይኑ እዚ ኹሉ 
ገንዘብን ግዘን ምብኻን ኣየድልን፤እዚ ኹሉ ሃፍቲ ዝጠፍእ 
ንድራማ ኣይኮነን ዴሞክራሲ ንምምፃእ እዩ።

ብመንግስቲ ወገን  ቦርዲ መረፃ ብምሕጋዝን ኢትዮጵያ 
ዘሳግር ዴሞክራሲ ንምጅማር ዘኽእል ህዝብታት 
ፈትዮምን ፈቒዶም ዝመረፅዎ ሓይሊ ንክተመሓዳድሮም 
ምግባር መንግስቲ ዓብይ ፃዕሪ ክገብር እዩ።እዚ ምግባር 
ስራሕና እዩ።ዜጋታት ብዝምልከት መረፃ ካርድ ኣውፅኢኻ 
ዝደለዮ ምምራፅ ጉዳይ ካብ ዜጋ ዓብይ ሓላፍነት ትፅቢት 
ይግበር።እዚ መረፃ የድልየና እዩ፣ ከይበላሸወና ናይ ኩላትና 
ተሳትፎ ኣድላይ እዩ።

ምስትውዓል ብልዑል ሓላፍነት ምርኣይ እዚ ጉዳይ 
ብምስጋር ንሃገርናን ንደቅናን ዘለዎ ረብሓ ንምርኣይ 
ካብ ኹላትና ትፅቢት ዝግበር እዩ።ክነስተውዕል ዘለና 
ነገር ንሕና ዝተሸከምና ኢትዮጵያ እዩ።ኢትዮጵያውያንን 
ኢትዮጵያን ንምስጋር ክሳብ ዓብይ መስዋእትነት ክንከፍል 
ኢና።ተሓባቢርና እዛ ሃገር ክነሳግር ኣለና።ካብዚ ወፃኢ ዘሎ 
ብሕጊ ኣግባብ ሕጋዊ ስጉምቲ እናወስድና ንምስትኽኻል 
ካብ ኩላትና ዝፅበ እዩ።ዋጋ ክንኸፍል ኢና።መስዋእትነት 
ክንኸፍል ኢና።ኸቢድ ፈተና ክገጥመና እዩ፣ ንኢትዮጵያ 
ግና ክነሳግራ ኢና።

‹‹ኸቢድ ፈተና ክገጥመና እዩ፣ ንኢትዮጵያ ግና ክነሳግራ ኢና››
-ቐዳማይ ሚኒስትር ዶክተር ኣብይ ኣሕመድ

ዝብሉ እቶም ሌተናል ጀነራል ዮውሃንስ ፤ኣብ 
ቤት ፅሕፈታት ፌደራል ዘሎ ቕልጣፈን ጉያን ኣዝዩ 
ዝምስገን እዩ ኢሎም።እቶም ድልድላት ፀጊንኻ ናብ 
ስራሕ ንምእታው ስምምዕነቶም ወዲኦም እዮም።ሐዚ 
ዝተርፍ ናብ ኽረምቲ ዘሳግር ስራሕቲ ምስራሕ  ብምዃኑ 
እናተፃደፉ ከምዝርከቡ ገሊፆም።

ጥንክር ዝበለ ጉጅለ ተዋፊሩ እናሰርሐ 
ይርከብ፤ምኽንያቱ ተሽከርከርቲ እናተንቀሳቐሱ 
ዘለዉ ብምድሪ ስለዝኾነ ኽረምቲ እንተኣትዩ ጭቃ 
ስለዝኸውን፤እቲ ድጋፍ ብቐሊሉ  ንምጉዕዓዝ ይኹን  
ፀጥታ ንምኽባር ኸቢድ እዩ።ስለዝኾነ እቲ ስራሕቲ 
ኽረምቲ ከይቐደመና ክዛዘም ክኽእል ከምዘለዎን ኣብዚ 
ድማ ርብርብ እናተገበረ ከምዝኾነ ተዛሪቦም።

ሌተናል ጀነራል ዮውሃንስ ከምዝበልዎ እቲ ሰብኣዊ 
ሓገዝ ንምብፃሕ ሐዚ 'ውን ብዙሓት ፀገማት ኣለዉ፤ ኣፍቲ 
ክልል ብዙሕ ተፈናቓሊ ኣሎ፤ናብዚኣቶም ንምብፃሕ 
ድማ ድልድላት ዓብዪ ግደ ኣለዎም ኢሎም።ይኹን'ምበር 
እሳቶም ተዓርዮም ናብ ስራሕ እንድሕር ዘይኣተዉ 
መንግስቲ ንኣቕርቦቱ ዝኸፍሎ መስዋእትነት ዋጋ ከስእኖ 
እዩ ድሕሪ ምባሎም እቲ ዘሎ ፍሉይ ትኹረት ‘ውን 
ይንክዮ እዩ ኢሎም።ብተወሳኺ ድማ እቲ ዝኽዘን እኽሊ 
ናብ ዝድለይ ቦታ ኣብ እዋኑ ክበፅሕ ኣይኽእልን፤ቑፅሪ እቲ 
ተመዛባሊ ብዙሕ ብምዃኑ  እቲ ዝጉዳእ ሰብ እናወሰኸ 
ክኸይድ ይኽእል እዩ ኢሎም።

ብመዳይ ቐረብ፤ መንግስቲ 70 ሚኢታዊ ሸፊኑ 
ብዘይምቁራፅ እናሰርሐ ከምዝርከብ ዝሓበሩ ሌተናል 
ጀነራል ዮውሃንስ ፤ምግብን መድሓኒትን ከምኡ'ውን 
ኣልባሳት ብዝተኽኣለ መልክዑ እናተባፀሐ ይርከብ።ይኹን 
‘ምበር ምስቲ ዘሎ ቑፅሪ ተመዛባሊ እንትነፃፀር ጉዳይ 
መፅለሊ ስግኣት ኾይኑና እዩ ኢሎም።ዘለና መኻዚኖ'ውን 
ሓደ ጥራሕ ስለዝኾነ ናብ ኹሉ ንምብፃሕ ኣፀጋሚ 
እዩ ምስ በሉ ነዚ ድማ ማእኸላት ምኽፋት ናይ ግድን 
ከምዝኾነ ገሊፆም።

ከም ገለፃ ሌተናል ጀነራል ዮውሃንስ፤ድሌት ቐረብ 
ድጋፍ ንተመዛበልቲ ጥራሕ ዘይኮነስ ንኹሎም ነበርቲ 
እዩ፤ምኽንያቱ ብምኽንያት መሰረተ ልምዓት ዝደለይዎ 
ብቐሊሉ ክረኽቡ ዘይኽእሉ ስለዘለዉ፤ኹለመዳያዊ 
ቐረብ ንምቅልጣፍ ካብ መቐለ ብተወሳኺ  መኸዘኒ ቦታ 
ምኽፋት ኣድላዪ እዩ፤ምኽንያቱ ኣብ ሽረ ጥራሕ 600 
ሽሕ ተፈናቐልቲ ኣለዉ ኢሎም።ኣብ ኣኽሱም ዓድዋን 
ኻልኦትን ካብዚ ብዘይንእስ ይህልዉ እዮም።ኣብ ኣኽሱም 
ማእኸል መኸዘኒ ንምኽፋት ፃዕሪ እናተገበረ እዩ ኢሎም።

ንህዝቢ ትግራይ ዝጠቕሞ ወረ ገዲፍኻ ንድሕንነቱ 
ክሰርሕ ከምዘለዎን፤ኽረምቲ ከይኣተወ ሰብኣዊ ረድኤት 
ንኸይቋረፆ ምርብራብን ንመንግስቲ ጥራሕ ካብ ምግዳፍ 
እጃምና ክንዋፃእ ከምዘድልን ኲናት ካብዚ ንላዕሊ ፀገም 
ከምዝፈጥር ብምግንዛብ ከም ዋኒን ተራእዩ  ክስራሕ ከም 
ዝግባእ ኣተሓሳሲቦም፡፤ 

ኣብ ትግራይ...

ኢትዮጵያ ኣብ ታሪኻ ድምፂ ህዝቢ ዝስመዐሉ 
ፓርላማ ነይሩዋ ኣይፈልጥን ዝበሉ እቶም ቐዳማይ 
ሚኒስትር፣ እዚ ስለዝኾነ ድማ ኣብ ጎደናታት ወይ ድማ 
ኣብ ዱር ገደል ህይወት ሰብ ንኽቕጠፍ ተገዲዱ ኢዩ 
ኢሎም።

ዴሞክራሲ ዝማዕበለለን ሃገራት፣ ድምፂ ህዝቢ 
ንኽስማዕ ዘይተጭበርበረን ትኽክለኛ ድምፂ ህዝቢ 
ዝስመዐሉን መረፃ ንምክያድ ልዑል ትኹረት ሂበን 
ከምዝሰርሓ ተዛሪቦም።

ሓደ ግዘ በዚ መልክዑ መረፃ እንድሕር ተኻይዱ 
ህዝቢታት ናብ ጎደና ምውፃእ እንተየድለዮም 
ብተወከልቶም ኣቢሎም ድምፆም ስለዝስመዐሎም፣ 
ዜጋታቶም ሰፊሕ ግዜኦም ኣብ ካልኦት ኢኮኖሚያዊን 
ማሕበራዊን ጉዳያት ኣውዒሎም፣ ንባዕሎምን ሃገሮምን 
ንምዕባይ ንኽጥቀሙሉ ከምዝሕግዞም ኣብሪሆም። 
ናይዚ ዓመት መረፃ 'ውን ንኢትዮጵያ እዚ ወርቃዊ ዕድል 
ዝፈጥር ኢዩ ኢሎም።

 መረፃ ሎሚ ዘበን ብዕዉት መልክዑ ክካየድ 
እንተኽኢሉ ብዝተረጋገፀ መልክዑ ድምፂ ህዝቢ ካብ 
ጎደና ናብ ፓርላማ፣ ካብ በረኻ ናብ ክቢ ጠረጴዛ ክምለስ 
ኢዩ  ክብሉ ገሊፆም።

መፃኢ ዕድል ሃገር ብልዕልነት ሓሳብ ውልቀሰባት 
ዝውሰነሉ እዋን ኣብቂዑ ብዙሓት ድምፂታት 
ተሰሚዖም፣ ብዙሓት ክትዓት ተኻይዶም፣ ብዙሓት 
ሓሳባት ተዋሂቦምሎም ክውሰኑሉ ከምዝኽእል ‘ውን 
ኣረዲኦም።ንዚ ንምዕዋት ድማ ተኣማንነት ከይዲ መረፃ 
ናብ ሕቶ ከእትዉ ዝኽእሉ ጉዳያት ኣቐዲሞም ስጉምቲ 
ከምዝተወሰደሎም ኣብሪሆም።

ሰብ ካርድ መረፃ ወሲዱ ድሌቱ ክመልአሉ ዝኽእል 
ተወካሊ እንድሕር ዘይተመሪፁ ዝተሰርሐ ስራሕ ኩሉ 
ትርጉም ኣልቦ ኢዩ ዝበሉ እቶም ቐዳማይ ሚኒስትር፣ 
ንቑሕ ተሳትፎ ህዝቢ ብምግባር ህዝባዊ ተቐባልነት ዘለዎ 
መንግስቲ ዝጣየሸሉ ዕድል ንምፍጣር ክስራሕ ከምዝግባእ 
ኣገንዚቦም።

‹‹መረፃ ሕቶታት ህዝቢ...

ቕድሚ ሕዚ ኮሮና ኣብዛ ሃገር እዚኣ ምስተረኣየ 
መንግስቲ ናይ ወፃኢ ሸርፊ ሕፅረት ንምቕራፍ ፍራንኮ 
ቫሉታን ናይ ዲያስፖራ ኣካውንት ስርዓት ብምዝርግሑ 
ዝተመዝገበ ውፅኢት ፅቡቕ ምዃኑ ዝገለፁ ሚኒስቴር 
ዴኤታ፣ ጥቕሙ ብፅንዓት ብምድጋፍ ንሚኒስቴር ገንዘብ  
ቐሪቡ ምፅዳቑ ኣፍሊጦም። 

ኣብቲ ከይዲ ተሳታፊ ንምዃን ብብርኪ ሃገር ይኹን 
ብዓለም ለኸ ዘመዝገብዎ ገንዘብ ልዕሊ 250 ሺሕ ዶላር 
ኣሜሪካ  ምዃኑ መረጋገፂ ንብሄራዊ ባንኪ ምቕራብ 
ከምዘድሊ ዘመላኸቱ ኣይተ እሸቴ፣ ብናይ ኣሰራርሓ ከይዲ 
ተሳተፍቲ ካብዝኾነ ዕዳጋ ሽኮር፣ ስርናይ፣ ዘይትን ናይ 
ህፃናት ፃባ ብተመጣጣኒ ዋጋ ናብ ሃገር ከእትዉ ዝፈቕድ 
እዩ ኢሎም።

ቕድሚ ሕዚ መንግስቲ ሕፅረት ናይ ወፃኢ  ሸርፊ 
ንምቐራፍ ናይ ዳያስፖራ ኣካውንት ንምኽፋት 1ነጥቢ 5 
ሚሊዮን ናይ ኣሜሪካ ዶላር  ከምዘድሊ ከም ኣሰራርሓ 
ኣቐሚጡ ምንባሩ ዘዘኻኸሩ ኣይተ እሸቴ፣ ገንዘብ መጠን 
ዳያስፖራ ልዒሉ እዩ ብዝብል ዘቕረብዎ ቕሬታ መበገሲኡ 
ናብ 500 ሺሕ  ናይ ኣሜሪካ ዶላር ትሕት ክብል ብምግባር 
ምስ ፍራንኮ ቫሉታ ጎኒ ንጎኒ ዝሓሸ ናይ ወፃኢ ሸርፊ 
እናተረኽበ ምዃኑ ገሊፆም።

ከም ገለፃ ኣይተ እሸቴ ፣ ኢ-ሕጋዊ ዝውውር ገንዘብ 
ንምቑፅፃር፣ ሰብሃፍቲ ካብ ፀሊም ዕዳጋ ዶላር ገዚኦም ኣየር 
ብኣየር ተሳተፍቲ ከይኾኑ ውልቐ ኣካውንቶም ብጥንቓቐ 
ክፍተሽ እዩ። ኣብ ጉዳይ ቑፅፅር ዝምልከቶም ኣካላት 
ከም ናይ ጉምሩክ ሰበ ስልጣናት ዝበሉ ተቖፃፃርቲ ኣካላት 
ዝሳተፉ ይኾኑ። ስግኣት ኣይህሉን ማለት እንተይኮነስ 
ስግኣት ዝቕንሱ ኣሰራርሓ ተዘርጊሖም እዮም።   

ኣብ ሸቐጣ ሸቐጥ ናይ ዋጋ ምጭብርባር ከይፍፀም፣ 
ንሕብረተሰብ ብዝግባእ መገዲ ክበፅሑ ግልፂ ኣንፈት 

ከምተቐመጠን ብኡ ልክዕ ጥብቒ ቚፅፅር ከምዝግበር 
ኣፍሊጦም። 

ንዘላቒ መፍትሒ ስርናይ፣ ሽኮርን ዘይትን ትኹረት 
ተዋሂብዎም ኣብ ሃገር ውሽጢ እናተመረቱ ዋላ ይኹኑ 
ምስቲ ሕዚ ዘሎ ድሌት ብዘይ ምጥዕዓሙ ምኽንያት ዕዳጋ 
ንምርግጋዕ ካብ ደገ ናይ ምእታው ከይዲ ከም ግዝያዊ 
መማረፂ ምውሳዱ ዝገለፁ ኣይተ እሸቴ፣ ንዘላቒ መፍትሒ 
ግና ስርናይ ብናይ መስኖ ሓጋይ ፣ ሽኮርን ዘይትን ነቲ 
ኣብታ ሃገር ዘሎ ድሌት ብዝሽፍን መጠን ንምምራት 
ልዑል ምንቕስቓስ እናተገብረ ምዃኑ ሓቢሮም።  

መንግስቲ ናህሪ ዋጋ ንምቕናስ ብናይ ሕብረት ስራሕ 
ማሕበራት ምህርቲ ካብዘለዎ ኣካባቢ ሕፅረት ናብ ዘለዎ 
ኣካባቢ እናቕረበ ይርከብ። መሰረታዊ ሸቐጣት ማለት 
ከም ስርናይ ኣውስትራልያ፣ ካብ ሩስያን ካልኦት ሃገራት 
ከምኡ 'ውን ከም ዘይቲ ድማ ካብ ማሌዥያ ንምእታው 
ምንቕስቓስ ዝተጀመረ ምዃኑ ተዛሪቦም።

ፍራንኮ ቫሉታ ካብ ዕዳጋ ምርግጋዕ ዝሓለፈ ጥቕሚ 
ኣለዎ ክብሉ ምሁር ስነ ቑጠባ(ኢኮኖሚክስ) ዶክተር 
ቆስጠንጢኖስ በርኸተስፋ ኣመልኪቶም።

ዶክተር ቆስጠንጢኖስ ንጋዜጣ ኣዲስ ዘመን 
ከምዝገለፅዎ፣ኣብ ኢትዮጵያ ሕፅረት ዶላር፣ዘይምምጥጣን 
ቐረብን ድሌትን ከምኡ'ውን ተሳትፎ ዳያስፖራ  ውሑድ 
ኣብ ዝኾነሉ እዋን  ምፍቃድ ፍራንኮ ቫሉታ ዕዳጋ ካብ 
ምርግጋዕ ብዝሓለፈ ቐረብ ሸርፊ ወፃኢን ተሳትፎ 
ዳያስፖራን ንምብርትታዕ ዓብይ ግደ ኣለዎ ።

ልዕሊ ክልተ ሚሊዮን ዝኾኑ ትውልደ ኢትዮጵያዊያን 
ኣብ ዓመት 6 ቢሊዮን ዶላር ናብ ዓዶም ይልእኹ ዝበሉ 
ዶክተር ቆስጠንጢኖስ ፣ብፍላይ ጡረታ ወፂኦም ናብ 
ዓዶም ጠቒሊሎም ዝመፁ ሰባት ሃፍቶም ብፍራንኮቫሉታ 
ኣቢሎም ንምምፃእ ዕድል ከምዝፈጥረሎም ገሊፆም። 

ፍራንኮ ቫሉታ... 

በዓል ትርጉምን ታሪኽን ዝፈልጡ ከምኡ 'ውን 
ዓበይቲ ዓዲ ተረኺቦም መልእኽቲ እቲ በዓል ንትውልዲ 
ዝመሓላለፈሉ በዓል እዩ ዝኸውን። በዓል ዓድዋ በቢ 
ዓመቱ እናተኸበረ ብምምፅኡ እቲ ታሪኽ ናብ ህዝቢ 
ሰሪፁ እዩ። ናይዚ በዓል እዚ ታሪኽን ጅግንነትን 'ውን 
ካልኣይ ዓወት ዓድዋ ብምዃኑ ትውልዲ ብዝግባእ 
ክርደኦ ይግባእ ኢሎም።  

‹‹መዓልቲ ዓወት›› ልዕሊ 80 ብሄር ብሄረሰብ ሓቚፋ 
እትርከብ ሃገርና ሓድነታ ሓልያ ንቕድሚት ክትስጉም 
ዓብዪ ትርጉም ከምዘለዎ ብምጥቋም፣ እቲ ማሕበር 
ትኽክለኛ ታሪኽ እቲ በዓል ንትውልዲ ኣብ ምምሕልላፍ 
ናይ በዓሉ ግደ እናተፃወተ ከምዝመፀን ንቕድሚት 'ውን  
ኣጣናኺሩ  ከምዝቕፅል  ሓቢሮም።

እዚ ናይ ሕዚ ወለዶ ድማ ባህሊ፣ ታሪኽ፣ 
ጀግንነት፣ ፅንዓትን ሓቦን ወለዱ ብምዕቓብ ጅግንነት 
ኣያታቱ ንምድጋም ኢትዮጵያውነት መንፈስ ከጣናኽር 
ከምዝግባእ ኣገንዚቦም።  

ጣልያን ድሕሪ 40 ዓመት ኣብ ዓድዋ ዝተሸነፈሉ 
ቂም ሒዙ  ንካልኣይ ግዜ ሃገርና ንምውራር ሓይሉ 
ኣጣናኺሩ ዋላ እንተመፀ ጀጋኑ ኢትዮጵያውያን ዓሪፉ 
ንኸይገዝእ ብምግባርን ሃገርና ለቂቁ ክወፅእ ኣብ ምግባር 
ዓብይ ግደ ከምዝተፃወቱ ዘዛኻኸሩ እቶም ፕሬዝዳንት፤  
እቲ ሕዚ ዝኒሀ ወለዶ 'ውን ታሪኽ ኣያታቱ ክደግም 
ይግበኦ ኢሎም።

ካብ ጥንቲ ጀሚሮም ናይ ደገ ሓይልታት ኢትዮጵያ 
ንምውራርን ናብ ሕንፍሽፍሽ ክትኣቱን ብተደጋጋሚ 
ይሙኩሩ እኳ እንተነበሩ ቐዳሞት ወለዲ ግዝያዊ ፀገሞም 
ንጎኒ ብምግዳፍ ሓድነቶም ኣስጢሞም ፀላኢ ብምምካት  
ሃገር ብኽብሪ ናብ ወለዶ ከም ዘማሓላለፉ ዘዛኻኸሩ 
እቶም ፕሬዝዳንት፤ እቲ ሕዚ ዝኒሀ ወለዶ'ዉን ብግዝያዊ 
ጥቅሚ ከይተዓሸወ  ኣሰር ወለዱ ብምኽታል ንቐፃሊ 
ወለዶ ምችውቲ ሃገር ከውርስ ከምዝግበኦ መልእኽቶም 
ኣማሓላሊፎም።

‹መዓልቲ ዓወት›...

ኣዲስ ኣበባ፡- ግዝያዊ ምምሕዳር ክልል ትግራይ ምስ  
ሚኒስቴር ሰላም ብምትሕብባር ንሓደ ወርሒ ዘሰልጠኖም 
1ሽሕ 100 ወለንታዊያን መናእሰይ ኣመሪቑ።

ኣብቲ ስርዓት ምረቓ ዝተረኸቡ ዋና ስራሕ ፈፃሚ  
ግዝያዊ ምምሕዳር ትግራይ ዶክተር ሙሉ ነጋ ከምዝበልዎ 
፣ወለንታዊያን መናእሰይ ኣብ ፀገም ዘሎ ክፍሊ ሕብረተሰብ 
ዝተፈላለዩ ሓገዝ ብምግባር ወገናውነቶም ከሪኡ ይግባእ።

እቶም ሰልጠንቲ ዝተፈላለየ ፅዕንቶ በምኽኣል ናብቲ 
ስልጠና ምምፅኦም ዝገለፁ ዶክተር ሙሉ ፣ መናእሰይ 
ሕብረተሰብ ካብ ዝኣተዎ ፀገም ንምውፃእ እናተገበረ ዘሎ 
ፃዕሪ ናይ ዓቕሞም ንምስራሕ ምውሳኖም ብሽም ግዝያዊ 
ምምሕዳር ኣመስጊኖም እዮም።

እቶም መናእሰይ ብዝናፈስ ወረን ግዝያዊ ፀገማትን 
ከይወደቑ ግዚኦም ብሰናይ ተግባራትን ንቐፃሊ ህይወቶም 
መሰረት ብዘለዎ መልክዑ ብምስላፍ ተጠቀምቲ ልምዓት 
ምግባር ከምዘድሊ እቲ ስልጠና መምሀሪ ከምዝኾነ 
ዶክተር ሙሉ ገሊፆም።

ሰናይ ተግባራት ኣብ ሃገርና ጥራሕ እንተይኾነስ ኣብ 
ኻልኦት ሃገራት'ውን ብስፍሓት ከምዝስራሕ ዝተዛረቡ 
ዶክተር ሙሉ፣መናእሰይ ሕብረተሰብ ንምግልጋል  ኣብ 
ዝሰርሕሎም ከባብታት ንቐፃሊ ንህይወቶም መሰረት 
ዝኸውን ስራሕ እናሰርሑ  ምዃኖም ፈሊጦም ክንቀሳቐሱ 
ከምዝግባእ ኣገንዚቦም እዮም።መናእሰይ ሰልጠንቲ 
ሰናይ ተግባር ንዓሰርተ ወርሒ በቢከባቢኦም ተዋፊሮም 
ብዝተፈላለዩ ዘፈር ግልጋሎት ንክህቡ ከምዝግበር 
ኣመልኪቶም።

ኣብ ሚኒስቴር ሰለም ዳይሬክተር ህንፀት ሰላም  
ወይዘሮ ኣስማ ረዲ ብወገነን ኸዚ ንተመረቕቲ መናእሰይ 

ዝተውሃቦም ስልጠና ትካሎም ኣብ ቀረባ ብብርኪ 
ሃገርለኸ ዝተጀመሮ ግልጋሎት ወለንታዊነት እናሃበ ዘሎ  
ስራሕ ዓቕሚ ህንፀት ኣካል ምዃኑ ተዛሪበን።

ንሓደ ወርሒ ዝኾን ኣብ ዩኒቨርሲቲ መቐለ   ዝተውሃበ 
ስልጠና ካብ ዝተፈላለዩ ከባቢታት እቲ ክልል ዝተወፃፅኡ 
1ሽሕ 100 ወለንታዊያን መናእሰይ ከምዝተሳተፉ እተን 
ዳይሬክተር ገሊፀን እየን።

ሰልጠንቲ ኣብ ፃንሒቶም ብዛዕባ ኣድላይነት 
ወለንታዊነት፣ኣመራርሓን ምምሕዳር ስራሕን ፣ክእለት 
ስራሕ ፈጠራን ብሓባር ናይ ምስራሕ ኣድላይነት 
ብዝብል ርእሰ ጉዳያት ግንዛብ ንክጭብጡ ከምዝተገበረ 
ኣመልኪተን።

እቶም ሰልጠንቲ ኣብ ዝተፈላለዩ እዋናት ካብ 
ዩኒቨርሲቲ ተመሪቖም ስራሕ ዘይረኸቡ መናእሰይ 

ከምዝኾኑን ናይ ዝኾነ ፖለቲካ ወገናውነት  ዘይብሎም 
ከምዝኾኑ ኣተሓባባሪ እቲ ስልጠና ኣፍሊጦም እዮም።

ካብ መንጎ ዝተመረቑ ሰልጠንቲ  ብሞያ ነርሲንግ 
ብ2011 ዓ.ም ካብ ዩኒቨርሲቲ ከምዝተመረቐት ዝገለፀት 
መንእሰይ ፍፁም መሓሪ፣ ሕብረተሰብ ንምግልጋል 
በምድላዋ ሕጉስቲ ከምዝኾነት ገሊፃ እያ።

ካብ ደቡባዊ ዞን  ከተማ መኾኒ ዝመፀ መንእሰይ 
ዝናቡ ካልኣዩ ብወገኑ ብኤሌትሪካል  ኢንጅነሪንግ 
መጀመርያ ዲግሪ ምስ ረኸበ ስራሕ ዘይነበሮ ምዃኑ 
ገሊፁ እዩ።ብዝተውሃበ ስልጠና እቲ ክልል ናብ ዝነበሮ 
ንክምለስ እናተገበረ ዘሎ ፃእሪ ግድኡ ንምውፃእ ዘኽእል 
ዓቕሚ ከምዝረኸበ ጠቒሱ፣ ብስልጠና ብዝረኸቦ ግንዛበን 
ብትምህርቲ ብዝቐሰሞ ሞያን ሕብረተሰብ ንምግልጋል 
ከምዝተዳለወ ኣፍሊጡ ።

ኣብ ትግራይ ስልጠና ዝተውሃቦም 1ሽሕን 100ን 
ወለንታዊያን መናእሰይ ተመሪቖም

ኣዲስ ኣበባ(ኤፍ ቢ ሲ)፡-ላዕለዋይ ቤት ፍርዲ 
ፌዴራል ዘይሕጋዊ ጉጅለ ህወሓት መጥቃዕቲ ካብ 
ዝጀመረሉ እዋን ኣትሒዙ ልዕሊ ብር 6 ነጥቢ 
7 ቢሊየን ገንዘብ ንመፈፀሚ ገበን ከይጥቀም 
ከምዝገበረ ኣፍሊጡ።

ካብዚ ብተወሳኺ ልዕሊ ብር 97 ነጥቢ 
5 ሚሊየን ብሕጋዊ መገዲ ናይ ውርሲ 
ውሳነ ንኽመሓላለፈሉ ንዝምልከቶ ኣካል 
ከምዝተመሓላለፈ ገሊፁ፡፡

ኣብ ላዕለዋይ ዓቃቢ ሕጊ ቤት ፍርዲ ፌዴራል 
ዳይሬክቶሬት ጀነራል ብገበን ዝተረኸበ ሃፍቲ 
ምምላስ ኣይተ ኣለምኣንተ ኣግዘው፣ ዘይሕጋዊ 
ጉጅለ ህወሓት ኣብ ልዕሊ ሰራዊት ምክልኻል 
እዚ ሰሜን መጥቃዕቲ ካብ ዝፍፅም ንደሓር እቲ 
ጉጅለ እናተቖፃፀሮም ዝነበሩን እቶም ንብረታት 
ንዘይሕጋዊ ዕላምኡ ክጥቀመሎም ይኽእል ኢዩ 
ብዝብል ዝተጠርጠሩ ትካላት ከምኡ 'ውን ኣብ 
ኲናት ዝተሳተፉ ኣዘዝቲ መኮንናትን ካልኦት ሰብ 
መዚን ብዝተገበረ ክትትል ሃፍቲን ምርመራን 
ውፅታዊ ስራሕ ከምዝተመዝገበ ገሊፆም፡፡

ጉጅለ ህወሓት ልዕሊ 
6 ቢሊየን ገንዘብ 
ንመፈፀሚ ገበን 

ከይጥቀም ተገይሩ



  ወጋሕታ 21 ሚያዝያ 2013   ዓ.ም             

ክኽእል ኣለዎ። ብህዝቢ ዝተመረፁ ሓለፍቲ ህዝቢ 
ከግልግሉ ኣለዎም’ምበር ሹመኛታት ክኾኑ የብሎምን። 
ዝተመረፀ ፓርቲ ንህዝቢ ዘገልግል ውድብ ክኸውን ኣለዎ 
ኢልና ኢና ንኣምን። 

ንሕና ብዝላዕለ ብርኪ ብኢትዮጵያውነትን ሓድነትን 
ንኣምን ውድብ ኢና። በዚ መሰረት ኣብ ኩሉ ኢትዮጵያ 
ትኽክለኛ መረፃ ክካየድ ኣለዎ ኢልና ኢና ንኣምንን 
ንድግፍን። ህብረ ብሄር ፕሮግራም እዩ ዘለና። ኩሉ ብሄር 
ንሃገሩ ማዕረ ተቖርቋሪን ተረባሕን ክኸውን ኣለዎ ኢና 
ንብል። ኩሉ ኢትዮጵያዊ ኣብ ኩሉ ከባቢታት ኢትዮጵያ 
ተዛዋዊሩ ሰሪሑ ሃፍቲ ከፍሪ ኢና ንደሊ።

ወጋሕታ፡-ለብዘበን ኣብ ዝግበር መረፃ ከመይ 
ትዳለዉ ኣለኹም?

መምህር መኮነን፡- ለብዘበን 6ይ ሃገራዊ መረፃ 
ኣብ ትግራይ ድሒሩ ክካየድ እዩ ዝብል ሓሳብ ሒዝና 
እናተነቐሳቐስና ኢና ንርከብ። እቲ መረፃ ዝካየድ 
ህወሓት መሊኡ ምስ ጠፍአ ስለ ዝኸውን ክሳብ ሽዑ 
ንሕና ኣባላትና እናመልመልና ምድላዋት እናገበርና ኢና 
ንርከብ። በርግፅ ቅድሚኡ ብሰንኪ ህወሓት ኣብ ውሽጢ 
ህዝቢ ክንድትዝድለ እናተንቓሳቐስና ብዘይ ምፅናሕና 
ተጎዲእና ኢና። ሕዚ’ውን ንምንቕስቓስ እናፈተንና ዋላ 
ንኹን ክንድትዝድለ ከይንቐሳቐስ ህወሓት መሊኡ ብዘይ 
ምጥፍኡ ካብ ቦታ ናብ ቦታ ተዛዋዊርና ስራሕና ከንሰርሕ 
ኣይከኣልናን። ሚድያ ‘ውን ከምድሌትና ኣይንረክብን 
ዘለና። 

ሰላማዊ ዝኾነ መረፃ ከይህሉ ህወሓት ብዙሕ ዕንቕፋት 
እናፈጠረ መፂኡ እዩ። ንሕና ፍፁም ሰላማዊ፣ ዲሞክራሲን 
ፍትሓውን መረፃ ኣብ ትግራይ ክህሉ ኣለዎ ኢልና ኢና 
ንሰርሕ ዘለና። ቕድሚ ሕዚ ብሰላማዊ መገዲ ከንንቐሳቐስ 
እንተፈተንና ኣባላትና ብምብራር፣ ቤት ፅሕፈት 
ከይንኸፍት፣ ዕላማና ንህዝቢ ከይነፋልጥ ተኸልኪልና 
ፀኒሕና ኢና። ሕዚ ግና ብዝሓሸ መገዲ ንንቐሳቀስ ኣለና። 
ኮይኑ ግና ሕዚ እውን ፀገምና መሊኡ ተፈቲሑ ማለት 
ኣይኮነን።

ወጋሕታ፡- ብመንግስቲ ፌዴራል ከምኡ ‘ውን 
ብብልፅግና ትግራይ ዝገብረልኩም ሓገዝ እንታይ 
ይመስል?

መምህር መኮነን፡- ኣብ ትግራይ ዘሎ ብልፅግና  
ገና ንባዕሉ ስለ ዘይጠንከረ ንዓና ዝገብረልና ሓገዝ ውሱን 
እዩ። መሊኡ ባይታ ኣይረገፀን፤ ብሰንኪ ህወሓት ብህዝቢ 
ኣይተሓቖፈን ዘሎ። ብልፅግና ትግራይ ንቐፃሊ ንመረፃ 
ዝቐርብ ውድብ ስለ ዝኾነ ክጥንክር ይግበኦ። ንሕና’ውን 
ናይ ባዕልትና ፕሮግራምን ዕላማን ስለ ዘለና ንህዝቢ 
ብዝግባእ ክነፋልጥ ይግበአና። ብልፅግና ትግራይ ሓደ ሓደ 
ኣባላትና ኣብ ካቢኔን ካልኦት መንግስታዊ ሓላፍነት ክሳተፉ 
ገይሩ እዩ፤ እዚ ፅቡቕ እዩ። ኮይኑ ግና ንሕና ዝተዋሃበና 
መንግስታዊ ሓላፍነት ብዝግባእ እናተዋፃእና ናይ ባዕልትና 
ስራሕቲ’ውን ከንስርሕ እናተገበአና ናይ ብልፅግና ደገፍቲ 
ክንኸውን ትፅቢት ይግበረልና እዩ። ከምዚ ክኸውን 
የብሉን። ንሕና ናይ ባዕልትና ፕሮግራም ኣለና እዩ። እቲ 
ናይ መንግስቲ መሓውር ግና ኩልና ክጠናኸር  ስለ ንደልዮ 
ከንተሓጋገዝ እዩ ዘለና። ንሕና ‘ውን ንቐፃሊ ናብ ውድድር 
ስለ ንቐርብ ስራሕና ከንሰርሕ ይግበአና። 

ትዴፓ ከም ፓርቲ ሓሳቡ ብነፃነት ክገልፅ ኣለዎ፤ ንሕና 
ብልፅግና ብዝደልዮ ሓሳብ ጥራሕ ክንኸይድ ኣይንኽእልን፤ 
ፓርቲና ናይ ባዕሉ ዕላማን ፕሮግራምን ኣለዎ እዩ። ኮይኑ 
ግና መንግስታዊ መሓውር ኣብ ምጥንኻር ክንተሓጋገዝ 
ይግበአና። ዝተወሃበና መንግስታዊ ሓላፍነት’ውን 
ብዝግባእ ክንዋፃእ ይግበአና። መንግስቲ ክንድትዝግባእ 
እናሓገዘና ኣይኮነን። መንግስቲ ናይ ኩሎም ፓርቲታት 
ሓሳብ ተቐቢሉ ሓቢሩ ንምስራሕ ይፅዕር ኣሎ እዩ። 
እዚ ክበረታታዕ እዩ ዝግበኦ፤ቕድሚ ሕዚ ከምዚ 
ዓይነት ኣይነበረን። ይኹን’ምበር ኣብ መንጎ መንግስትን 
ተናሕናሕቲ ፓርቲታን ሓሓሊፉ ዘይምርድዳእ ስለ ዘሎ 
ክስተኻኸል ኣለዎ ዝብል እምነት ኣለኒ።

ወጋሕታ፡- ህዝቢ ትግራይ ካብቲ ገጢምዎ ዘሎ 
ፀገም ንኽናገፍ እንታይ ክግበር ኣለዎ ይብሉ?

መምህር መኮነን፡- ህዝቢ ትግራይ ብዝላዕለ ብርኪ 
ናይ ፖለቲካዊ ቃልሲ እናካየደ ዝመፀ ህዝቢ እዩ። እዚ 
ህዝቢ እዚ ንፍትሒ፣ ንማዕርነትን ዲሞክራሲን ብዙሕ 
ናይ ኣካልን ሂወትን ዋጋ ኸፊሉ እዩ። ናይ ፍትሒ ዋጋ 
ክባር ምዃኑ ዝፈልጥ ህዝቢ እዩ። ስለዚ ኣብዚ ሕዚ እዋን  
ህወሓት ካብ ተወገደ ህዝቢ ኣብ ጎኒ መንግስቱ ብምዃን 
ሰላሙ ክሕሉ ኣለዎ። 

ህዝቢ ትግራይ እታ ነፃነቱ ክረኽባ ብሰላም ክቓለስ 
ኣለዎ። ብሓይሊ ዝኣምን ሓይሊ ህዝቢ ትግራይ ክሓቑፎ 
የብሉን። ህዝቢ ትግራይ ደቑ ናብ ውግእ ሰዲዱ ዝረኸቦ 
ነገር የለን። ፍትሒ፣ ማዕርነትን ሰላምን ንዘየምፀአሉ 
ሓይሊ ክቓለሶ እዩ ዝግበኦ። መናእሰይ ትግራይ እናታለልካ 
ክዐጥቑ ምግባር ትኽክል ስለዘይኮነ ህዝቢ ኣብዚ ኩነታት 
እዚ ንምንታይ ኢና ደቕና ናብ ውግእ ንሰድድ ዘለና ኢሉ 
ክሓትት ይግበኦ። ደቑ መሳርሒ ፖለቲካዊ ህወሓት ክኾኑ 
የብሎምን። ፀገም ህዝቢ ትግራይ ክፍታሕ እንተኾይኑ 
ህዝቢ ደቑ ንሰላም’ምበር ናብ ውግእ ብምስዳድ ክኸውን 
የብሉን። 

ኣብ ወፃኢን  ውሽጥን ዘሎ ትግራዋይ ህዝቢ ትግራይ 
ሰላም ክረክብ እንተኾይኑ ቃልሱ ኣብ መድረኽ ንኽኸውን 
ክሕግዝ ኣለዎ። ብዅናት ዝመፅእ  ሰላም የለን። ብውግእ 
ዝመፀ ኣካል ኣብ መወዳእትኡ ወፃዒ እዩ ዝኸውን። ስለዚ 
ህዝቢ ትግራይ ቓልሱ  ሰላም፣ ፍትሕን፣ ዲሞክራስን 
ምስ ዘኣምን ውድብ ጠጠው ክብል ይግበኦ። ብውግእ 
ዝመፀ ሓይሊ እናተዋግአ እዩ ዝቕፅል ሰላምን ዲሞክራሲን 
ኣይረኣዮን እዩ። ነዚ ድማ ህዝቢ ትግራይ ሪኢዎ ዝሓለፈ 
ኩነታት እዩ።  ሰላም ብዘይደልዩ ሓይልታት ክታተል 
የብሉን። ህዝቢ ትግራይ ፀገሙ ክፈትሕ ዝኽእል ብሰላማዊ 
ቓልሲ ጥራሕ እዩ። ጎንፂን ፅልእን ዝደሊ ኣካል እንተሃልዩ 
ህዝቢ ትግራይ ክቓለሶ እዩ ዝግበኦ። ብሓፈሻ  ኣብ ትግራይ 
ዘሎ ፀገም ክፍታሕ እንተኾይኑ ኩሉ ሰላም ደላዪ ኣካል 
ዝኸኣሎ ግደ ክፃወት ይግበኦ ብምባል እየ ከተሓሳስብ 
ዝደሊ። 

ወጋሕታ፡- ወረዳ ወልቃይት ክልል ኣምሓራ ናይ 
ይግበኒ ሕቶ ከምዘለዎ ይፍለጥ እዩ። እዚ ዘዋጥጥ 
ዘሎ ሕቶ ንሶም ኣብቲ ከባቢ ተወላዲ ከምዃኖም 
መጠን ብኸመይ ዘላቒ መፍትሒ ክረክብ ይኽእል 
ይብሉ?

መምህር መኮነን፡-  ህዝቢ ወልቃይት ንዘመናት 
ሓቢሩ ብሰላምን ብፍቕርን ዝነበረ ህዝቢ እዩ። ከምኡ’ውን 
ክልቲኡ ኣምሓርኛን ትግርኛን ዝዛረብ ህዝቢ እዩ። 
ብሓይሊ ኣምሓራይ ወይ ትግራዋይ ኩን ከትብሎ 
ኣይትኽእልን ኢኻ። ናይ ባዕሉ ስነ ልቦና ዘለዎ ህዝቢ ኮይኑ 
ብኢትዮጵያውነቱ ዝኣምን ህዝቢ እዩ። ብቋንቋ ክትሓፅሮ 

ኣይትኽእልን። ኣነ’ውን ህወሓት ከትምስረት እንተሎ 
ከባቢ ጀሚረ ክሳብ ሕዚ ዝቓለስ ዘለኹ ብኢትዮጵያውነት 
መንፈስ እምበር ትግራዋይ ወይ ኣምሓራይ ንምዃን 
ኣይኮንኩን። እቲ ህዝቢ ካብ ጭቖናን ዓፈናን ንኽናገፍ 
ከምኡ’ውን ሰላምን ልምዓትን ክረክብ ኢሉ ምስ ካልኦት 
ከምኡ ዝመሰሉ ህዝቢታት ኢትዮጵያ ብምዃን ብዙሕ  
መስዋእቲ ኸፊሉ እዩ። እዚ ዝኸፈሎ መስዋእቲ ኣምሓራይ 
ወይ ትግራዋይ ንምዃን ኣይነበረን።ይኹን’ምበር ሕትኡ 
ክሳብ ሕዚ ከይተመለሰሉ ተሪፉ እዩ። 

ህዝቢ ወልቃይት ካብ ዝሓለፉ ስርዓታት ጀሚሩ ክሳብ 
ሕዚ ዝተበደለ ህዝቢ እዩ። ልምዓትን ሰናይ ምምሕዳርን 
ኣይረኸበን። ስለዚ ነዚ ህዝቢ እዚ ዘድልዮ ልምዓት፣ ሰናይ 
ምምሕዳርን፣ ሰላምን ሓድነታዊ ፍቕርን’ምበር ካሊእ 
ኣይኮነን። ህወሓት ንህዝቢ ኢትዮጵያ ቋንቋ መሰረት ገይሩ 
ክልላት ብምፍጣር ህዝቢ ክፋላለ ገይርዎ እዩ። ሕዚ ኣብ 
ፖለቲካ ንንቀሳቐስ ዘለና ኣካላት ህዝቢ ኢትዮጵያ ሓድነቱ 
ኣስጢሙ ብቋንቋን ብሄርን ተሓፂሩ ከይተርፍ ኣብ ዝደለዮ 
ከባቢታት ኢትዮጵያ ክነበር፣ ሃፍቲ ከፍሪ ኢና ከንሰርሕ 
ዘለና። ንብዙሕ ዘመናት ብዘይ ምንም ፀገም ሓቢሩ ዝነበረ 
ህዝቢ ናተይ ናትካ ዝብል ንህዝቢ ኢትዮጵያ ዝጠቕሞ 
ኣይኮነን።  

እዚ ሕዚ ዝለዓል ዘሎ  ፀገም  ፖለቲከኛታት ዝፈጠርዎ 
ፀገም እዩ። ከምዚ ዓይነት ሕቶ ኣብ ህዝቢ እንተሓልዩ’ውን 
መሰረት ድሌት ህዝቢን ሕገ መንግስት ጌርካ ዝፍታሕ’ምበር 
ብሓይሊ ኣይኮነን። ስለዚ መጀመርያ ህዝቢ ድሌቱ እንታይ 
ከምዝኾነ ክሕተት ኣለዎ። ፖለቲከኛታት ብዝፈጠርዎ 
ፀገም ህዝቢ ክብደል የብሉን። ትማሊ ጁንታ ብሓይሊ 
እዩ ሒዝዎ ነይሩ እናበልና ሕዚ’ውን ብሓይሊ ንምሓዝ 
ንሙክር እንተኾና ካሊእ ጁንታ ኢና ንኸውን ዘለና። ስለዚ 
ፖለቲከኛታት ህዝቢ ንህዝቢ ዘቓራርብ’ምበር ዘረሓሓቕን 
ቕርሕንቲ ዝፈጥርን ሓሳብ ሒዞም ናብ ህዝቢ ክወርዱ 
የብሎምን። ህዝቢ ወልቃይት ድማ ብፖለቲከኛታት 
እንተይተዓሸወ ከም ቐደሙ ኢትዮጵያውነት መንፈስ 
ሒዙ ብሓባር፣ ብሰላምን ብፍቕርን ክነበር ኣለዎ ኢለ 
ከተሓሳስብ እደሊ።

ወጋሕታ፡-ንዝነበረና ፃኒሕት የቐንየልና። 
መምህር መኮነን፡- ኣነ ‘ውን የቐንየለይ።

‹‹ህወሓት ብህዝቢ ትግራይ...

ቴክኒካዊ መሰረት የብሉን።
ሕቶ፡-ኣብዚ ሐዚ እዋን ኣብ ውሽጢ ዓዲ ኣብዝን 

ኣፍትን ዝልዓሉ ጎንፅታትን ዘይምርግጋዓትን ኣብ 
ዓብዪ ግድብ ህዳሰ እንታይ ፅዕንቶ የሕድሩ?

ኢንጂነር ጌዲዮን፡- ኣነ ብወገነይ ከም ሓደ 
ኢትዮጵያዊ ኣብ ውሽጥና ዘሎ ዘይምርግጋዕ ንኹላትና ከም 
ስግኣት እንቖፅሮን ኹላትና ተሓባቢርና ጠጠው ክነብሎ 
ከምዘለና ይስምዓኒ።

ብዝኾነ መልክዑ ናይ ወፃኢ ሓይሊ ምፅዋር ዝከኣል 
ውሽጣዊ ሓድነትን ጥንካረን እንትህሉ እዩ።ውሽጣዊ ሓይልን 
ጥንካረን ኣብ ዘይብሉ ኹነታት ብዝተፈላለየ መልክዑ ኣብ 
ኢትዮጵያ ዝልዓሉ ተቓውሞታት ንምፅዋር ኣዝዩ ኣፀጋሚ 
እዩ።ህዝቢ ኢትዮጵያ ቐዳምነት ዝህቦን ክህቦ ዝግባእን 
ድሕንነት  ሕድ ሕድ ኢትዮጵያዊ እዩ።ሕድ ሕድ ኢትዮጵያዊ 
ኣብ ውሽጢ ሕገ መንግስቲ ከምዝተደንገገ ብህይወት 
ናይ ምንባር መሰል እዩ።ህይወት  ሕድ ሕድ ኢትዮጵያዊ 
ብዘተኣማምን ኹነታት ምሕላው እንተዘይተኻኢሉ ኻሊእ 
ዓብዪ ነገር ንምስራሕ ኣዝዩ መፀገሚ ኹነታት እዩ ዝፈጥር።

ናይ ወፃኢ ፅዕንቶ ንምፅዋር ፈለማ እቲ ናይ ውሽጢ 
ክረጋጋዕን እቲ ሐዚ ዘሎ ኹነታት ምልዋጥ የድሊ።እዚ 
ናይ ውልቀይ ሪኢቶ እዩ።ብተወሳኺ ድማ ርኢቶ ኹሉ ሰብ 
እዩ።ኣብ ውሽጢ ኢትዮጵያ ዘሎ ኹነታት ክቕየር ኣለዎ።

ብመዳይ ልምዓት ዘሎ ነገር ፅቡቕ ጅማሮ እንተኾነ'ኳ 
ብድሕንነት ሰብን ብህይወት ናይ ምንባር ተስፋን ዘፀልምቱ 
ኹነታት ክንቕይሮም ዘለና ይመስለኒ።ተዘይኮይኑ እቲ ንሰርሖ 
ልምዓት ትርጉም የብሉን።

ሕቶ፡-ሓደ ሓደ ምሁራት ፕሮጀክት ዓብዪ ግድብ 
ህዳሰ ናይ ኢትዮጵያ ፕሮጀክት እዩ፤ካብ መፈለምታ 
'ውን ምዝታይ ግቡእ ኣይኮነን ይብሉ ንምዃኑ ኣብ 
ዶብ ተሳገርቲ ሩባታት ዝህሉ ዓምለኻዊ ስምምዕነት  
እንታይ እዩ ?

ኢንጂነር ጌዲዮን፡- ዓለምለኸ ሕጊ ኢትዮጵያ ሃፍታ 
ንኸይትጥቀም ዝኽልክላ ኹነታት የለን። ይትረፍዶ ኢትዮጵያ 
ዝኾነ ሃገር ኣብ ሉኣላዊ ክልሉ ምልማዕ ዝኽልክል ሕጊ 
የለን።እዚ ድማ ብዓይንና እንሪኦ እዩ።ንኣብነት ኣብ ሱዳን 
ዝግበር ልምዓት ንርእይ ኢና።ከምኡ'ውን ኣብ ግብፂ ዝግበር 
ልምዓት ንርኢ ኢና።ኣብ ግብፂ ቕድሚ 50ን 60 ዓመታት 
ዝተሃነፀ ግድብ ካብ ናትና ዝበለፀ እዩ።ኣብ ውሽጢ ግብፂ 
ናብ 4 ሚሊዮን ሄክታር ዝፅጋዕ መሬት ኣልሚዖም እዮም።

ካብ ተፋሰስ ኣባይ ወፃኢ ሩባ ቲሺካ ኣውፂኦም ናብ 
በረኻ ወሲዶም ብዙሓት ቓላያት ሰሪሖም እዮም።ኣባይ 
ካብ ተፈጥሮ ፍሰት  ወፃኢ ብትሕቲ ቐይሕ ባሕሪ ኣሽሊኾም 
ናብ ሲናይ በረኻ ወሲዶም ኣልሚዖም እዮም።ብተመሳሳሊ 
ድማ ሱዳናውያን ሓሙሽተ ሽዱሽተ ዝኾኑ ግድባት ሰሪሖም 

እዮም።መሬት ብመስኖ ኣልሚዖም እዮም።እዚ ድማ ብዓይኒ 
ዝርኣይ እዩ፤ኢትዮጵያ ናብ ናታቶም ዝፅጋዕ ልምዓት ይትረፍ 
ዋላ ሓንቲ ኣየልመዐትን።ብፍላይ ብመስኖ።

ኣባይ እሳቶም ብሉ ናይል ኣብ ዝብልዎ ናብ ሓደ ሚሊየን 
ሄክታር ብመስኖ ዝለምዕ ፤ባሮ ኣኮቦን ተከዘን ብኻልኦት 
ተፋሰሳት ንምልማዕ ዘኽእሉ ኹነታት ስለዘለዉ ነዚኣቶም 
ምልማዕ እዩ።ኣይተልምዑ ዝብል ሕጊ የለን።

ናይል ናትና እዩ ኢሎም ሚኢቲ ብሚኢቲ ተሰማሚዖም 
ንምውሳድ እንትፍትኑ፤ማሕበረሰብ  ዓለም ሱቕ ኢሉ 
ምርኣዩን ንምንታይ ዘይምባሉን ኣዝዩ እዩ ዝገርመኒ።86 
ሚኢታዊ ማይ እናዋፃእና ብኸመይ ኢና ባዶ እዩ ዝብፀሐኩም 
ኢሎም ዝከራኸሩን፤ንዝከራኸሩ ድማ ድጋፍ ዝህቡ ወገናት 
ምህላዎም እንታይ እዩ እቲ ሓቂ፤እዚ ርኡይ ስለዝኾነ 
ድዩ?እዚ ኹነታት ንማሕበረሰብ ዓለም ምሽጥር እዩ።

ንኣብነት ኣብ ኣሜሪካ ኮሎራዶ ኣሜሪካን ሜክሲኮን 
ማይ ይማቐላ እየን።ኣሜሪካ ከም ልዕልቲ ሃገር 95 ሚኢታዊ 
ወሲዳ ካብ 5 እስካዕ 10 ሚኢታዊ ዝኸውን እያ ንሜክሲኮ 
ትህባ።ናብ ቱርክን ኻልኦት ሃገራን እንትንኸይድ ድማ 
ሉኣላዉያን  ሃገር ኾይኖም፤ ወነንቲ ማይ ኾይኖም፤ኣብ 
ሩባ ናይልን ማይ የብልኩምን ዝተብሃሉ ኢትዮጵያውያን 
ጥራሕ እዮም።ኹሉ ነገር ግልፂ እናሃለወ ማሕበረሰብ 
ዓለም ነዚ ምውጋዝ ከመይ ዘይከኣለ?ዓበይቲ ሚዲያታት 
ዓለም ብተፃራሪ ጠጠው ዝብሉ ብዛዕባ ጉድኣት ህዝቢ 
ግብፂ እናተዛረቡ ጥራሕ እዮም ዝስምዑ።ብምዃኑ ድማ 
እቲ ዘሎ ኹነታት ዘሕዝን እዩ።ከምዚ ዝበለ ኣካይዳ 
ክንፈቅድ የብልናን፤በቲ ዝሓዝናዮ ቅዋም ክንፀንዕ ኣለና።እቲ 
ህዝቢ'ውን መሰሉ ከኽብር ክኽእል ኣለዎ።እዚ ምዕሩይ 
ዘይኮነን ፍትሓውነት ዘይብሉ ኣካይዳ ጠንኪሩ ንማሕበረሰብ 
ዓለም ምርዳእን እቲ ዝሓዝዎ ቅዋም ክልውጡ የድሊ።

ሕቶ ፡- ኣብ ዓለም ልዕሊ 250 ዶብ ተሳገርቲ 
ሩባታት ኣለዉ፤ንምዃኑ ኣብዚኣቶም ዝተኻየዱ 
ሰራሕቲ ልምዓት ይኹኑ ኣብ መንጎ እቶም ተሻረኽቲ 
ሃገራት እናተገበሩ ዝነበሩ ኸይድታት ዘተ እንታይ 
ይመስሉ?

ኢንጂነር ጌዲዮን፡- ኣብ ዶብ ተሳገርቲ ሩባታት 
ዝግበር ዘተ ኣብ ዝኾነ ቦታ እንትንኸይድ ነዊሕ እዋን 
ዝውድኡ እዮም።ምኽንያቱ እተን ሃገራት ነናይ ባዕለን 
ጥቕሚ ኣሕሊፈን ንዘይምሃብ ኣብ ብዙሕ ውፃእ ውረድ 
ምእታወን ኣይተርፍን።ኣብ ህንድን ፓኪስታንን ኣብ ኻልኦት 
ዶብ ተሳገርቲ ሩባታት ከም ካናዳ-ኣሜሪካ፣ኣሜሪካ-ሜክሲኮ 
ከምኡ ‘ውን ኣብ ሃገራት ኣፍሪካን ኣብ ዝተፈላለያ ሃገራትን 
ከምዚ ዝበለ ፀገም የጋጥም እዩ።ይኹን'ምበር መወዳእትኦም 
ኲናት ኣይኮነን።

ብወገን ሱዳንን ግብፅን ናብ ኲናት ክንኣትው ኢና 

ዝብል ዋጭ ዋጭ፤ ኣብ ዝኾነ እዋን ናይ ሓንቲ ሉኣላዊት 
ሃገር ጥቕሚ ብሓይሊ ኣገዲድኻ  መሰል ማይ   ምኽባር 
ኣይከኣልን።እዚ ግልፂ ስለዝኾነ ክርድእዎ ይግባእ።ኣብ ዝኾነ 
ቦታ ተገይሩ ኣይፈልጥን።ስለዝኾነ ድማ ካብ ከምዚ ዝበለ 
ቕስቐሳን ቕዋምን ክቑጠቡ አለዎም።

ህዝብና ኣብ 80ታት ብሰንኪ ዝነበረ ጥምየት 
ብሚሊዮናት ዝቑፀሩ ሰባት ሞይቶም እዮም።ኣፍቲ እዋን  
ዋላ ሓደ ግብፃዊ ይኹን ሱዳናዊ ኣይሞተን።ኣብ ግድቦም 
ናይ ምውህላል ኽእለት ነይርዎም።እዚ እናርኣና ኣይትልምዑ 
ዝብል ነገር ኣዝዩ መገረሚ እዩ።ዘሕዝን'ውን እዩ።ይኹን 
‘ምበር ምልማዕና ክንቕፅል ኢና።ዋላ ሓደ ሓይሊ ነዚ ጠጠው 
ዘብል ኣይህሉን።ስለዝኾነ ድማ ምትሕብባር እዩ ንሰለስቲአን 
ሃገራት ዝጠቕመን።

ሶርያ፣የመንን ሊቢያን እናርኣየ ናብዚ ንእቶ ማለት 
ኸቢድ እዩ።ምኽንያቱ  ጎንፂ እቲ ሓዊ ዝልብልቦ ንኢትዮጵያ 
ጥራሕ ዘይኮነስ ንኹሉ እዩ።ስለዝኾነ እዚ ናይ ህልኽ ኣካይዳ 
ንህዝብን ንሃገርን ኣይጠቅምን።ብምዃኑ ድማ መራሕቲ ሃገር  
ህዝቦም ናብ ስምምዕነት ምድፋእ ‘ምበር ብሓይሊ ልምዓት 
ጠጠው ክነብል ኢና ዝብል ኣካይዳ ዘዋፅእ ስለዘይኮነ 
ተዝቑጠቡ ፅቡቕ እዩ።

ሕቶ፡- ምስ ሩባ ኣባይ ተተሓሒዙ ብተደጋጋሚ 
ዝልዓሉ ናይ 1902ን ናይ 1959ን ስምምዓት ግብፅን 
ሱዳንን እዩ፤ብሓቂ እዞም ስምምዓት ንኢትዮጵያ 
ዝምልከቱ እዮም ክንብል ንኽእልዶ?ንምንታይ 
እዮም ሸኺሎም ክሟገቱ ዝደልዩ ዘለዉ?

ኢንጂነር ጌዲዮን፡-ኣብ እዋን  ሃፀይ ሚኒሊክ ምስ 
ኢንግሊዝ ዝተፈረመ ውዕሊ እዩ።ብርግፅ ኣነ ናይ ሕጊ ሙሁር 
ኣይኮንኩን፤ይኹን ‘ምበር ኣፍቲ ውዕሊ ከምዘንበብክዎ 
ኢትዮጵያ ብማይ ኣይትጠቐም ዝብል የለን።

ናይ 1959 ኣይምልከተናን፤ብኽልቲአን ሃገራት 
ዝተፈረመ እዩ።ውዕሊ ኽልቲአን ሃገራት እዩ።ኣፍቲ 
ውዕል ብዛዕባና ከልዕሉ‘ውን ኣይኽእሉን።ንሳቶም'ውን 
ኣይብሉን።ይኹን‘ምበር መሰል ኣጠቓቕማ ማይ ኢትዮጵያ 
ኣብ ኣገዳዲ ኹነታት ዝብልዎ እዚ እዩ።እዚ ድማ ዝኸውን 
ነገር ኣይኮነን። ዘተና ብዛዕባ እቲ ምልኢት ስለዝኾነ፤ብዛዕባ 
ምምላእ ማይ ክንፈራረም ንኽእል ኢና። ብዛዕባ ዓመታዊ 
ኦፕሬሽን‘ውን ክንዛተይ ንኽእል ኢና።ስለዝኾነ ሕሉፋት 
ውዕላት ንልምዓት ኢትዮጵያ ዝኣስሩ ኣይኮኑን፤ክኣስሩ ውን 
ኣይኽእሉን።

ዘተና ብዛዕባ እቲ ምልኢት ስለዝኾነ፤ብዛዕባ ምምላእ 
ማይ ክንፈራረም ንኽእል ኢና። ብዛዕባ ዓመታዊ ኦፕሬሽን 
‘ውን ክንዛተይ ንኽእል ኢና።ስለዝኾነ ሕሉፋት ውዕላት 
ንልምዓት ኢትዮጵያ ዘዐንቅፉ ኣይኮኑን፤ከዐንቅፉ'ውን 
ኣይኽእሉን።

‹‹ግድብና ኣብ ዓለም...
መሰረት  ገ/ዮሃንስ

ኣዲስ ኣበባ፡-ኣብ ኣጣዬ ዝተፈጠረ ጎንፅን ትንኮሳን 
መሰረት ብምግባር ኣምሓራን ኦሮሞን ብምፅላእ ሃገር 
ንምፍራስ ዝተገበረ ዘይተሳኸዐ ፈተነ ምዃኑ ኣብ ምክልኻል 
ሰራዊት  ፌዴሪኢ ዋና መተሓባባሪ  ስራሕቲ ህንፀት ሌተናል 
ጀነራል ባጫ ደበሌ ኣፍሊጦም።ካብ ሃገር ንምውፃእ 
ዝሞከሩ ኣባላት  ጁንታ መብዘሕትኦም ከምዝተደምሰሱን 
ዝተወሰኑ ድማ ንድሕሪት ተመሊሶም ናብ ሽንጥሮ 
ምእታዎም ኣመልኪቶም።

ሌተናል ጀነራል ባጫ ደበሌ ኣብ ወድዓዊ ኩነታት 
ሃገር  ኣመልኪቶም ኣብ ዝሃብዎ ጋዜጣዊ መግለፂ 
ከምዘፍለጥዎ፤ኣብ ኣጣዬን ከባቢኡን ኣብቲ ሕብረተሰብ 
ትንኮሳ ብምፍፃም ኣምሓራን ኦሮሞን ጎንፂ ንክፍጠር 
በምግባር ሃገር ንምፍራስ ፈተነ ተገይሩ እዩ።ንሃገሩ ህይወቱ 
ዝሃበ ሰራዊት ምክልኻል ኣብቲ ኸባቢ ዝተሓሰበ ኽፉእ 
ተግባር ንክፈሽል ገይሩ እዩ።

ኣብቲ ከባቢ ብዝነበረ ስነ ስርዓት መርዓ ምኽንያት 
ገይሮም ጎንፂ ብምፍጣር ከምኡ'ውን ሃይማኖታዊ ኣቦ 
ብምቕታል ጎንፂ ንምፍጣር ፈተነ ከምዝተገበረ ዝሓበሩ 
ሌተናል ጀነራል ባጫ፣ካብዚ ሓሊፉ'ውን ናይ ሓደ ውልቀ 
ሰብ ገዛ ብምቅፃል ጎንፂ ንምፍጣር ከምዝተገበረ ኣፍሊጦም 
እዮም።ካብዚ ንዳሓር ብዝተፈጠረ ዘይምርግጋዕ  ህይወት 
ሰብ ከምዝጠፍአን ንብረት ከምዝዓነወን ኣፍሊጦም እዮም።

ከም ሌተናል ጀነራል ባጫ ደበሌ ገለፃ፣እቲ ጁንታ 
ኣብ ስራሕ  ኣብዝነበረሉ እዋን ኣብ ክልል ኣምሓራ 
ዝርከቡ ዩኒቨርሲቲታት ኦሮሞታት ተምሃሮ ብምቕታል 
፣ብተመሳሳሊ ኣብ ኦሮምያ ኣብ ዝርከቡ ዩኒቨርስቲታት 
ድማ  ተምሃሮ ኣምሓራ  በምቕታል ጎንፂ ንምፍጣር ፃዕሪ 
ይገብር ነይሩ እዩ።ኣብ ኣጣዬ ዝተፈጠረ'ውን ናይዚ ተንኮል 
መቐፀልታ  እዩ።

ኣምሓራን ኦሮሞን ክፃልኡ ብምግባር ሃገር ንምፍራስ 
ቐሊል እዩ ዝባሃል ኽፉእ ዕላማ ዘለዎም ሰባት ኣብ  ኣጣዬን 
ከባቢኣን ኣብ መንጎ ሕብረተሰብ ጎንፂ ብምፍጣር ፀገም 
ፈጢሮም እዮም ዝበሉ ሌተናል ጀነራል ባጫ፣ኣብዚ ፀገም 
ዝተሳተፉ ፖለቲካ ኣባላት ኾኑ ዝኾነ ውልቀ ሰብ ብምፍላይ 
ናብ ሕጊ ከምዝቐርቡ ኣፍሊጦም እዮም።

ኣብቲ ከባቢ ኣብ ሞንጎ ሰራዊት ምክልኻልን ፖሊስ 
ኣምሓራን ጎንፂ ተፈጢሩ ዝብል ዝተልዓለ ወረ ከምዝነበረ 
ኣዘኻኺሮም፣ ሰራዊት ምክልኻልን ፖሊስ ኣምሓራን 
ይትረፍ'ዶ ጎንፂ ምፍጣር  ተደጋጋፎም ብምስራሕ ናይ

ፈተነ ሃገር ምፍራስ 
ከምዝፈሸለ ተገሊፁ

ብምትሕብባር ኣካዳሚ ኣመራርሓ መለስ ዜናዊን ትካል ፕረስ ኢትዮጵያ በቢሰሙን 
ዝዳለው ትምህርታዊ ፅሑፍ

አድራሻ
ቦሌ ሩዋንዳ ሸዋ የገበያ ማዕከል አጠገብ

ስልክ፡- 011 893 26 55
ፖ.ሣ.ቁ፡-    7254

Website  http:// www.mzla.edu.et
Email info@mzla.edu.et

Face book www.facebook.com/meleszenawileadershipacademy 

ሕቶ፡-ናይቲ ኣካዳሚ መፀውዒ ሽምን  ተልእኾን 
ብዝምልከት እንታይ ይብሉ?

ኣይተ ኣወሉ፡-ምስቲ ትካል መፀውዒ ሽም  
ተደሓሒዙ ሓደ ሓደ ሰባት ንእሽተይ ዘይተረደኦም ነገር 
ኣሎ።ሓደ ሓደ መለስ ዜናዊ ፋውንዴሽን ኢሉ ይፅውዕ።ሓደ 
ሓዲኡ መለስ ዜናዊ ፓርክ ይብል።ፋውንዴሽን ባዕሉ 
ዝኻኣለ ካልእ ውልቃዊ ትካል እዩ።እቲ ፋውንዴሽን 
ብቤተሰብ ብዘመድ ኣዝማድ ዝምራሕ ምስ መንግስቲ 
ምንም ርክብ ዘይብሉ ትካል እዩ።እዚ ኣካዳሚ ግና 
ብህዝቢ  ኢትዮጵያ ግብሪ ዝማሓደር መንግስታዊ  ቤት 
ፅሕፈት እዩ።

ኣመራርሓ ኣካዳሚ መለስ ዜናዊ ፌዴሪኢ ኣብቲ 
እዋን ዝነበረ ተልእኾ ኣብዮታዊ ዲሞክራሲያዊ ኣተሓሳስባ 
መሰረት ገይሩ ምህናፅ ኣመራርሓን ናይ መለስ ዜናዊ ሌጋሲ 
ንምቕፃል ተልእኾ ተዋሂብዎ እናሰርሐ ዝነበረ ትካል እዩ።

ምንም'ኳ መንግስታውን ናይ ህዝቢ  ኢትዮጵያ  ቤት 
ፅህፈት እንተኾነ'ውን በዚ ተልእኾ እዩ ዝተጣየሸ ።ኾይኑ 
ግና ኣብ ዝገበርናዮ  ዕረያ(ሪፎርም) እዚ ኹሉ ንክስተኻኸል 
ገይርና ኢና።መፀውዒኡ ንክቕየርን ንክስተኻኸል 
፣መፀውዒኡ ዝምጥን ራእይ ንክህልዎ ፣ዝርዝር ተልእኾን 
ተግባር ንክዳለው ተገይሩ እዩ።እዚ'ውን ብኻልኦት ኣካላት 
እውን ንክፀድቕ ተገይሩ ንዓቃቢ ሕግን ንቤት ምኽሪ 
ሚኒስትራትን ኣቕሪብና ውፅኢት ኣብ ምፅባይ ንርከብ።

ሕቶ፡- እቲ ኣካዳሚ ዘህነፆ ዘመናዊ መሰልጠኒ 
ህንፃ  ምስ ስልጠናን ኣመራርሓ ብቅዓትን እንታይ 
እዩ ዘተኣሳስሮም?

ኣይተ ኣወሉ፡- ናይ ሃገርና ብራኸ ማለት ናይ 
ኣመራርሓ ብራኸ እዩ።ብራኸ ኣመራርሓ ማለት ናይ 
ኣመራርሓ ኣመለኻኽታ ኽእለት ብቅዓት ብራኸ እዩ 
ተባሂሉ እዩ ዝሕሰብ።ምኽንያቱ ብዙሓት ሃገራት 
ዝተለወጡ ጠንካራ ኣመራርሓ ስለዘለዎም እዩ።ንሃገር 
ዝሓስቡ፣ ዘይሰርቁ፣ ቆራፃት ዝኾኑ፣ ንሃገር ዝሓስቡ 
ኣመራርሓ ስለዘለዎም ካብ ድኽነት ተላዒሎም ክዓብዩ 
ክኢሎም እዮም።ንኣብነት ሐዚ ሓገዝ ዝሃበትና ቻይና  
ሐዊሲካ ቅድሚ 30ን 40ን ዓመት ምስ ኢትዮጵያ ማዕረ 
ድኽነት ዝነበረት ሃገር እያ።ኮርያ ቅድሚ 50 ዓመት ንሕና 
እንሕግዛ ዝነበረት ሃገር እያ።ኾይኑ ግና ሎሚ ካብ ዓለም 
ኣብ ቐዳሞት ብርኪ በፂሖም እዮም።ናይዚ ኹሉ ሚሽጥር 
ኣመራርሓ እዩ።ስለዚ ኣመራርሓ ብብቅዓት ምስልጣን 
ግቡእ እዩ።ኣመራርሓ ዝስልጥነሉ ትካል በዚ ዓይነት 
መልክዑ ምውዳብ ንቀፃሊ  ጉዕዞ ብልፅግናና ዓብይ 
መሰረት እዩ ኢልና ኢና ንሓስብ።

ብመንፅር እቲ ኣካዳሚ  ዝተውሃቦ ተልእኾ  ማእኸላት 
መሰልጠኒ ብዝግባእ ምብልፃግ ፣ምውዳብን ንስልጠና 
ምችው ንክኾን ምግባር ግቡእ እዩ።እቲ ስልጠና ቅድሚ 
ኸዚ ብዝነበሮ ኩነታት ንገዛኢ ፓርቲ ጥራሕ ንከገልግል 
ተገይሩ እዩ ዝተወደበ።ኸዚ ግና ኩሉ ዘማእኸለ ንክኾን 
ካልኦት ፖለቲካ ፓርቲ ሲቪክ ማሕበራትን  ከምኡ'ውን 
ኣብ ሃገርና ጥራሕ ጎረባብቲ ሃገራት ሓዊሱ ኣብዚ ማእኸል 
ኣመራርሐኦም ኣእትዮም ንከሰልጥኑ ንክወደቡ'ውን 
ማዕቀፍ ሕጊ  ንክህልዎ ተገይሩ ብሓድሽ መልክዕ 
ዝተጣየሸ ማእኸል እዩ ኢልና ክንወስድ ንኽእል ኢና።እዚ 
ኮምፕሌክስ ብጣዕሚ ዘመናዊ እዩ።

ኸዚ ኢትዮጵያ ናብ እትኸዶን ናብ እትጓዓዞ ሰገነት 
ብልፅግና ብራኸ  ዘመልኽት ማእኸል እዩ ኢልና ክንወስድ 
ንኽእል ኢና።ብዙሓት ዘመናዊ ዝኾኑ መደቀሲታት 
ኣለዉዎ። ዝተማለአን ደረጅኡ ዝሓለወን ምናልባት ባዓል 

ፕሬዝዳንት ኣካዳሚ ኣመራርሓ መለስ ዜናዊ  ፌዴሪኢ ኣይተ ኣወሉ ኣብዲ ካብ 
ትካል መራኸቢ ሓፋሽ ንዝቐረበሎም ሕቶ ዘሃብዎ መልስን ርኢቶን

ሓሙሽተ ኾኾብ ብዝባሃል ብርኪ ዝተሰርሑ መደቀሲ 
ክፍልታት እዮም።ብተወሳኺ'ውን መመገቢ ፣ናይ ዘተ 
፣ መሰልጠኒ ክፍልታት ብሓደ ግዜ ክሳብ 600 ሰብ 
ምስትንጋድ ዘኽእል ዓብይ ኣደራሽ ኣሎ።ብዝተፈላላዩ  
ቋንቋታት ዘተኣናግድ ብዘመናዊ ቴክኖሎጂ ዝተሓገዘ 
ኣዳራሽ እዩ።

ናይቲ ኣካዳሚ ህንፃ ህንፀት ብዝምልከት ብመንግስቲ 
ቻይና ሓገዝ እዩ ተሰሪሑ።ምሉእ ብሙሉእ ተዛዚሙ 
እዩ።ኣብ ቀረባ ላዕለዎት ናይ መንግስቲ ሓለፍቲ ስራሕ 
ኣብ ዝተረኸብሉ ክምረቕ እዩ ተባሂሉ ይሕሰብ።

ሕቶ፡-ብሓፈሻ በቲ ትካል ዝተሰርሐ 
ዕረያ(ሪፎርም) ስራሕ ዘለዎ ብርኪ እንታይ 
ይመስል?

ኣይተ ኣወሉ፡-ናይቲ ኣካዳሚ ሪፎርም ብዙሓት 
ነገራት ሒዙ እዩ።እዚ ትካል መሓውሩ ቅድሚ ኸዚ 
ካብ ዝተውሃቦ ተልእኾ መንፅር ምስቲ ለውጢ ንዓርሱ 
ለዊጡ ንቕድሚት ምስጓም እንትግበኦ ብኡኡ ልክዕ 
ኣይተለወጠን።ባዕሉ ዓፅዩ ዝፀንሐ ቤት ፅሕፈት እዩ ኢልካ 
ምውሳድ ይካኣል እዩ።ምኽንያቱ ዝተውሃቦ  ኣብዮታዊ 
ዲሞክራሲያዊ ኣተሓሳስባ ፣ናይ መለስ ሌጋሲ ናይ ምቕፃል 
ተልእኾ ኸዚ ሃገርና ምስ ዝጀመረቶ ጉዕዞ ለውጢ ቦታ' 
ውን ስለዘይብሎም ባዕሉ ቅድም ኢሉ ለዊጡ ምስቲ 
ለውጢ ምጉዓዝ እናኻኣለ ክኸውን ግና ኣይካኣለን።ኾይኑ 
ግና ትልሚ ወፂኡ፣ምሁራት ኣኪብና ብጣዕሚ ሰፊሕ 
ዝኾነ  ስራሕ ዕረያ ሰሪሕና ኢና።

ካብዚ ውሽጢ እቲ ሓደ እቲ ኣካዳሚ ዝተሃነፀሉ 
ደንቢ ብምቕያርን በምምሕያሽን ኣብ ቐፃሊ ዝኾነ ለውጢ 

ይምፃእ እቲ ዝመፅእ ለውጢ ክሓቑፍ ብዝኽእል መልክዑ 
ብሓድሽ መልክዕ ክዳሎ ገይርና ኢና።እዚ ምድላው 
ጠቕላላ ዓቃቢ ሕጊ ምስ ካልኦት ዝምልከቶም ኣካላት 
ብምዝርራብ ፀዲቑ ፣ቦርዲ'ውን ርኢይዎ ፣ ኮሚሽን ሲቪል 
ሰርቪስ  ብሓባር በምዃን ወዲእና ናብ ዝምልከቶም 
ክፍሊ ዝተልኣኸሉ ኩነታት እዩ ዘሎ።

እቲ ኻልኣይ ፖሊሲ ልምዓት ኣመራርሓ  ኢና 
ዝሰራሕና፤ትምህርቲ ፖሊሲ ኣለዎ፤ግብርና ፖሊሲ 
ኣለዎ፤ማይ  ፖሊሲ ኣለዎ፣ መድሓኒትን ፖሊሲ 
ኣለዎ፤ኾይኑ ግና እዚ ኹሉ ብሓፈሻ ክመርሕ ዝኽእል 
ፖሊሲ ልምዓት ኣመራርሓ  ኣይነበረን።ነዚ ድማ ላዕለዋይ 
ኣመራርሓ ስለዝነበረ እቲ ኣመራርሓ ካብ ምልመላ ጀሚሩ 
ክሳብ ምውፋር ስልጠና ዘለዉ ነገራት ብዝግባእ ምሓዝን 
ምትእንጋድን ዝኽእል ፣ፖሊሲ ልምዓት ኣመራርሓ ኣብዚ 
ንክካተት ዝተገበረሉ  ስራሕቲ ዕረያ ኣለዉና።

ካልእ ማዕቐፍ ብቅዓት ኣመራርሓ  ተዳልዩ ኣብዚ ሰዓት 
ናብ ዝምልከቶ ኣካል ንምፅዳቅ ዝተሓላለፈሉ ኩነታት እዩ 
ዘሎ።ምኽንያቱ በቢብርኩ ዘለዉ ኣመራርሓታት ብቕዓት 
እንልከዐሉ ፣እነሰናብተሉ ስርዓት ክህሉ ስለዘለዎ ፣ሱቕ 
ኢልካ  ካብ ብርኪ ናብ ብርኪ ምስግጋር እንተይኾነስ ናብ 
24 ዝኾኑ ናይ ብቅዓት ማዕቐፋት ኣቕሚጥና ዝርዝር ነገራት 
ሰሪሕና ኢና።እዚ'ውን ናብ ምዝዛሙ ይርከብ።ካልእ'ውን 
ትልሚ ዓሰርተ ዓመት'ውን ኣዳሊና ኢና። ካብዚ 
ውሽጢ ትልሚ ሓደ ዓመት ኣውፅኢና  ኢና።እዚ'ውን 
በቢብርኩ ተዛዚሙ ኣብ ግልጋሎት ዝዋዓለሉ ኩነታት 
እዩ ዘሎ።ካብዚ ወፃኢ ድማ ናይቲ ትካል ስርዓት 
ኣወሃህባ ግልጋሎት ምምሕያሽ እዩ።ኣብዚ ድማ ስራሕ 

ቦታ ምችው ኣብ ምግባር ብዝምልከት ብፍላይ ቅድሚ 
ኸዚ እናተሰርሐሉ ዝነበረ ቢሮ እቲ ትካል   ምችው 
ስለዘይነበረ ንክቕየር ተገይሩ እዩ።ብጣዕሚ ብኽባር ዋጋ 
እዩ እዚ ማለት ኣብ ዓመት ብር 18ሚሊዮን  እናኸፈልና 
ነይርና ኢና።ኸዚ ግና ብጣዕሚ ብዝናኣሰ ዋጋ ዝሓሸ ናይ 
ስራሕ ቦታ ንምፍጣር ፃዕሪ ተገይሩ እዩ።ብሓፈሻ እዚኦም 
ስራሕቲ ምስ ኢንፎርሜሽን ቴክኖሎጂ በምርኻብ ብዙሕ 
ስራሕትና ብዘይ ወረቀት ገይርና ንምስራሕ ዝተኻኣለሉ 
ሓፈሻዊ ኩነታት እዩ ዘሎ።

ሕቶ፡-እቲ ህንፃ ምስተመረቐ ንኽደይ ዝኣክል 
ኣመራርሓ ተቐቢሉ የተኣናግድ?እቲ ትካል ፍሉይ 
ዝገብሮ እንታይ እዩ?ስልጠና ዝህብስ ንናይ 
መንግስቲ ኣመራርሓ ጥራሕ ድዩ?

ኣይተ ኣወሉ፡-እዚ ትካል ዝተፈለየ ዝገብርዎ 
ብዙሓት ነገራት ኣለዉ ።እቲ ሓደ ተገልገልትና 
ኣመራርሓታት እዮም።በቢብርኩ ዘለዉ ኣመራርሓ 
ኣብዚ በምእታው ናይ ዓቕሚ፣ኣመላኻኽታን ክእለትን 
ናይ ምህናፅ ስራሕቲ ዝስረሐሉ ማእኸል እዩ።ካልኣይ 
ድማ ኩሉ ዘካተተ ምዃኑ እዩ።ተቃወምቲ ፖለቲካ 
ፓርትታት ኣብዚ ንክስልጥኑ ብፍላይ ሓባራዊ ዝኾኑ 
መዳያት ንኣብነት ኣብ ጉዳይ ሕገመንግስታዊ ፣ ዲሞክራሲ  
ኣሎ።ካልእ ፍሉይ ዝገብሮ ነገራት ዝተፈለየ ክኸውን  
ይኽእል እዩ።ኾይኑ ግና ናይ ሓባር ዝኾኑ ጉዳያት ሃገራዊ 
ዝኾኑ ፣ኣብ ህንፀት ሃገር  ኹሉ ጉዳያት ትካላት ሲቪክ  
፣ገዚኢ ፓርቲ እውን ሓዊሱ ንፖለቲካ ፓርትታት ኹሉ 
ንምግልጋል ብዘኽእል መልክዑ ዘካተተ ንክኾን ተገይሩ 
እዩ።ስለዚ እዚ ፍሉይ ዝገብሮ ነገር እዩ።

ካልእ ድማ ካብ ጭቡጥ ስልቲ፣ካብ ጭቡጥ  ስራሕ 
ኣመራርሓ ፣ ካብ ተሞክሮ ፣ እናሰርሐ'ውን ኣብዚ ንክማሃር 
ዝግበረሉ ብዙሓት ኩነታት ስለዘሎ እዚ ብዘለዉ ሕግታት 
ኣመራርሓ ናይ ምብቃዕ ስራሕ ንማንም ንኻልእ ትካላት  
ዝተውሃበ እንተይኾነስ ነዚ ትካል ጥራሕ ዝተውሃበ 
ስለዝኾነ እዚ ትካል ኸዚ ፍሉይ ይገብሮ እዩ  ኢልና 
ንሓስብ።ብፍላይ ኣመራርሓ ብቑዕ ንምግባር ትኹረት 
ገይሩ ዝሰርሕ ትካል እዩ።

እቲ ኣካዳሚ ማእኸላይን ሓፂርን ከምኡ'ውን ነዊሕ 
ግዘ ስልጠና ይወሃብ እዩ።በዚ'ውን ሓፀርቲ ስልጠና 
ብምሃብ ምስቲ ሓድሽ ኩነታት ዶክመንትታት ብምድላው 
ስራሕቲ ምድላው ኣሰልጠንትን ቲቶርን   ዳርጋ ተዛዚሙ 
እዩ።ኣብ ቐረባ እዋን እንጅምር እዩ ዝኸውን።

ተምሃሮ ማስተርስን PHDን ተቐቢሉ እናምሀረ 
ይርከብ። 20 ፒኤችዲ ተምሃሮን ካልኣይ ዓመት ዘለዉ  180 
ዝኾኑ  ማስተርስን ሎሚ ዓመት ዝተመረቑ ፣100  ተምሃሮ 
ማስተርስ ብሓፈሻ 300 ዝፅግዑ ተምሃሮ አለዉ።ካልኦት 
ሓደሽቲ ተምሃሮ'ውን እናተቐበልና እንኸደሉ ኩነታት 
ክህሉ እዩ።ስለዚ ምቕባል ጀሚርና ኢና።እናምሀርና 
ኢና ፤ብሓፈሻ ህንፀት ዓቕሚ ኣመራርሓ ዝተደሓሓዘ 
ስልጠናታት እንህበሉ ኩነታት እዩ ዘሎ።ካብኡ ወፃኢ 
እዚ ህንፃ ንነዊሕ ስልጠና ጥራሕ እንተይኾነስ ብሓፂር 
ስልጠናታት 15ን20 መዓልቲ ስልጠና እናሃብና ብፍላይ 
ካብ ምብራቕ ኣፍሪካ፣ ምስ UN ብምትሕብባር ካብ 
ዓለም'ውን ስልጠና ክንህብ  ኢልና ኢና ትልሚ ዝሓዝና ።

ብጣዕሚ ዓብይ ህንፃ እዩ፤AU ንባዕሉ በዚ 
ብርኪ ዝተወደበ ማእኸል የብሉን።ብጣዕሚ ዘመናዊ 
ብኢትዮጵያ ፈላማይ ክባሃል ዝኽእል እዩ።ኣብዚ ህንፃ 
ካብ ኹሉ ዓለም እናመፁ ሓፀርቲ ስልጠና ዝውሰድሉን 
ንሕና'ውን ልምዲ እነሕልፈሉ ማእኸል ክኸውን እዩ 
ተባሂሉ እዩ ዝሕሰብ።

መኣርግ ገ/ሄር   

ኣብዛ ሃገር እዚኣ ብሓሶት፣ ብምምሳልን ዘየንፀርፀረ 
መን ኣሎ? ኣነ ብወገነይ ኣዝዩ መሪሩኒ ኣሎ። መስዩ ክሳብ 
ዝወግሕ ዝሰምዖ፣ ዘንብቦ ኩሉ ሓሶት እዩ። ብማሕበራዊ 
መራኸቢ ንሓድነት ህዝቢ ዘላሕልሕ ናይ ሓሶትን ፅልኢን 
ምንባብ ሰልቺዩኒ።  ሓሲኻ ምትዕራቕ እናሃለወ ሓስዮም 
ዘፃልኡ ዝበዝሕሉ ዘመን ኢና በፂሕና ዘለና።  ሃገር 
ከቕውም ዝኽእል ጠፊኡ ሃገር ንምፍራስ ምቕድዳም 
ናይ መብዛሕትና ዕላማ ኮይኑ ኣሎ። ካብ ሃገርን ህዝብን 
ንላዕሊ ዘሐጉስ እንታይ ከምዘሎ ኣይፈልጥን።

ዝተመሃረን ዘይተማሃረን ኩሉ ነገር ክኣልም፣ ናይ 
ሓሶት ወረ ክፈጥር ዝውዕል እዩ። መብዛሕትና ኣብ 
ክንዲ ሃገር ምህናፅ ፍልጠትና ንናይ ሃገር መከራ ነውዕሎ 
ኣለና። ሓንጎልና ንኽፋእን ተንኮልን ካብ ንጥቀመሉ  
ሃገር ንምልዋጥ ተነውዕሎ ኣበይ ምበፃሕና ነይርና። ሰብ 
ንምንታይ ሃገር ንምፍራስ ይምሃር? ሰብ ንምንታይ እዩ 
ሃገር ንምጉዳእ ዝመሃር? ነዛ ሃገር እዚኣ ብሓድነት ጠጠው 
ንብለላ መዓዝ እዩ? ካብ ክፍኣት ወፂእና ንናይ ፅድቂ 
ስራሕ ንተግሀሉ መዓዘ እዩ? ኩልና ደው ኢልናላ ዘለናላ 
ሃገር እኮ ብደምን ኣዕፅምትን ኣቦታትና ዝተሃነፀት እያ። 

ኣብዚ ሕዚ እዋን ከምድሌትና ንረግፃ ዘለና ሃገር 
ንዓና ክብሉ ብዝተሰውኡ ወገናትና እዩ። እስኪ ካብ 
ውልቃውነት ወፂእኹም ከም ህዝቢ ሕሰቡ፤ እስኪ ከም 
ሃገር ንሕሰብ። ንስኻትኹም ዋላ ኣይጥመይኩም ካልኦት 
ብዙሓት ዝጠመዩ ሰባት ዘለዋ ሃገር  እያ።  ብዙሓት 
ዝተሸገሩ ኣሕዋትና ናብራ ንምሽናፍ ደፋእፋእ ዝብሉላ 
ሃገር እያ። ንሕና ልክዕ ብኣቦታትና ከምዝኾራዕና ቐፃሊ 
ትውልዲ 'ውን ብኣና ዝኾርዐላ ሃገር ንፍጠር። ክሳብ 
ሕዚ ሃገርና  ብምኽንያት ናይ ሓሰውቲ ወረ ብዙሕ ፀገም 
በፂሕዋ እዩ። እናደመየት…እናቖሰለት ብዙሕ ግዜ ገይራ 
ኣላ። ህዝብና ብሓሶት ወረ ፍቕሩን ሓድነቱን ዝሰኣነሉ  
እዋን ብዙሕ እዩ። ናይ መብዛሕትና ሂወት ብንዛረቦ ልክዕ 
ቓል  ዝተሰፈረ እዩ። ቓላት ኣብ ሂወት ሕድ ሕድና ቐታልን 
መድሕንን ኮይኑ ኣሎ።

 ሃፀይ ምኒሊክ  ህዝቢ ንወፍሪ ኣዊጆም ዓድዋ ዝኣክል 
ዓብዪ ዓወት ኣመዝጊቦም እዮም። ቐዳማይ ሚኒስትር 
ዶክተር ኣብይ ኣሕመድ ፅቡቕ ቓላት ተጠቒሞም  ኣብ 
መንጎ ህዝቢታት ምንቕቓሕ ፈጢሮም እዮም።ቓላት 
ከምዝገበርናዮ እዩ። ሓይሊ ቓላት ብዝግባእ ዝተረደአ 
ሰብ ኣብ ሂወቱ  ዝስእኖ የለን። ቃል ኣብቲ ትክክል ቦታ 
ብኣግባቡ ከንጥቐም እንተኺእልና ደሊና ንስእኖ ነገር 
ኣይህሉን። መብዛሕትና ግና ካብ ፅቡቕ መልሓስ ወፂና 
ብመርገምን ብወቐሳን ንነብር ህዝቢ ኢና። ክሳብ ሕዚ 
ኣብ ሂወትና ዘይተሳኽዑ ዝቐረዩ ነገራት ብቐጥታ ይኹን 
ብተዘዋዋሪ መገዲ ምስ ንዛረቦም ቓላት ርክብ ዘለዎም 
ስለ ዝኾኑ እዩ። ፖለቲከኛታት፣ ኣቦታት ሃይማኖት፣ 
ነጋዶ ብዛዕባ ቓል ተትጥይቕዎም ብኣግባቡ ክነግርኹም 
ይኽእሉ እዮም። ፖለቲከኛታት ንህዝቢ ከምድሌቶም 
ዝዝውርዎም ብቓላት እዩ። መራሕቲ ሃይማኖት ኣብ 
ፈጣሪን ፍጥሩን ዘሎ ናይ እምነት ድልድል ዘሐይልዎ 
ብቓላት እዮም። ብዛዕባ ቓላት ሓይሊ ክትፈልጡ 
ይግበአኩም። ሰብ ንመን ይመስል ንዘረቡኡ ዝብል 
ኣባሃህላ ኣሎ። ፅቡቕ ቓላት ምሳኹም ክሳብ ዘለዉ ኩሉ 
ግዜ ሰዓርቲ ኢኹም። መብዛሕትኦም ዝተሳኸዐሎም ሰባት 
ብፅቡቕ ቓላት ዝተመልኡ እዮም። ጎበዛት ሰባት  ኣብ 
መልሓሶም ናይ ምስጋና  ቓላት እዮም ሒዞም ዝጓዓዙ ። 

ኩሉ ነገር ተለዋዋጢ ኣብ ዝኾነሉ ዓለም 
እናነበርኩም ክትሕመይሉ እትኽእሉ ሓደ ነገር እንተሃለወ 
ፅቡቕ መልሓስ ዘይምጥቓም እዩ። ፅቡቕ  መልሓስ 
እንተሒዝኩም  ኣብ ዝኾነ ግዜ ምስ ዝኾነ ማሕበረሰብ 
ተረዳዲእኹም ከትነብሩ ትኽእሉ ኢኹም።  ሓደ ሰብ 
ብፅቡቕ ቓል ክትስዕሩዎ እንተዘይክኢልኩም ብኻሊእ 
ክትስዕሩዎ ኣይትኽእሉን። ዓለም ንጥዑያት ሰባት 
ማዕፆኣ ክፍቲ እዩ። መብዛሕትና ብኽፍኣትን ብመርገምን 
ተመሊእና ኣብ ዝተዓፀወት ዓለም ደዊልና ዘይኽፈት ማዕፆ 
እናንኳሕኳሕና ንርከብ። ማዕፆታትና ክኽፈቱ ዝኽእሉ 
ብፅቡቕ ቃላት እዩ። ሕልምና ዝሳኻዕ ንኻልኦት ፅቡቕ 
ክንሓስብ እንተለና እዩ። ንባዕልትና ጥራሕ እናሓሰብና፣ 
ኣነ ጥራሕ እናበልኩ ዝኸፍቶ ማዕፆን ዝፈጥሮ ተኣምርን 
የለን። 

ኩሉ  ኣብ ልብና ውሽጢ ዘሎ ነገር ዋላ'ኳ 
እንተዘይፈለጥኩ ቕኑዓት እንተኾይና ተጠቀምቲ ኢና። 
ኣብዚ ሕዚ ሰዓት ብዛዕባ ሓይሊ ቓላት ዝፈልጡ ውሕዳት 
እዮም። እዚኦም ንባዕሎም ባሪኾም፣ ብሓጎስ፣ብፍቕሪ 
ዝነብሩ ኮይኖም ኣብ ቕድሜና ጠጠው ዝበሉ እዮም።  
እዚኦም ኩሉ ነገር ተሳኺዕሎም ክንርኢ እንተለና ወይ 
ኣነ ከምኦም ገይሩ ከምፈጠረኒ ኢልና ንቐንአሎም ሰባት 
እዮም። መብዛሕትና ቓላት መረዳድኢ ጥራሕ ጌርና 
ንሓስብ ኢና ግና ቃላት ናብ ንደልዮ ቦታ ንምኻድን 
ንምብፃሕን  መንገዲ ዝፈጥሩልና ሓይልና እዮም። ብሓፈሻ 
ቓላት ፍልፍል  ኩሉ ታሕጓስ  እዮም ኢለ ምዝራብ 
እኽእል እየ።

ኣብ ልብኹም ምራቓን ውዳሰን ቓላት 
እንተዘይሃልዮም ፅቡቕ ነገር ከምእትስእኑ ሕሰቡ። መፃኢ 
ሓሳብኩም  እናመኸነ፣ ተስፋኹም እናሞተ ምዃኑ ቑፀሩ። 
ዘድልየኩም ኩሉ ብትዛረብዎ ቃላት ዝተወሰነ እዩ። ሓደ 
ሓደ ሰባት ኩሉ ሃልይዎም ከመይን እንታይን ክዛረቡ 
ከምዘለዎም እንተዘይፈሊጦም ድኻታት ኮይኖም ክነብሩ 
ይኽእሉ እዮም። ሓደ ሓደ ሰባት ድማ ዋላ ብዙሕ ነገር 
ኣይሃልዎም ብዝዛረብዎ ፅቡቕ ቃላት ጥራሕ ብዙሕ 
ረኺቦም ይነብሩ። ቓላት በትሪ ንግስናን ሹመትን እዩ። 
ኩሉ ግዜ ፅቡቕ ቓል ንዓኻ ይኹን  ንኻሊእ  ክብርን 
ታሕጓስን እዩ ዝህብ። 

ፅቡቕ ቓላት ምጥቃም እትኸፍልዎ ዋጋ 
ኣይህልዎኩምን። ሰባት ከምዝደለይዎ ክዛረብኹም 
ይኽእሉ እዮም፤ ካባኹም ዝወፅእ ቃል ግና ነቲ ነገር 
ከባኣእሶ ወይ ከዝሕሎ ይኽእል እዩ። ፅቡቕ መልሓስ 
ቑጠዐ ተዝሕል ዝባሃል ኣባሃህላ ኣሎ። እዚ ኣባሃህላ ኣብ 
ናይ ኩልና ሂወት ትኽክል ኮይኑ ይርከብ። ንሕና ንዛረቦ 
ቓል ፅቡቕ ክኸውን ይግባእ። ሓደ ሰብ ናባኹም መፂኡ 
ብሕራነ  ክዛረበኩም ይኽእል እዩ። ነዚ ሕራነ ማይ ወይ 
ቤንዚን እትርብርብሉ ንስኹም ኢኹም። ዝተቖጠዐ 
ሰብ ብፅቡቕ ቓላት ገይርኩም ክተረጋግዑዎ እትኽእሉ 
ንስኹም ባዕልኹም ኢኹም።

ተናዲዱ ንምውቓዕ ዝመፀ ሰብ ላዛ ብዝተመልኦ 
ቓላት ብምዝራብ ኣረጋጊዕኻ ክምለስ ከምዝኽእል 
ምስትውዓል የድሊ። መብዛሕትና ሰባት ግና ከም 
ኣመፃፅእኡ ንምልስ ሰባት ኢና። ምስተናደደ ሰብ ምንዳድ 
ኣየድልን እዩ። ምኽንያቱ ምስ ዝተፈላለየ ባህረ ዘለዎም 
ሰባት ኢና ንነብር። ማሕበራዊነት ብዙሕ ነገር ኣለዎ። 
ምስ ደቒ ሰባት ንምርድዳእ እንተደሊኻ ሕማቕ ነገር 
እንትገጥመካ ርኢኻ ከምዘይረአይኻ ምሕላፍ፣ ሰሚዒኻ 
ከም ዘይሰማዕኻ ምሕላፍን ምኽኣልን የድሊ። እምኒ 

ንዝደርበየልካ መሊስካ እምኒ ትድርብየሉ ተኾይንካ፣ 
ዝፀረፈካ ኩሉ ትፀርፎ እንተኾይንካ ሰላም ዘምፅእ 
ኣይኮነን። ሓደ ሓደ መስተውዐልቲ ሰባት ዝተሰንጎየሎም 
እምኒ ተቐቢሎም ኣብ ቑም ነገር እዮም ዘውዕልዎ።  

ሓይሊ ምጥቓም፣ ምፅራፍ፣ ምንሻው ፣ ምርጋምን 
ዘይኮነስ ብፅቡቕ ስብእናን  ዝርርብን ሰባት ምስዓር 
ልመዱ። ኣብዚ ሕዚ ሰዓት ናይ ሃገርና ሓድነት እናበከሉ 
ዘለዉ ካብ ሕማቕ ኣንደበት ዝወፁ እኩይ ቓላት እዮም። 
ቓላት ብትኽክል እንድሕር ዘይተጠቒምናሎም ጉድኣት 
ናይ ምብፃሕ ሓይሎም ልዑል እዩ።ኣብ ሩዋንዳ ከቢድ 
ናይ ዓሌት ምፅናት ዘብፀሐ ቓል እዩ። ንኻልኣይ ኵናት 
ዓለም መበገሲ ዝኾነ ከም ምኽንያት ዝለዓል ቓል እዩ። 
ቓላት ልክዕ ከምጥቕሞም ጉድኣቶም 'ውን ልዑል እዩ። 
ኣብዚ ሕዚ ሰዓት ኣብ ውሽጢ ሃገርና እንሰምዖም ትርጉም 

ዘይብሎም ናይ ፅልኢ ዝርርብ ኣለዉ። ብመራኸብቲ 
ብዙሃን እንፍንዎም መልእኽትታት ሃገር ንምፍራስ 
ሓይሊ ኣለዎም። 

ቓላት ክንጥቀም እንተለና ጥንቃቐ ዝተመልኦ ክኸውን 
ኣለዎ። ክዛረብ እንተለኹ ብናተይ ዘረባ ካሊእ ከምዘይጎድእ 
ርግፀኛ ክኸውን ኣለኒ። ካብዚ ሓሊፉ ናተይ ዝርርብ፣ 
ናተይ ቓላት ካብ ምሕጓስ ሓሊፉ ንኻልኦት ናይ ሓዘን 
ምኽንያት እንተኾይኑ ጥቕሚ እናሃብኩ እንተይኮንኩስ 
እናቐየምኩ እየ ዘለኹ። ህዝቢ ምስ ህዝቢ፣ ሃይማኖት ምስ 
ሃይማኖት፣ ብሄር ምስ ብሄር ንምጉናፅ ስረሐይ ኢሎም  
መልእኽቲ ዝነዝሑ ፈተውቲ ዓርሶም ዝኾኑ ውልቐ ሰባት 
በቢኸባቢኡ ኣለዉ። ህዝቢ ብምክፍፋል ናይ ውልቖም 
ጥቕሚ ንምስኻዕ ሓሶት እናፈጠሩ፣ ዘይኮነን ዘይተገብረን  
ነገር ከምዝተገብረ ኣምሲልካ ምቕራብ ህዝቢ ዘጋግዩ 
ብዙሓት እዮም። 

ኣብዚ ሕዚ ሰዓት ሃገርና ካብ ዝኾነ ግዜ ንላዕሊ 
ሕብረትናን ሓድነትናን የድልያ። ስምዒታዊ ምዃን 
ጉድኣት እምበር  ጥቕሚ የብሉን። ነገራት ንርእየሉ ስኽን 
ዝበለ ኣእምሮ የድሊ እዩ። ብዝተጋገየ ወረ ተመሪሕና 
ውሕዳት ዓርሶም ዝፈትዉ ውልቐ ሰባት ብዝፍንውዎ 
ዝተጋገየ መልእኽቲ ካብ ምድንጋርን ንጥፍኣት ካብ 
ምህፃፅ ነቲ መልእኽቲ ርግዕ ኢልና ምርኣይ  ዝሓሸ እዩ 
ኢለ ይሓስብ። ፅቡቓት ቃላት ምጥቓም ንቕድሚት 
ዘሰጉሙ ምርኩስ እዮም። እኩይ ቓላት ድማ ንቕድሚት 
ከይንኸይድ ዕንቕፋት እዮም። ካብሕዚ ጥዑያት ሰባት 
ኩኑ፤ ንሃገርኩም ዝጠቕም ፅቡቕ ቓላት ኣፈልፍሉ። 
ሓሲኹም ካብተፃልኡ ሓሲኹም ምትዕራቕ ባህሊ ግበሩ። 
ክሳብ ሕዚ ብሓሶት ወረታት ብዙሕ ክሳራ በፂሑ  
እዩ። ሕዚ ግና ብምሕሳብ ብምስትውዓልን ክኸውን 
ኣለዎ እብል።  ፕሮፌሰር ኬሊ ጃሚሰን ብዛዕባ ቓላት 
እንትዛረብ ኣብ ቓላት ዘለኩም ግንዛበ ብፅቡቕ ኣንደበት 
ብናይ ባዕልኹም  ምልዕዓል እትገብርዎ ጉዕዞ ጀሚሩ 
ማለት እዩ።‹‹ ቓላት ናይ ቕድሚት ጉዕዘኹም ንምቕናዕ 
ንምርዳእ ዝተዳለዉ እዮም። ከምዚ ዝኾነሉ ግዜ ድማ 
ሕዚ እዩ። ቓላትኩም ክብድ ዝበሉን ንደቒ ሰባት ዘአምኑን 
ዝጠቕሙን እንተኾይኖም ድማ ዓርስኹም ንትደልይዎ 
ነገር እናዳለኹም ከምዝኾነ ርግፀኛ ኩኑ›› እዩ ኢሉ ነይሩ። 
እመኑኒ ፅቡቕን ዘሐጉስን ቓላት ተዛሪብኩም እትስእንዎ 
ነገር የለን።  ክፉእ ነገራት ዝተቐመጡ ንኽፉእ ተዛራቢ 
እዩ።

ክተሸንፉ እትኽእሉ ብሓይሊ ብርቱዓት ስለ 
ዝኾንኩም እንተይኮነስ ሰባት ምስማዕ ዝደልይዎ ነገር 
ክተውርዩ እንተለኹም ጥራሕ እዩ። እዚ ሓቒ ኣብዝኾነ 
ዓውደ  ሂወት ዝሰርሕ እዩ። ፅቡቕ ነገር ሰሪሕኹም 
ሃገርኩም ምጥቓም'ኳ ተዘይከኣልኩም ሃገርን ህዝብን 
ዝጎድኡ ክፉእ ናይ ሓሶት ተረት ብዘይ ምንዛሕ ናይ 
ባዕልኹም ግደ ክትፃወቱ ይግበአኩም። ቓላት ንኽፍኣት 
ነገር ምጥቓም የጥፍእ እዩ። 

ሰባት ወረ እንታይዝኣክል ሕማቕ ምዃኑ እንትገልፁ 
‹ ካብያ ኵናት ዝፈትሖስ ወረ ዝፈትሖ› ይብሉ። ንልቢ 
ደቂ ሰባት ብሓጐስ ክትመልኦ እንተዘይክኢልካ ንሓጥያት 
ኣፍካ ኣይትኽፈት። መልሓስ ዓፅሚ ናይ ምስባር ሓይሊ 
ኣለዋ። ኩሉ እቲ ሎሚ እንብሎ ዘለና ብተፈላለየ መራኸቢ 
ሓፋሽ መልክዑ ቐይሩ ዝውረየሉ ዘመን ኢና ዘለና። 
ምእንቲ ዅላትና ኢልና ካብ ዘየድሊ ቓላት ከንዕገስ ኣለና 
እናበልኩ ኣብዚ ክዛዝም። ሰናይ ቕነ።

(ፍልፍል፤ጋዜጣ ኣዲስ ዘመን)  

ጥዑያት ሰባት ኩኑ፤ ንሃገርኩም ዝጠቕም ፅቡቕ ቓላት ኣፈልፍሉ

ሓባር ትልሚ ብምውፃእ እናተንቀሳቐሱ ከምዝርከቡ 
ኣፍሊጦም።

ኣብ ክልል ኣምሓራ  ዞባታት ሰሜን ሸዋ ፣ ኦሮሞ 
ብሄረሰብን  ደቡብ ወሎን ዝተጣየሸ ኮማንድ ፖስት 
ስራሕቲ እናሰርሐ ይርከብ።ካብ መረበቶም ዝተመዛበሉ 
ዜጋታት ንክምለሱ ንምግባር ንሃገሩ ህይወቱ ንምሃብ 
ዘይስስዕ ሰራዊት ብጉልበትን ብገንዘብን ከምዝሰርሕ ቃል 
ኣትዮም እዮም።

ሰራዊት ምክልኻል ብዝመልከት ዝናፈሱ ጉጉይ 
ሓበሬታታት ጠጠው ክብሉ ከምዝግባእ ዘጠንቀቑ 
ሌተናል ጄነራል ባጫ ደበሌ፣ብፍላይ መራኸቢ ሓፋሽ 
ኽልተ ናይ መከላከያ ሰራዊት ኣመራርሓታት ኦነግ ሸኔ 
እናዕጠቐ ዝብል ዝተዘርገሐ ወረ ካብ ሓቂ ዝራሓቐ ምዃኑ 

ኣፍሊጢም እዮም።‹‹ኹናት ካብ ዝፈትሖ ወረ ዝፈትሖ›› 
ከምዝብሃል  ማእገር ሃገር ዝኾነ ሰራዊት ምክልኻል 
ንምክፍፋል ዝግበር ፃዕሪ ብሓዊ ከም ምፅዋት እዩ ዝቑፀር 
ኢሎም ።

ኢትዮጵያ ንምጥፋእን ምክፍፋልን ዝትኮስ ጥይት 
ንሕና  ሰራዊት ምክልኻል ሃገር ብግንባርና ንቕበሎ'ምበር 
ሃገር ኣይትብተንን ዝበሉ ሌተናል ጄነራል ባጫ ፣እቶም 
ጀነራላት ጁንታን ኦነግን በምውጋእ ዓብይ ስራሕ ዝሰርሑ 
ኢትዮጵያ ኣለውኒ ካብ እትብሎም ኣዘዝቲ ከምዝኾኑ 
ኣፍሊጦም እዮም።50 ዓመት እናተጎተተ ውፅኢት 
ዘየምፀአ ኦነግ ዝድግፍሉ ምንም ምኽንያት የለን።እንኳዕ 
ንኦነግ ምድጋፍ ንኣናእሽተይ ጉዳያት ጥንቃቀ ዝተመልኦ 
ስራሕ ዝሰርሑ እዮም።ጉዳይ ጉጉይ ሃበሬታ ዝዘርግሑ 

መራኸብቲ ሓፋሽ ብመግለፂ ጥራሕ ዝሕለፍ እንተይኾነስ 
ኣብ ቐፃሊ ብሕጊ ከምዘሕትት ገሊፆም እዮም።

ሌተናል ጄነራል ባጫ ደበሌ ኣብ መግለፂኦም ፤ካብ 
ሃገር  ንምውፃእ ካብ ዝሞከሩ ኣባላት ጁንታ  መብዛሕትኦም 
ከምዝተደምሰሱ ዝተረፉ ድማ  ናብ ድሕሪት ተመሊሶም 
ናብ ሽንጥሮ ከምዝኣተው ኣፍሊጦም እዮም።መለለይ 
ካርዲ ብምድላው ሽሞም ብኻልእ  በምቕያር ናብ ሱዳን 
ንምውፃእ ከምዝሞከሩ ገሊፆም እዮም።

ካብ ወፍሪ ምኽባር ሕጊ ዝተረፈ ናይቲ ጁንታ  
ተረፍመረፍ ናብ ሱዳን ንምእታው ዓብይ ምድላው 
ከምዝገበረ ገሊፆም ፣ እዝ ድማ ብሰራዊት ምክልኻል  
ተደምሲሱ እዩ።እቲ ጉጅለ ናብ ወፃኢ ሃገር ብምኻድ 
ትእዛዝ እናሃበ ኣብ ውሽጢ ሃገር ኹናት ብምኽፋት 

ሃገር ንምፍራስ እንተሓለመ'ውን ኣይተሳኸዐሉን ኢሎም 
እዮም።

ነቲ ጉጅለ ንምድምሳስ ኣብ ዝተሰርሐ ስራሕቲ 
ብዘይ ምቁራፅ ንዝሓለፉ ሓሙሽተ ኣዋርሕ እናተሳተፈ 
ዝርከብ ፅንዓት ዘለዎ ሰራዊት ኣለና ዝበሉ ሌተናል ጄነራል 
ባጫ፣መስዋእትነት ንምኽፋል ድልው ዝኾነ ተኣማኒ 
ሰራዊት ምህላዉ ፍልፍሉ ኢትዮጰያዊነት ከምዝኾነ 
ገሊፆም።

እቲ ሰራዊት ብወያናይ ዴሞክራሲ ዝተሃነፀ ተዝኾን 
ነይሩ እዚ ዘኣክል ፅንዓት ዘለዎ ስራሕ ንምስራሕ 
ከምዘይከኣል ኣመልኪቶም ፣ፍቕሪ ሃገር ኣብቲ ሰራዊት 
በምህላዉ ህይወቱ'ውን ሓዊሱ መስዋእቲ በምግባር 
ጅግንነቱ እናርኣየ ከምዝኾነ ኣፍሊጦም እዮም።

ፈተነ ሃገር ምፍራስ... 

ፅቡቕ ቓላት ምጥቃም 
እትኸፍልዎ ዋጋ 
ኣይህልዎኩምን። ሰባት 
ከምዝደለይዎ ክዛረብኹም 
ይኽእሉ እዮም፤ ካባኹም 
ዝወፅእ ቃል ግና ነቲ ነገር 
ከባኣእሶ ወይ ከዝሕሎ ይኽእል 
እዩ። ፅቡቕ መልሓስ ቑጠዐ 
ተዝሕል ዝባሃል ኣባሃህላ ኣሎ። 
እዚ ኣባሃህላ ኣብ ናይ ኩልና 
ሂወት ትኽክል ኮይኑ ይርከብ።

ስፖርት
 ወጋሕታ

መኣዲ ጥበብ

ብቤት ሕትመት ብርሃንን ሰላምን ተሓቲሙ

መሰረት ገ/ዮሐንስ

ኣዲስ ኣበባ ፣ጋንታታት ኣርባምንጭ ከተማን 
መከላከያን ናብ ቤትኪንግ ፕሪሜርሊግ ኢትዮጵያ 
ምምላሰን ኣረጋጊፀን።

ኣብ ላዕለዋይ ሊግ ምድብ ‹‹ሐ›› እናተወዳደረት 
ትርከብ ጋንታ ኣርባምንጭ ከተማ፣ መበል 21 ሰሙን 

ትርሓስ ፍቃዱ

ኣብ ዓለምና ኣብ ዝተፈላለዩ ሃገራት፤በገና ወይ 
ድማ ሃርፕ ዝበሃል መሳርሒ ዜማ እንተሃለወ'ውን ከከም 
ኹነታት እተን ሃገራት ቕርፁን ቑፅሪ ክሩ (ኣውታሩ) 
ዝተፈላለየ እዩ።ኣብ ኢትዮጵያ ዘሎ በገና ኣብ መፅሓፍ 
ቅዱስ ምስ ዝተጠቐሰ ዓይነት በገና ሓደ ከምዝኾነ 
ይእመን።ምኽንያቱ መብዛሕትኡ በዓል ዓሰርተ ኣውታር 
ስለዝኾነን ቅዱስ ዳዊት'ውን፤ዓሰርተ ኣውታር ብዘለዎ 
በገና ከመስግነካ እየ ስለዝበለን እዩ።

ካብ ኦሪት ዘፍጥረት ጀሚሩ ሰለስተ ዓይነት 
መሳርሕታት ዜማ ከም ዝነበሩ ኣብ መፅሃፍ ቅዱስ 
ተጠቒሱ ይርከብ።ንሳቶም ድማ እቲ ቐዳማይ ባዓል 
ኣውታር መሳርሒ ዜማ እንትኸውን እቲ ዘማሪ ብኢዱ 
ወይ ድማ ብመንክኢ ገይሩ እንትሃርሞ ድምፂ ዘውፅእ 
እንትኸውን፤ከም በገና፣ክራርን ጭራን ኣብዚ ዝምደቡ 
እዮም።

እቲ ኻልኣይ ዝንፋሕ መሳርሒ ዜማ 
እንትኸውን፤ከም መለኸት፣እምብልታን ሸምበቆን ዝበሉ 
እዮም።እቲ ሳልሳይ ዓይነት መሳርሒ ዜማ ድማ እቶም 
ኣቕሑት ነንባዕሎም ብምልታም ወይ ድማ ብኢድ 
ብሓይሊ ብምውቃዕ ድምፂ ዜማ ዝህቡ እንትኾኑ ከም 

መሳርሒ ዜማ መዝሙር በገና
ኸበሮ፣ነጋሪትን ፀናፅልን እዮም።

መረዳእታታት ከምዝሕብርዎ መሳርሒ ዜማ 
መዝሙር በገና ናብ ኢትዮጵያ ዝኣተወ ቕድሚ ልደተ 
ክርስቶስ ከምዝኾነን ብቐዳመወት ነገስታት ኢትዮጵያ 
እዩ  ኣትዩ ይበሃል።ኣብ ቐረባ ካብ ዝነበሩ ነገስታት 'ውን 
ሃፀይ የውሃንስ፣ሃፀይ ቴዎድሮስ፣እቴጌ ጠሃይቱን ሃፀይ 
ሚኒሊክን በገና ይድርድሩ ነይሮም እዮም።

ከምቲ ኣብ ላዕሊ ዝተሓበረ ብመሰረት ኣመዳድባ 
መሳርሕታት ዜማ፤በገና ኣውታር ካብ ዘለዎም 
መሳርሕታት ዜማ እቲ ብዕድመ ዓብይን ኣቦ ክበሃል 
ዝኽእልን መሳርሒ ዜማ እዩ።

በገና ካብ ተዋፅኦ እንስሳትን  እፅዋትን ዝስራሕ 
መሳርሒ ዜማ እንትኸውን፤ቑመቱ ካብ 90 ሴንቲ  ሜትር 
እስካብ 140 ሴንቲ ሜትር ይበፅሕ።እቲ ኣውታር ካብ 
መዓንጣ በጊዕ፣ላሕምን ብዕራይን ዝስራሕ እንትኸውን 
ቖርበት በጊዕን ላሕምን ድማ ነቲ መውፅኢ ድምፂ ከም 
መሸፈኒ የገልግል።እቶም እፅዋት ድማ፤ኣውሊዕ፣ሰራውን 
ፅሕድን እንትኾኑ መብዛሕትኡ እዋን ካብ ኣውሊዕ እዩ 
ዝስራሕ።

ከምቲ ዝፍለጥ ግጥምታት ዜማ መዝሙር  
ምስጋና፣ለመና፣ከምኡ'ውን መወድስ ምስ ፈጣሪ ወይ 
ድማ ምስ ነብስና ንምርኻብ ንተመስጦን ውሽጣዊ ሰላም 

ንምርካብን ኣዝዩ ጠቓሚ እዩ።ንግጥሚ መጥዓሚኡ ዜማ 
እንትኸውን ንዜማ ድማ መሳርሒ ዜማ መዝሙር ወይ 
ድማ ሙዚቃ ፍሉይ ሕብርን ስምዒትን የላብሶ ብፍላይ 
ድማ ብመሳርሒ ዜማ በገና።

እምበኣርከስ ከምቲ ዝፍለጥ በዓል ፋሲካ ንሰዓብቲ 
እምነት ክርስትና ናብ ፈጣሪኦም ዓብዪ ምስጋና ዘቕርቡሉ 
እዋን ስለዝኾነ ነዛ ትስዕብ ግጥሚ ዜማ መዝሙር ምስጋና  
ሓደ ዘማሪ ክነዜም፡-

ተመስገን ከመስግነካየ 
ንሳህሊ ምሕረትካ ንፍቕርኻ ርእየ
ተመስገን ሰዓበኒ ኢልካኒ
ብቕኑዕ ጎዳና መሪሕኻኒ።
ናውተይ ሒዘ ኣንጊሀ ክወፍር 
ዝተቐደሰት መንግስትኻ ከኽብር
ኣብ ፀግዒ ቤትካ ኣብ ፅላል ክሓድር
እሙን ባርያኻ ተሰምየ ክነብር።
ምስ ክልተ ጎይቶት ሓንኪሰ ከይነብር 
ሕማቕ ከይከውን ሰነፍ ወተሃደር 
ዕርፈይ ኣፅኒዐ ንቕድሚት ክጥምት 
ኣሰንየኒ ክሳብ እታ ዕለት።
በጃኻ ብርቱዕ ነብሱ ዝህብ ንጉስ 
ኣብ ምድሪ የለን ዘደንቕ እዩ ናትካስ።

ጋንታ ኣርባምንጭ ከተማን መከላከያን ናብ        
ፕሪሜርሊግ ምምላሰን ኣረጋጊፀን 

ኣዲስ ኣበባ (ኤፍ.ቢ.ሲ)፡-ኢንተርናሽናል ዋና 
ዳይና ባምላክ ተሰማ ኣብ ቶኪዮ ኦሎምፒክ ዝግበሩ 
ውድድራት ኩዕሶ እግሪ ከምዝመርሕ ፌዴሬሽን ኩዕሶ 
እግሪ ኢትዮጵያ ኣፍሊጡ።

እቲ ፌዴሬሽን ኢትዮጵያ ብዳኝነት ኩዕሶ እግሪ 

ቶኪዮ ኦሎምፒክ በቲ ዋና ዳይና ክትውከል ኢያ ኢሉ።
ኢንተርናሽናል ዋና ዳይና ባምላክ ተሰማ ብዳይነት 

ምሕራዩ  ፊፋ ዕላዊ ኣብ ዝገበሮ ዝርዝር ስም ዳያኑ 
ከምዝኾነ ተገሊፁ እዩ።

ኢንተርናሽናል ዋና ዳይና ባምላክ ተሰማ 
ኣብ ቶኪዮ ኦሎምፒክ ዝግበሩ ውድድራት 

ኩዕሶ እግሪ ክመርሕ ኢዩ

ፀወታኣ  ቅድሚ ምክያዳ ኣብ ካልኣይ ደረጃ ትርከብ ጋንታ 
ኮልፌ ብጋንታ ቡታጅራ ምስዓራ ስዒቡ ኣርባምንጭ 
ከተማ ናብ ፀወታ ቤትኪንግ ፕሪሜርሊግ ኢትዮጵያ 
ዓመት 2014 ዓ.ም ምምላሳ ከምዘረጋገፀት ሶከር ኢትዮጵያ 
ፀብፂቡ።

ንፈለማ እዋን ኣብ 2004 ዓ.ም ናብ ፕሪሜር 
ሊግ ኢትዮጵያ ዓብያ ዝነበረት ጋንታ ኣርባምንጭ 

ከተማ፥ ኣብ 2010 ዓ.ም ናብ ላዕለዋይ ሊግ ምውራዳ 
ይዝከር።

ብተመሳሳሊ ኣብ ላዕለዋይ ሊግ ኢትዮጵያ ምድብ 
“ሀ” እናተወዳደረት ትርከብ ጋንታ መከላከያ፣ ኣብ 
ዘበነ 2014 ዓ.ም ቤትኪንግ ፕሪሜርሊግ ኢትዮጵያ 
ተሳትፎኣ ዘረጋገፀትሉ ውፅኢት ኣመዝጊባ።

ምስ ጋንታ ደብረ ብርሃን ዝተፃወተት መከላከያ 

ብብሕታዊት ሽቶ ቴዎድሮስ ታፈሰ 1 ን 0 ክትስዕር 
ክኢላ።ነዚ ስዒቡ ድማ ሓደ ፀወታ እናተረፎ ዳግም 
ናብ ቤትኪንግ ፕሪሜርሊግ ተመሊሳ ኣላ።

ጋንታ መከላከያ ኣብ 2011 ዓ.ም ካብ ፕሪሜርሊግ 
ኢትዮጵያ ምውራዳ ይዝከር።ጋንታ ኣዲስ ኣበባ 
ከተማ ቅድም ክብል ናብቲ ሊግ ምምላሳ ኣረጋጊፃ 
ኢያ።

